
1. ᐃᓕᓴᕐᓂᓕᕆᔩᑦ
ᐃᓕᓴᕐᓂᓕᕆᔩᑦ ᓄᐃᑕᐅᓯᒪᕗᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ 
ᐊᖏᖃᑎᒌᓐᓂᖓᑦ ᐊᒻᒪᓗ ᐃᓕᓐᓂᐊᓂᓕᕆᓂᕐᒧᑦ ᐱᖁᔭᖅ ᐄᔫᓄ, 
ᐃᓄᓐᓄᑦ ᐊᒻᒪᓗ ᓇᔅᑳᐱᓄᑦ (CQLR, c. I-14) ᐊᑖᒍᑦ.

ᐃᓕᓴᕐᓂᓕᕆᔨᓖᑦ ᐊᑐᓂ ᐃᓘᓐᓇᖏᑦ ᓄᓇᓖᑦ ᓄᓇᕕᒻᒥ.

ᐃᓕᓴᕐᓂᓕᕆᔩᑦ ᓇᐅᓕᒫᓅᓕᖓᑦᓱᑎᒃ ᖃᐅᔨᒋᐊᕐᕕᓴᔭᐅᑦᓱᑎᒃ 
ᑲᑎᖕᖓᔨᐅᕖᑦ ᓄᑭᖃᕐᓱᑎᒃ ᐃᒫᙰᕐᑎᐅᓂᕐᒥᒃ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᐃᓕᓐᓂᐊᕕᑐᐃᓐᓇᖏᓐᓄᑦ ᓄᓇᓕᖓᑕ 
ᑭᒡᒐᑐᕐᑕᖓᑕ ᐱᑦᔪᑎᖏᓐᓅᓕᖓᔪᓂᒃ.  ᑭᓯᐊᓂ, 
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᑎᓕᔨᒍᓐᓇᕕᖃᕐᒥᔪᑦ 
ᐃᓕᓴᕐᓂᓕᕆᔨᓂᒃ ᐱᓪᓗᑯᐊᐱᑦᑐᓂᑦ ᐱᓇᓱᐊᕐᑕᖏᓐᓂᑦ 
ᑐᑭᑖᕐᑕᐅᒋᐊᓕᓐᓄᑦ ᓄᑭᖃᕐᑎᑕᐅᓗᑎᒃ. 

1.1. ᐃᓕᓴᕐᓂᓕᕆᔩᑦ ᐋᕐᕿᓱᕐᓯᒪᒍᓯᖏᑦ
ᑲᑎᖕᖓᔩᑦ ᓂᕈᐊᕐᑕᐅᒋᐊᓖᑦ ᐅᓄᕐᓂᒋᒋᐊᓕᖏᑦ ᐊᑦᔨᒌᖕᖏᑑᓲᑦ 
ᒪᓕᑦᓱᒋᑦ ᓄᓇᓕᒻᒥ ᐃᓄᖏᑦᑕ ᐅᓄᕐᓂᖏᑦ ᐊᒻᒪᓗ ᑖᒃᑯᐊ 
ᐃᓕᓴᕐᓂᓕᕆᔩᑦ ᐃᒫᙰᕈᑎᒋᓯᒪᔭᖏᓐᓂᒃ ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑎᓄᑦ.  ᑲᑎᖕᖓᔩᑦ ᖃᑦᓯᐅᓂᖏᑦ ᐋᕐᕿᑕᐅᓲᖅ 
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᑐᑭᑖᕈᑎᖓᓄᑦ ᐊᒻᒪᓗ 
ᐊᑦᔨᒌᖕᖏᑑᒍᓐᓇᓱᑎᒃ 5-ᓂᑦ 8-ᓄᑦ ᑲᑎᖕᖓᔨᖃᕈᓐᓇᓱᑎᒃ.

ᓂᕈᐊᕐᑕᐅᓯᒪᑦᓱᑎᒃ ᑲᑎᖕᖓᔨᖏᑦ ᐊᑐᓂᑦ ᓄᓇᓖᑦ ᐃᒣᓕᖓᕗᑦ:
ᑲᖏᕐᓱᐊᓗᒃᔪᐊᖅ   7
ᑰᒃᔪᐊᖅ    8
ᑕᓯᐅᔭᖅ    5
ᐊᐅᐸᓗᒃ    5
ᑲᖏᕐᓱᖅ    6
ᖁᐊᕐᑕᖅ    5
ᑲᖏᕐᓱᔪᐊᖅ    6
ᓴᓪᓗᐃᑦ     7
ᐃᕗᔨᕕᒃ    5
ᐊᑯᓕᕕᒃ    6
ᐳᕕᕐᓂᑐᖅ    8
ᐃᓄᒃᔪᐊᒃ    8
ᐅᒥᐅᔭᖅ    5
ᑰᒃᔪᐊᕌᐱᒃ    7

ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ ᓄᓇᓕᒻᒥᓂ ᐃᓚᐅᑦᓴᐅᑎᒋᔪᖅ 
ᐃᓕᓴᕐᓂᓕᕆᓂᖏᓐᓄᑦ ᓂᕈᐊᕈᓐᓇᐅᑎᖃᕐᓱᓂ.

ᑌᒣᒻᒪᑦ, ᐃᓘᓐᓇᖏᓐᓂᑦ ᓄᓇᓕᓐᓂᑦ, ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑎ ᐊᒻᒪᓗ ᐃᓄᓐᓄᑦ ᓂᕈᐊᕐᑕᐅᓱᑎᒃ ᑲᑎᖕᖓᔨᕈᕐᑐᐃᑦ 
ᑲᑎᖕᖓᔨᐅᕗᑦ, ᑖᒃᑯᓄᖓᓗ ᑲᑎᖕᖓᔨᒋᐊᓪᓚᓂᒃ ᐃᓓᒍᓐᓇᓱᑎᒃ 
ᑌᒫᒃ ᑐᑭᑖᕐᑐᕕᓂᐅᑉᐸᑕ ᑲᑎᖕᖓᔩᑦ ᑐᑭᑖᕈᑎᑎᒍᑦ.  ᑖᒃᑯᐊ 
“ᐃᓚᐅᒍᓐᓇᕕᓖᑦ” ᑲᑎᖕᖓᔩᑦ ᐅᑯᐊᖑᕗᑦ:
>  ᓄᓇᓕᐅᑉ ᓯᕗᓕᕐᑎᖓ ᐅᕝᕙᓘᓐᓃᑦ ᐱᔪᓐᓇᓂᕐᒥᒍᑦ ᑎᓕᓯᒪᔭᖓ 
ᑭᒡᒐᑐᕐᑎᒋᑦᓱᒍ (ᓂᕈᐊᕈᓐᓇᐅᑎᓕᒃ);

>  ᑎᓕᔭᐅᓯᒪᔪᖅ ᓄᓇᓕᐅᑉ ᑲᕙᒫᐱᖓᑕ ᑲᑎᖕᖓᔨᖏᓐᓄᑦ 
ᑲᒪᒋᔭᖃᕐᓱᓂ ᐃᓗᕐᕈᓯᒨᓕᖓᔪᑦ ᐱᓇᓱᐊᕐᑕᐅᓂᖏᓐᓂᒃ, 
ᐅᕝᕙᓘᓐᓃᑦ ᐱᔪᓐᓇᓂᕐᒥᒍᑦ ᑎᓕᓯᒪᔭᖓ ᑭᒡᒐᑐᕐᑎᒋᑦᓱᒍ 
(ᓂᕈᐊᕈᓐᓇᐅᑎᓕᒃ);

>  ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓ (ᓂᕈᐊᕈᓐᓇᐅᑎᖃᖕᖏᑐᖅ);
>  ᐃᓕᓐᓂᐊᑎᑦᓯᔩᑦ ᑭᒡᒐᑐᕐᑎᖓ (ᓂᕈᐊᕈᓐᓇᐅᑎᖃᖕᖏᑐᖅ).

ᑎᓕᔭᐅᓂᖏᑦ ᑲᑎᖕᖓᔨᒋᐊᓪᓓᑦ ᐊᑑᑎᓪᓗᑐᕆᐊᖃᖕᖏᑐᖅ 
ᐊᒻᒪᓗ ᐊᑐᓂᑦ ᐃᓕᓴᕐᓂᓕᕆᔩᑦ ᐃᓱᒪᒥᒍᓐᓇᐅᑎᖃᕐᑐᑦ ᑐᑭᑖᕐᓗᑎᒃ 
ᑲᑎᖕᖓᔨᒋᐊᓪᓚᓂᒃ ᐃᓚᑖᕈᒪᒻᒪᖔᕐᒥ ᖏᒻᒪᖔᕐᒥᓘᓐᓃᑦ, 
ᖃᐅᔨᒋᐊᕐᕕᖃᕐᓯᒪᒌᓕᑐᐊᕈᑎᒃ ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑎᓂᒃ.

1.2. ᐃᓕᓴᕐᓂᓕᕆᔩᑦ ᐱᔪᓐᓇᐅᑎᖏᑦ
1.2.1. ᐱᔪᓐᓇᐅᑎᒃ ᐃᒫᙰᕐᑎᐅᓂᕐᒧᑦ
Les comités d’éducation ont un pouvoir de 
recommandation sur tous sujets qu’ils jugent 
pertinents et liés à leur mandat. Plus précisément, 
les comités d’éducation devraient formuler des 
recommandations à la commission scolaire sur les 
questions suivantes :
>  ᐃᓕᓴᕐᓂᓕᕆᔩᑦ ᐱᔪᓐᓇᐅᑎᓖᑦ ᐃᒫᙰᕐᑎᐅᓂᕐᒥᒃ 
ᐃᓘᓐᓇᓕᒫᖏᓐᓂᑦ ᓈᒻᒪᓈᕐᑐᖁᑎᒥᓂᑦ 
ᑎᓕᔭᐅᓯᒪᓂᕐᒥᓅᓕᖓᔪᓂᒃ, ᑭᓯᐊᓂᓗ ᐱᓗᐊᕐᑐᒥᒃ, 
ᐃᓕᓴᕐᓂᓕᕆᔩᑦ ᐃᒫᙰᕈᑎᓕᐅᕆᐊᓖᑦ ᐃᓕᓴᕐᓂᓕᕆᓂᕐᒧᑦ 
ᐱᑦᔪᑎᒋᓗᒋᑦ ᐅᑯᐊ ᐱᓇᓱᑦᑕᐅᓲᑦ:

>  ᐃᓕᓐᓂᐊᑎᑦᓯᔩᑦ ᓅᑦᑎᓂᖏᑦ ᓄᓇᓕᒻᒧᑦ ᐊᓯᐊᓄᑦ;
>  ᐃᓕᓐᓂᐊᓇᐅᑉ ᐊᕐᕌᒍᖓᑕ ᐅᓪᓗᖁᑎᖏᑦ;
>  ᐃᓕᓐᓂᐊᕕᐅᑉ ᐋᕐᕿᓱᕐᓯᒪᓂᖓ;
>  ᐱᓇᓱᑦᑎᑖᕆᔭᐅᒋᐊᓖᑦ;
>  ᐃᓕᓐᓂᐊᑎᑦᓯᓗᓂ ᐅᖃᐅᓯᖓᑕ ᒪᓕᒐᖓ;
>  ᐃᓕᓐᓂᐊᕖᑦ ᓄᓇᓕᒻᒥ ᑭᖕᖒᒪᒋᔦᑦ.

1.2.2. ᐱᔪᓐᓇᐅᑎᒃ ᑐᑭᑖᕆᓂᕐᒧᑦ
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᐊᓂᒍᕐᑎᓯᓯᒪᔪᑦ ᒪᓕᒐᒻᒪᕆᒻᒥᒃ, 
ᐃᓕᓴᕐᓂᓕᕆᔩᑦ ᑲᒪᒋᔭᑦᓴᓕᐅᕐᓱᒋᑦ ᐊᒥᓱᒐᓚᓐᓂᒃ ᓄᑭᖃᕐᑎᓱᒋᑦ 
ᑐᑭᑖᕈᓐᓇᓂᕐᒥᒃ ᐱᑦᔪᑎᓕᓐᓂᒃ ᓯᕗᓂᐊᒍᑦ ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑏᑦ ᐊᐅᓚᑦᓯᔨᐅᕕᖓᑕ ᐊᑖᓃᖃᑦᑕᓯᒪᔪᓂᒃ, ᑌᑦᓱᒋᑦ ᐅᑯᐊ:
>  ᑐᑭᓯᒪᒍᑎᓂᒃ ᐱᑕᖃᕐᑎᓯᓗᑎᒃ ᖃᐅᔨᒪᖃᑦᑕᐅᑎᑎᑦᓯᒐᓱᓪᓗᑎᓗ 
ᐃᓘᓐᓇᖏᓐᓄᑦ ᐃᓄᓐᓄᑦ     ᐱᓇᓱᖃᑎᐅᔪᓄᓪᓗ ᓄᓇᓕᒻᒥ 
ᐃᓕᓐᓂᐊᓂᖅ ᐱᑦᔪᑎᒋᓗᒍ;

>  ᕿᑐᕐᖓᓖᑦ ᐃᓚᐅᕕᑦᓴᖏᓐᓂᒃ ᖃᐅᔨᒪᔭᐅᑎᑦᓯᖃᑦᑕᓗᑎᒃ 
ᐱᑦᔪᑎᒋᓗᒋᑦ ᕿᑐᕐᖓᖏᑦᑕ ᐃᓕᓐᓂᐊᓂᖏᑦᑕ ᐱᐅᔫᓂᖏᓐᓂᒃ 
ᐱᕙᓪᓕᐊᔭᐅᓂᖏᓐᓂᓗ;

>  ᕿᑐᕐᖓᓖᑦ ᓄᓇᓕᐅᓪᓗ ᐃᑲᔪᕐᓯᓂᑦᓴᖏᓐᓂᒃ ᑲᔪᖏᕐᓭᓗᑎᒃ 
ᐃᓘᓐᓇᖏᑦᑕ ᐃᓕᓐᓂᐊᕈᑎᑦᓭᑦ ᓴᓇᔭᐅᓂᖏᓐᓂᑦ ᐃᒫᙰᕈᑎᓂᓗ 
ᐃᑲᔪᕐᓯᒍᑎᓂᓪᓗ ᐃᓕᓴᕐᓂᓕᕆᓂᕐᒧᑦ ᐱᑕᖃᕐᑎᓯᖃᑦᑕᓗᑎᒃ 
ᑕᒪᓐᓇ ᐱᓪᓗᒍ;

>  ᕿᑐᕐᖓᓖᑦ ᖃᓄᐃᓘᕐᑎᐅᓂᕐᒥᓂᒃ ᖃᐅᔨᒪᑎᓗᒋᑦ ᕿᑐᕐᖓᒥᑕ 
ᐃᓕᓐᓂᐊᕆᐊᕐᑕᓂᖏᓐᓄᑦ, ᓯᓚᑦᑐᓴᕐᑕᐅᓂᖏᓐᓄᑦ ᐊᒻᒪᓗ 
ᓄᓇᓕᒻᒥ ᐃᓕᓐᓂᐊᕕᐅᑉ ᐊᐅᓚᑦᓯᔨᖏᑦ ᐋᕐᕿᓱᐃᖃᑎᒋᓗᒋᑦ   
ᒪᓕᒐᖏᓐᓂᒃ ᐋᕐᕿᓱᐃᓗᑎᒃ ᐃᓕᓐᓂᐊᑏᑦ ᐱᓂᐊᕐᓂᖏᑦ 
ᐃᓕᓐᓂᐊᕕᒻᒥ ᐱᑦᔪᑎᒋᓗᒋᑦ.

>  ᐃᓚᐅᖃᑦᑕᓗᓂ ᕿᑐᕐᖓᓖᑦ-ᐃᓕᓐᓂᐊᑎᑦᓯᔩᓪᓗ 
ᑲᑎᖕᖓᓂᑦᓴᖏᑦᑕ ᐋᕐᕿᓱᕐᑕᐅᓂᖏᓐᓂᑦ;

>  ᓄᓇᓕᒻᒥ ᐱᖕᖑᐊᑎᑦᓯᔨᖏᓐᓂᒃ ᐊᓯᖏᓐᓂᓗ ᐱᒍᑦᔨᕕᐅᔪᓂᒃ 
ᐱᓇᓱᐊᖃᑎᖃᕈᑎᑦᓴᓂᒃ ᖃᐅᔨᒪᔭᐅᑎᑦᓯᖃᑦᑕᓗᑎᒃ 
ᑲᔪᓯᑎᑦᓯᖃᑦᑕᓗᑎᓗ;

>  ᐃᑲᔪᕐᓗᑎ ᐃᑲᔪᕐᓯᒪᕙᓪᓗᑎᓗ ᐃᓕᓐᓂᐊᕕᐅᑉ ᐊᐅᓚᑦᓯᔨᖏᓐᓂᒃ 
ᓱᖏᐅᓯᓭᓗᑎᒃ ᐃᓕᓐᓂᐊᑎᑦᓯᔨᓂᒃ ᑎᑭᕐᖃᒥᓐᓂᒃ 
ᐃᓕᓐᓂᐊᕕᒻᒥᓄᑦ ᓄᓇᓕᒻᒥᓄᓗ ᐱᓗᐊᕐᑐᖅ ᐋᕐᕿᓱᐃᓗᑎᒃ 
ᓱᖏᐅᓯᓭᓂᕐᒧᑦ ᑲᑎᒪᑎᑦᓯᓂᕐᓂᒃ;

>  ᑐᑭᑖᕐᓗᑎᒃ ᐊᖏᕐᓗᑎᓗ ᐃᓗᕐᕈᓯᒨᓕᖓᔪᓄᑦ ᐃᓕᓐᓂᐊᕕᐅᑉ 
ᓯᓚᑖᓅᕐᑎᓯᒍᑎᓂᒃ;

>  ᐃᓕᓐᓂᐊᕕᒻᒥ ᐱᑦᔪᑎᒋᔭᐅᓲᓄᑦ ᒪᓕᒐᓕᐅᖃᑦᑕᓗᑎᒃ;
>  ᓇᓗᓀᕐᓯᓗᑎᒃ ᐃᓕᓐᓂᐊᕕᐅᑉ ᐱᖁᑎᖏᑦᑕ ᐊᑐᕐᑕᐅᓂᖏᓐᓂᒃ 
ᐊᑦᑕᑐᕐᑕᐅᓂᖏᓐᓂᓗ ᐃᓄᓐᓄᑦ ᐱᓇᓱᐊᕐᑐᓄᓪᓘᓃᑦ 
ᐃᓕᓴᕐᓂᓕᕆᓂᐅᑉ ᓯᓚᑖᓂ ᐱᓯᒪᔪᓄᑦ; 

>  ᐊᖏᕐᑎᐅᓗᑎᒃ ᐃᓕᓐᓂᐊᓇᐅᑉ ᓯᓚᑖᒍᑦ ᓱᓇᓱᐊᕐᑎᓯᒍᑎᓂᒃ, 
ᐆᒃᑐᕋᐅᑎᒋᓗᒋᑦ ᐃᓕᓐᓂᐊᕕᒻᒥ ᐱᖕᖑᐊᓂᕐᓄᑦ 
ᐅᐸᑲᑦᑕᐅᑎᓂᖏᑦ ᓄᓇᓕᒻᒥᓗ ᑮᓇᐅᔭᓂᒃ ᐱᕈᕐᑎᓯᒐᓱᐊᕈᑏᑦ 
ᐃᓕᓐᓂᐊᑏᑦ ᓄᓇᓕᓪᓗ ᐱᕙᓪᓕᖁᓗᒍ.

1.2.3. ᐊᓯᖏᑦ
>  ᐃᓕᓴᕐᓂᓕᕆᔩᑦ ᑲᑎᖕᖓᔨᖏᑦᑕ ᑲᑎᖕᖓᓂᖏᓐᓄᑦ 
ᐃᓚᐅᖃᑦᑕᓗᑎᒃ;

>  ᑐᑭᓯᒪᓗᑎᒃ ᓯᕗᕐᖐᓯᒪᒍᑎᑦᓭᑦ ᐃᓄᓕᕆᒍᓯᕐᓄᑦ ᐱᓇᓱᑦᑕᐅᔪᑦ 
ᓱᓇᐅᓂᖏᓐᓂᒃ ᐃᓚᐅᑎᑕᐅᒌᖕᖏᑐᐊᕐᐸᑕ ᐃᓕᓐᓂᐊᕈᑎᑦᓴᓄᑦ;

>  ᐃᒫᙰᕈᑎᓂᒃ ᓄᐃᑦᓯᖃᑦᑕᓗᑎᒃ ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑎᓄᑦ ᖃᑦᓯᐅᒋᐊᖃᕐᓂᖏᓐᓄᑦ ᓂᕈᐊᕐᑕᐅᓯᒪᓗᑎᒃ 
ᑲᑎᖕᖓᔨᐅᕕᒻᒥ ᑲᑎᖕᖓᔨᐅᓚᖓᔪᑦ;

>  ᐃᓱᒪᒋᔭᒥᓂᒃ ᖃᐅᔨᔭᐅᑎᑦᓯᖃᑦᑕᓗᑎᒃ ᐃᒫᙰᕈᑎᓕᐅᖃᑦᑕᓗᑎᓗ 
ᓱᓇᓕᒫᓄᑦ ᑎᓕᔭᐅᒪᒍᑎᒥᓄᑦ ᐃᓕᖓᔪᓄᑦ ᐆᒃᑐᕋᐅᑎᒋᓗᒍ 
ᖃᓄᐃᑦᑐᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᐊᑐᕐᓂᐊᒪᖔᑕ 
ᐅᕝᕙᓘᓐᓃᑦ ᓱᓇᑐᐃᓐᓇᒥᒃ ᐱᑦᔪᑎᖃᕐᓱᓂ ᐃᓕᓴᕐᓂᓕᕆᓂᕐᒧᑦ 
ᐃᓕᓴᕐᓂᓕᕆᔨᓅᕐᑕᐅᔪᒥᒃ ᖃᖓᑐᐃᓐᓇᖅ;

>  ᐊᓯᖏᓐᓂᒃ ᐱᓇᓱᓪᓗᑎᒃ ᑎᓕᔭᐅᒍᑎᒥᓂᒃ ᐃᓕᓴᕐᓂᓕᕆᓂᕐᒧᑦ.

ᐃᓕᓴᕐᓂᓕᕆᔩᑦ ᐃᒫᙰᕈᑎᓕᐊᓕᒫᖏᑦ ᑐᑭᑖᕐᑕᖏᓪᓘᓃᑦ 
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᓅᕐᓱᒋᑦ ᐳᕐᑐᓂᕐᓴᓄᓪᓘᓃᑦ 
ᑲᑎᖕᖓᔨᖏᓐᓄᑦ ᐃᓱᒪᒋᔭᖃᕐᓯᒪᒋᐊᓖᑦ ᐃᓕᓴᕐᓂᓕᕆᓂᐅᑉ 
ᐊᐅᓚᑦᓯᔨᐅᕕᓪᓗᑐᖏᓐᓂᒃ, ᑮᓇᐅᔭᓂᒃ ᑐᕌᒐᓕᐅᕐᑕᐅᓯᒪᔪᓂᒃ 
ᒪᓕᒐᕐᓂᓗ ᐊᑐᕐᑎᑕᐅᔪᓂᒃ.

1.3. ᑲᒪᔨᒻᒪᕆᐅᑉ ᖃᓄᐃᓘᕐᑎᐅᓂᖓ ᑲᒪᒋᔭᕆᐊᓕᖏᓪᓗ
ᑲᒪᔨᒻᒪᕆᒃ ᐱᔭᑦᓴᖃᓲᖅ ᐊᒡᓚᑎᒋᔭᐅᑦᓱᓂ ᐃᓕᓴᕐᓂᓕᕆᔨᓄᑦ 
ᑲᑎᒪᔨᐅᖃᑎᐅᒐᓂ.  ᑕᒪᓐᓇ ᐊᔪᒉᑦᑑᒐᓂ ᑲᒪᔨᒻᒪᕇᑦ 
ᖃᓄᐃᓘᕐᑎᐅᓂᖏᓐᓄᑦ ᐃᓚᒋᔭᐅᓲᖅ ᐱᓇᓱᒐᖓᓄᑦ ᐃᓚᒋᔭᐅᑦᓱᓂ.

ᐊᒡᓚᑎ ᐃᑲᔪᕐᑎᒋᔭᐅᓲᖅ ᐊᖓᔪᕐᖄᒧᑦ ᖃᓄᐃᓘᕐᑎᐅᓂᖓᒍᑦ 
ᐊᒻᒪᓗ ᐱᔭᑦᓴᖃᓲᖑᑦᓱᓂ ᑲᑎᖕᖓᔨᓄᑦ ᐋᕐᕿᓱᒋᐊᓕᓐᓂᒃ 
ᐋᕐᕿᓱᐃᓲᖑᑦᓱᓂ.  ᑲᑎᒪᓂᕐᓄᑦ ᐸᕐᓀᓲᖅ ᐊᒻᒪᓗ 
ᑲᑎᒪᖃᑎᐅᒋᐊᓕᓕᒫᑦ ᐊᒡᓚᓯᒪᔪᓂᒃ ᑐᑭᓯᒪᒋᐊᓕᖏᓐᓂᓗ 
ᐁᑦᑐᕇᕐᓯᒪᑦᓱᒋᑦ ᑲᑎᒪᖕᖏᓂᖏᓐᓂ.  ᑲᑎᒪᑎᓪᓗᒋᑦ, 
ᐊᒡᓚᑕᐅᒋᐊᓕᓕᒫᓂᒃ ᐊᒡᓚᒋᐊᖃᓲᖅ ᑲᑎᒪᐅᑏᑦ 
ᐊᒡᓚᑕᐅᓯᒪᓂᖏᓐᓄᑦ ᐊᒻᒪᓗ ᑲᒪᒋᔭᖃᕆᐊᖃᕐᒥᓱᓂ ᑐᑭᑖᕈᑎᖏᑦᑕ 
ᐊᑦᔨᖏᑦ ᓄᐃᖃᑦᑕᓗᒋᑦ.  ᐊᒡᓚᑎ ᑲᒪᒋᔭᖃᓲᖅ ᐊᑦᔨᒌᖕᖏᑐᓂᒃ  
ᐱᔭᑦᓴᓂᒃ ᐊᐅᓚᑦᓯᓱᓂ ᐃᓕᓴᕐᓂᓕᕆᔩᑦ ᐱᓇᓱᑦᑕᖏᓐᓂᒃ 
ᑲᒪᒋᔭᖃᕈᑎᓂᒃ ᐃᓚᒋᔭᐅᑎᓪᓗᒍ ᑲᑎᒪᔨᐅᒍᑎᒥᓂᒃ 
ᐊᑭᓕᕐᑕᐅᓂᖏᓐᓂᒃ, ᐊᒡᓚᓯᒪᔪᖁᑎᖏᓐᓂᒃ ᓄᑕᐅᓯᓕᕐᑎᕆᓗᓂ, 
ᐊᓯᖏᓐᓂᓗ.

ᐃᓚᒋᐊᕈᑎᒃ 6-ᐊ 
ᑎᒍᔭᐅᓯᒪᔪᑦ ᐱᖁᔭᕐᒥᑦ ᐃᓕᓐᓂᐊᓂᓕᕆᓂᕐᒧᑦ ᐄᔫᒃᑯᓄᑦ, 
ᐃᓄᓐᓄᑦ ᐊᒻᒪᓗ ᓇᔅᑳᐱᓄᑦ

ᕿᑐᕐᖓᓖᑦ ᑲᑎᖕᖓᔨᖏᓐᓂᒃ ᐋᕐᕿᑕᐅᔪᖃᕆᐊᓕᒃ 
ᐃᓘᓐᓇᖏᓐᓂᑦ ᓄᓇᓕᓐᓂᑦ, ᑌᒐᕐᑕᐅᒍᓯᓕᓐᓂᒃ 
“ᐃᓕᓴᕐᓂᓕᕆᔨᓂᒃ”.

ᐃᓕᓴᕐᓂᓕᕆᔩᑦ ᐋᕐᕿᑕᐅᓯᒪᓚᖓᔪᑦ ᐱᖓᓲᑎᓪᓗᒋᑦ 
ᓯᑕᒪᐅᔪᕐᑐᓄᑦ ᑎᑭᒍᓐᓇᓗᑎᒃ ᕿᑐᕐᖓᓕᓐᓂᒃ 
ᓄᓇᓕᒻᒥ ᑌᑲᓂ ᓄᓇᖃᕐᓱᑎᒃ ᑲᑎᖕᖓᔨᓕᐅᕐᓗᑎᒃ, 
ᐃᓕᓴᕐᓂᓕᕆᓂᒃᑯᓄᑦ ᐋᕐᕿᓱᕐᑕᐅᓯᒪᒻᒪᑦ 
ᑌᒣᓕᖓᓂᐊᕐᑎᓗᒋᑦ, ᓂᕈᐊᕐᑕᐅᓱᑎᒃ ᐊᕐᕌᒎᒃ ᒪᕐᕉᒃ 
ᖄᖏᕐᓂᑕᒫᑦ ᑌᑲᓂ ᐅᓪᓗᖓᓂ ᐊᒻᒪᓗ ᒪᓕᓪᓗᑎᑦ 
ᑐᖕᖓᕕᒋᔭᐅᑎᑕᕐᓂᒃ ᖃᓄᐃᓕᖓᒋᐊᖃᕐᓂᕃᒍᑎᓂᓪᓗ 
ᐃᓕᓴᕐᓂᓕᕆᓂᕐᒧᑦ ᐋᕐᕿᑕᐅᓯᒪᔪᓂᒃ.

ᐃᓕᓴᕐᓂᓕᕆᓂᖅ ᐃᒣᓕᒍᓐᓇᑐᖅ, ᐊᖏᕐᑕᐅᓯᒪᓗᓂ 
ᑐᕐᖃᑌᔨᒧᑦ, ᐃᓕᓴᕐᓂᓕᕆᔨᓂ ᑲᑎᖕᖓᔩᑦ 
ᐅᓄᕐᓂᕆᒋᐊᓕᖏᓐᓂᒃ ᑖᒃᑯᓄᖓᓗ ᐃᓚᐅᒍᓐᓇᓂᕐᒧᑦ 
ᐃᒣᓕᖓᒋᐊᖃᕐᓂᕃᒍᑎᓂᒃ ᐋᕐᕿᒋᐊᕆᓗᓂ.

ᓱᓕᒋᐊᓪᓚᒃ, ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᓂᒃ 
ᖃᐅᔨᒋᐊᕐᕕᖃᕇᕐᓗᑎᒃ, ᓂᕈᐊᕐᑕᐅᓯᒪᔪᑦ ᑲᑎᖕᖓᔩᑦ 
ᐃᓕᓴᕐᓂᓕᕆᔨᓄᑦ ᑐᑭᑖᕐᑐᕕᓂᐅᑉᐸᑕ, ᐃᓕᓴᕐᓂᓕᕆᓂᕐᒥ 
ᑐᑭᒧᐊᑦᑎᓯᔨ ᓄᓇᓕᖓᓂ, ᐃᓕᓐᓂᐊᑎᑦᓯᔩᑦ ᑭᒡᒐᑐᕐᑎᖓ, 
ᓄᓇᓕᒻᒥ ᓯᕗᓕᕐᑎ, ᑲᕙᒫᐱᒃᑯᓂ ᑲᑎᖕᖓᔩᑦ ᑎᓕᓯᒪᔭᖓ 
ᐃᓗᕐᕈᓯᒨᓕᖓᔪᓕᕆᔪᓄᑦ ᐅᕝᕙᓘᓐᓃᑦ ᒪᓕᑦᑕᐅᒋᐊᓖᑦ 
ᒪᓕᑦᓱᒋᑦ ᑎᓕᓯᒪᔭᖏᑦ ᑖᒃᑯᐊ, ᑲᑎᖕᖓᔨᐅᒍᓐᓇᑐᑦ 
ᐃᓕᓴᕐᓂᓕᕆᔨᓂ.  ᑭᓯᐊᓂ, ᐃᓕᓴᕐᓂᓕᕆᓂᕐᒥ ᑐᑭᒧᐊᑦᑎᓯᔨ 
ᐃᓕᓐᓂᐊᑎᑦᓯᔩᓪᓗ ᑭᒡᒐᑐᕐᑎᖓ ᐅᕝᕙᓘᓐᓃᑦ 
ᑭᒡᒐᑐᕐᑎᒋᒃ ᓂᕈᐊᕈᓐᓇᐅᑎᖃᖕᖏᑑᒃ ᑎᓕᔭᐅᒍᓐᓇᕋᑎᓗ 
ᐊᖓᔪᕐᖄᑉ ᐃᓂᖓᓄᑦ ᑌᑲᖕᖓᑦ; ᓯᕗᓕᕐᑎ ᐊᒻᒪᓗ 
ᑎᓕᔭᐅᓯᒪᔪᖅ ᐃᓗᕐᕈᓯᕐᒨᓕᖓᔪᓄᑦ ᓂᕈᐊᕈᓐᓇᑑᒃ ᑭᓯᐊᓂ 
ᑎᓕᔭᐅᒍᓐᓇᖏᑦᑑᒃ ᐊᖓᔪᕐᖄᑉ ᐃᓂᖓᓄᑦ.

ᐃᓕᓴᕐᓂᓕᕆᔩᑦ ᖃᐅᔨᒋᐊᕐᕕᓴᔭᐅᓗᑎᒃ 
ᐱᓇᓱᐊᖃᑎᐅᖃᑦᑲᓂᐊᕐᑐᑦ ᐊᔪᖀᓂᕐᒥᒃ 
ᐱᔪᓐᓇᐅᑎᖃᕐᓗᑎᒃ ᐃᓕᓴᕐᓂᓕᕆᓂᒃᑯᓂᒃ ᑭᓯᐊᓂ ᑌᒃᑯᐊ 
ᑲᒪᒋᔭᖃᕐᑎᑕᐅᒍᑎᒋᒍᓐᓇᑕᖏᑦ ᐃᓕᓴᕐᓂᓕᕆᓂᒃᑯᑦ 
ᒪᓕᒐᖕᖑᑎᑕᖓᑎᒍᑦ.

ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ ᓄᓇᓕᒻᒥᒃ 
ᑭᒡᒐᑐᕐᓗᓂ ᐃᓚᒋᔭᐅᓂᐊᕐᑐᖅ ᐃᓕᓴᕐᓂᓕᕆᔨᓄᑦ 
ᓂᕈᐊᕈᓐᓇᐅᑎᖃᕐᓗᓂ.

2. ᑲᑎᖕᖓᔨᐅᕕᒻᒧᑦ ᓂᕈᐊᕐᑕᐅᓂᖅ
2.1. ᑲᑎᖕᖓᔨᐅᕕᒻᒧᑦ ᑎᓕᔭᐅᒪᓂᖓᑕ ᓯᕕᑐᓂᖓ
ᑲᑎᖕᖓᔩᑦ ᐃᓕᓴᕐᓂᓕᕆᔨᓂ ᑎᓕᔭᐅᒪᕕᓖᑦ ᐊᕐᕌᒎᓐᓂᒃ ᒪᕐᕉᓂᒃ 
ᐃᓱᓕᒻᒪᓗ ᑎᓕᔭᐅᓯᒪᕕᖓ ᓄᓇᓕᒻᒥ ᐃᓄᖏᑦ ᓂᕈᐊᕆᐊᓖᑦ ᓄᑖᓂᒃ 
ᐃᓕᓴᕐᓂᓕᕆᔨᓂᒃ.  ᑖᓐᓇ ᓂᕈᐊᕐᓂᖅ ᐊᑑᑎᔭᐅᓲᖅ ᓯᑉᑎᒻᐱᕆᒥ 
ᑭᖑᓪᓕᐹᖓᓂ ᐁᑉᐸᖓᓂᒥ.

2.2. ᑲᑎᖕᖓᔨᐅᓚᖓᒍᓂ ᐊᑑᑎᒋᐊᓖᑦ
ᐃᓚᐅᒍᓐᓇᕕᖃᑦᓯᐊᓚᖓᑐᐊᕈᓂ ᑲᑎᖕᖓᔨᐅᓂᕐᒧᑦ 
ᐃᓕᓴᕐᓂᓕᕆᔨᓂ, ᓇᐅᑐᐃᓐᓇᖅ ᐃᒣᓕᖓᔪᓂᒃ ᓈᒻᒪᓈᕆᐊᓕᒃ:
>  ᐅᑭᐅᖏᑦ ᓈᒻᒪᓯᓯᒪᓂᕋᕐᑕᐅᒋᐊᓖᑦ (18-ᓂᒃ ᐅᑭᐅᖃᕆᐊᓕᒃ 
ᐅᖓᑖᓂᓘᓐᓃᑦ);

>  ᐱᒍᓐᓇᓯᐊᕐᓂᕋᕐᑕᐅᒍᓐᓇᕆᐊᓕᒃ ᐱᖁᔭᑎᒍᑦ (ᐆᒃᑐᕋᐅᑎᒋᓗᒍ:  
ᐃᓱᒪᒃᑯᑦ ᖃᓄᐃᒍᑎᖃᓪᓚᕆᒍᓂ ᐊᒻᒪᓗ ᐃᕐᖃᑐᐃᔨᒧᑦ 
ᐱᒍᓐᓇᕋᔭᖕᖏᓂᕋᕐᑕᐅᔪᖅ);

>  ᑲᓇᑕᒥᐅᖑᒋᐊᓕᒃ;
>  ᓄᓇᖃᕐᓯᒪᒋᐊᓕᒃ ᓄᓇᓕᒻᒥ ᑌᑲᓂ ᑕᕐᕿᓂᒃ 12-ᓂᒃ 
ᐃᑭᓐᓂᓴᐅᖕᖏᑐᓂᒃ;

>  ᐸᓯᔭᑦᓴᐅᓂᕋᕐᑕᐅᓚᐅᕐᓯᒪᖕᖏᓗᓂ ᓱᒋᐊᕐᑕᐅᓚᕿᒍᑎᐅᒍᓐᓇᑐᒥᒃ 
ᐊᕐᕌᒍᓕᒫᒥᒃ ᐅᖓᑖᓄᓘᓐᓃᑦ ᑎᒍᔭᐅᒪᕕᒻᒦᓂᕐᒥᒃ; ᑌᒫᒃ 
ᐃᓚᐅᒋᐊᓪᓚᕕᖃᖕᖏᑑᓚᕿᒍᑎᖓ ᐊᑕᒐᔭᕐᑐᖅ ᐊᕐᕌᒍᓄᑦ 
3-ᓄᑦ ᖃᓄᐃᓕᒋᐊᕐᑕᐅᓂᖓᑕ ᑎᒍᔭᐅᒪᕕᒻᒦᓂᖓᑕ 
ᑭᖑᓂᖓᒍᑦ ᐊᒻᒪᓗ, ᐊᑭᓕᑦᓴᑖᕐᑎᑕᐅᔪᕕᓂᐅᑐᐃᓐᓇᑐᐊᕈᓂ 
ᐅᕝᕙᓘᓐᓃᑦ ᖃᓄᐃᓕᒋᐊᕐᑕᐅᓂᖓ ᑭᖑᓪᓕᒦᕐᑕᐅᓯᒪᓐᓂᕈᓂ, 
ᐊᕐᕌᒍᓂᒃ 3-ᓂᒃ ᑌᑦᓱᒪ ᖃᓄᐃᓕᔭᐅᓂᖓᑕ ᐅᓪᓗᖓᑕ 
ᑭᖑᓂᖓᒍᑦ ᑖᓐᓇ ᐃᓄᒃ ᐃᓱᒪᒋᔪᓐᓀᓯᔭᐅᒍᑎᓂᒃ 
ᐃᕐᖃᑐᐃᕕᒃᑯᑦ ᐱᔪᕕᓂᐅᓯᒪᖕᖏᑐᐊᕐᐸᑦ;

>  ᐸᓯᔭᑦᓴᐅᓂᕋᕐᑕᐅᓚᐅᕐᓯᒪᖕᖏᓗᓂ 
ᓱᒋᐊᕐᑕᐅᓚᕿᒍᑎᐅᒍᓐᓇᑐᒥᒃ ᐊᕐᕌᒍᓂᒃ 5-ᓂᒃ 
ᐅᖓᑖᓄᓪᓘᓃᑦ ᑎᒍᔭᐅᒪᕕᒻᒦᓂᕐᒥᒃ ᑭᖑᓂᑦᓴᐅᑎᒋᖓᒍᑦ 
ᐸᓯᔭᑦᓴᐅᓂᕋᕐᑕᕕᓂᐅᓂᕐᒥᑕ 2-ᓂᒃ ᑌᒫᓪᓗᐊᓭᓐᓇᖅ 
ᐱᓂᕐᓗᒍᑏᓐᓂᒃ ᓱᒋᐊᕐᑕᐅᓚᕿᒍᑎᖃᕈᓐᓇᒥᔫᓐᓂᒃ; ᑌᒫᒃ 
ᐃᓚᐅᒋᐊᓪᓚᕕᖃᖕᖏᑑᓚᕿᒍᑎᖓ ᐊᑕᒐᔭᕐᑐᖅ ᐊᕐᕌᒍᓄᑦ 
10-ᓄᑦ ᖃᓄᐃᓕᒋᐊᕐᑕᐅᓂᖓᑕ ᑎᒍᔭᐅᒪᕕᒻᒦᓂᖓᑕ 
ᑭᖑᓂᖓᒍᑦ ᐊᒻᒪᓗ, ᐊᑭᓕᑦᓴᑖᕐᑎᑕᐅᔪᕕᓂᐅᑐᐃᓐᓇᑐᐊᕈᓂ 
ᐅᕝᕙᓘᓐᓃᑦ ᖃᓄᐃᓕᒋᐊᕐᑕᐅᓂᖓ ᑭᖑᓪᓕᒦᕐᑕᐅᓯᒪᓐᓂᕈᓂ, 
ᐊᕐᕌᒍᓂᒃ 10-ᓂᒃ ᑌᑦᓱᒪ ᖃᓄᐃᓕᔭᐅᓂᖓᑕ ᐅᓪᓗᖓᑕ 
ᑭᖑᓂᖓᒍᑦ ᑖᓐᓇ ᐃᓄᒃ ᐃᓱᒪᒋᔪᓐᓀᓯᔭᐅᒍᑎᓂᒃ 
ᐃᕐᖃᑐᐃᕕᒃᑯᑦ ᐱᔪᕕᓂᐅᓯᒪᖕᖏᑐᐊᕐᐸᑦ ᓇᓪᓕᑐᐃᓐᓇᒋᓐᓄᒃ 
ᑖᒃᑯᐊ ᐱᓂᕐᓗᓂᕕᓂᒥᑕ;

>  ᐅᓪᓗᓕᓚᕐᓯᐅᑎᒥᒃ ᐅᓪᓘᑉ-ᐃᓓᓐᓇᖓᓂᓘᓐᓃᑦ 
ᐱᓇᓱᑦᑎᒋᔭᐅᒍᓐᓀᓗᓂ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ.  
ᑭᓯᐊᓂ, ᑲᑎᖕᖓᔨᐅᓗᓂ ᖃᖓᑐᐃᓐᓇᖅ 
ᐃᓕᓐᓂᐊᑎᑦᓯᔨᒥᒃ ᐃᓇᖏᕐᑌᔨᐅᓚᐅᕐᑐᕈᓐᓇᕕᓕᒃ ᐊᓯᐊᓂᒃ 
ᐊᑐᐃᓐᓇᐅᔪᕐᑕᖃᕈᓐᓀᐸᑦ;

>  ᐃᓕᓐᓂᐊᑎᐅᒍᓐᓀᓗᓂ ᐃᓕᓐᓂᐊᕕᑐᐅᓐᓇᒥ ᐅᕝᕙᓘᓐᓃᑦ 
ᐃᓕᓐᓂᐊᑎᒋᔭᐅᒍᓐᓀᓗᓂ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᓐᓂᑦ 
ᐃᓕᓐᓂᐊᒐᕐᓂᑦ ᐊᑐᐃᓐᓇᐅᑎᑕᐅᔪᓂᑦ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ.

ᑎᓕᔭᐅᓯᒪᓂᕐᒥᓂ, ᓂᕈᐊᕐᑕᐅᓯᒪᔪᖅ ᑲᑎᖕᖓᔨᒃ ᑖᒃᑯᓂᖓ 
ᓈᒻᒪᓈᕆᓯᒪᒍᓐᓇᕆᐊᓕᒃ ᓂᕈᐊᕐᑕᐅᓯᒪᓂᓕᒫᒥᓂᓗ.  
ᑌᒣᕐᖃᔭᖕᖏᑯᓂ, ᐱᔪᓐᓇᐅᑎᖃᕈᓐᓀᓴᐅᑎᒋᔪᖅ 
ᑲᑎᖕᖓᔨᐅᖃᑎᐅᓂᕐᒧᑦ ᐃᓕᓴᕐᓂᓕᕆᔨᓂᑦ.

ᐅᐃᒍᖓ 1 — ᐊᖏᕈᑎᒃ ᑎᓕᔭᐅᒍᑎᒥᒃ

ᐊᖏᕈᑎᒃ ᑎᓕᔭᐅᒍᑎᒥᑦ

ᐅᕙᖓ,                                    , ᐅᖃᒻᒪᕆᑉᐳᖓ (ᓱᓕᓂᕃᕗᖓ) ᐃᒫᒃ:

ᐃᕐᖃᑐᕐᑕᐅᒍᑎᖃᓚᐅᕐᓯᒪᖕᖏᓂᕋᕐᓱᖓ ᐊᕐᕌᒍᓂᒃ ᐱᖓᓱᓂᒃ (3) ᐊᓂᒍᕐᑐᓂ ᑲᓇᑕᐅᑉ 
ᐅᖃᕐᕕᒪᕆᖓᑕ ᒪᓕᒐᖏᓐᓂᒃ ᓯᖁᒥᑦᓯᓂᕐᒧᑦ ᐅᕝᕙᓘᓐᓃᑦ ᑯᐯᒃᑯᑦ ᐊᖃᕐᕕᒪᕆᖓᑕ 
ᐱᖁᔭᖏᓐᓂᒃ ᐸᕐᓇᓀᕐᑕᐅᓯᒪᒍᑎᐅᒍᓐᓇᑐᒥᒃ ᐊᕐᕌᒍᓕᒫᒥ ᐊᑯᓂᐊᓂᕐᓴᓘᓐᓃᑦ; 
(ᑕᒪᓐᓇ ᐃᓚᐅᑎᑦᓯᒥᔪᖅ ᓱᒋᐊᕐᑕᐅᒍᑎᑖᕈᑎᖃᕐᓂᒥᒃ ᐊᑭᓕᕋᑦᓴᑖᕐᓂᑯᑦ ᐅᕝᕙᓘᓐᓃᑦ 
ᑭᖑᓪᓕᒦᕐᑕᐅᒍᑎᑖᕐᓂᒥᒃ).

ᐃᕐᖃᑐᕐᑕᐅᒍᑎᖃᓚᐅᕐᓯᒪᖕᖏᓂᕋᕐᓱᖓᓗ ᐊᕐᕌᒍᓂᒃ ᖁᓕᓂᒃ (10) ᐊᓂᒍᕐᑐᓂ ᑲᓇᑕᐅᑉ 
ᐅᖃᕐᕕᒪᕆᖓᑕ ᒪᓕᒐᖏᓐᓂᒃ ᓯᖁᒥᑦᓯᓂᕐᒧᑦ ᐅᕝᕙᓘᓐᓃᑦ ᑯᐯᒃᑯᑦ ᐊᖃᕐᕕᒪᕆᖓᑕ 
ᐸᕐᓇᓀᕐᑕᐅᓯᒪᒍᑎᐅᒍᓐᓇᑐᒥᒃ ᐊᕐᕌᓂᒃ 5-ᓂᒃ ᐊᑯᓂᐊᓂᕐᓴᓘᓐᓃᑦ; (ᑕᒪᓐᓇ ᐃᓚᐅᑎᑦᓯᒥᔪᖅ 
ᓱᒋᐊᕐᑕᐅᒍᑎᑖᕈᑎᖃᕐᓂᒥᒃ ᐊᑭᓕᕋᑦᓴᑖᕐᓂᑯᑦ ᐅᕝᕙᓘᓐᓃᑦ ᑭᖑᓪᓕᒦᕐᑕᐅᒍᑎᑖᕐᓂᒥᒃ).

ᓂᕈᐊᕐᑕᐅᒐᓱᐊᕈᓐᓇᕕᖃᑦᓯᐊᖁᖓ ᐃᓕᓴᕐᓂᓕᕆᔨᐅᓂᕐᒧᑦ ᐅᕙᓂ                                    , 
ᐊᒻᒪᓗ ᑎᓕᔭᐅᒍᑎᒐᓂᒃ ᑕᒡᒍᖓ ᐊᖏᕐᐳᖓ. 

ᐃᓅᓕᕐᕕᖓᑕ ᐅᓪᓗᖓ:  (ᐊᒡᓚᒋᐊᓕᒃ ᐱᓂᕐᓗᓚᐅᕐᓯᒪᒻᒪᖔᑦ ᖃᐅᔨᓴᕐᑕᐅᓂᖓᓄᑦ):  
                                   .

ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐊᖏᕐᐳᖓ ᑖᒃᑯᓂᖓ ᐅᖃᕐᑕᑲᓂᒃ ᓱᓕᑦᓯᐊᒪᖔᑕ 
ᖃᐅᔨᓴᕐᓂᐊᑎᓪᓗᒍ ᓂᕈᐊᕐᑕᐅᒐᓱᐊᕐᓂᕋᓂ.

ᐅᕙᓂ                    ᐅᓪᓗᖓ                    20         .

                                                                            
ᓂᕈᐊᕐᑕᐅᑎᒐᓱᐊᕐᑑᑉ ᐊᑎᓕᐅᕐᓂᖓ

2.3. ᑲᑎᖕᖓᔨᒥᒃ ᐃᓇᖏᕐᑕᐅᑎᑦᓯᓂᕐᒧᑦ ᐱᑦᔪᑎᐅᓗᑎᒃ 
ᐊᖏᕐᑕᐅᒍᓐᓇᑐᑦ 
ᓂᕈᐊᕐᑕᐅᓯᒪᔪᖅ ᐃᓕᓴᕐᓂᓕᕆᔨᓂ ᐲᕐᑕᐅᒍᓐᓇᖏᑦᑐᖅ 
ᑎᓕᔭᐅᓯᒪᕕᖓᑦ ᐃᓱᓕᓚᐅᕐᑎᓇᒍ, ᑐᑭᑖᕐᓯᒪᒍᑎᐅᓐᓂᕋᓗᐊᕐᐸᑦ 
ᑌᒫᒃ ᐃᓕᓴᕐᓂᓕᕆᔨᓂ ᑲᑎᖕᖓᔨᐅᖃᑎᒥᓄᑦ, ᐅᕝᕙᓘᓐᓃᑦ ᐃᓄᐃᑦ 
ᓄᓇᓕᒻᒥ ᐲᕐᓯᒍᒪᔪᕕᓂᐅᒐᓗᐊᕐᐸᑕ.

ᐱᑦᔪᑎᐅᒍᓐᓇᑐᑦ ᓂᕈᐊᕐᑕᐅᓯᒪᔪᒧᑦ ᑲᑎᖕᖓᔨᒧᑦ 
ᐱᔪᓐᓇᐅᑏᕈᓚᕿᒍᑎᐅᒍᓐᓇᑐᑦ ᐃᓕᓴᕐᓂᓕᕆᔨᐅᖃᑎᐅᓂᕐᒧᑦ 
ᐅᑯᐊᖑᕗᑦ:
>  ᐃᓅᒍᓐᓀᓂᖓ;
>  ᓈᒻᒪᓈᕐᖃᔦᕈᓂᒋᑦ ᐃᓚᐅᓂᕐᒧᑦ ᓈᒻᒪᓈᕆᐊᓖᑦ 
(ᓈᒻᒪᓈᕆᐊᖃᕐᓯᒪᔭᒥᓂᒃ ᐃᓚᐅᒋᐊᖕᖓᓕᕐᓱᓂ);

>  ᓱᕐᕋᑕᐅᒍᓂ ᐃᓱᒪᒃᑯᑦ ᑎᒥᒃᑯᓘᓐᓃᑦ ᐱᕐᖃᔦᕈᑎᒋᔭᒥᓄᑦ 
ᐱᓇᓱᒋᐊᓕᒻᒥᓂᒃ ᐃᓕᓴᕐᓂᓕᕆᔨᓂᑦ ᑲᑎᖕᖓᔨᐅᓗᓂ 
ᐱᓇᓱᕐᖃᔦᓚᕿᒍᑎᒥᓂᒃ;

>  ᓂᕈᐊᕐᑕᐅᓯᒪᓂᕐᒥᒃ ᕿᐱᓗᓕᕆᓂ;
>  ᐊᒡᓚᓯᒪᑎᓪᓗᒍ ᓄᕐᖃᓂᕋᕈᓂ;
>  ᑐᖓᓕᕇᓂᒃ ᐱᖓᓱᕕᓪᓗᓂ ᐱᐅᓯᕐᓲᑎᓄᑦ ᐅᕝᕙᓘᓐᓃᑦ 
ᐱᐅᓯᕐᓲᑎᐅᖕᖏᑐᓄᑦ ᐃᓕᓴᕐᓂᓕᕆᔩᑦ ᑲᑎᒪᓂᖏᓐᓄᑦ 
ᐁᖕᖏᑑᔪᕕᓂᐅᒍᓂ ᓱᓕᓂᕋᕐᑕᐅᒍᓐᓇᑐᒥᒃ ᐱᑦᔪᑎᖃᖕᖏᓗᓂ.

ᐃᓕᓴᕐᓂᓕᕆᔩᑦ ᑲᑎᖕᖓᔨᐅᖃᑎᖏᑦᑕ ᐃᓱᒪᕐᓲᑎᒋᖏᓐᓇᓲᖓᑦ 
ᑐᑭᑖᕐᓗᒍ ᓂᕈᐊᕐᓂᑯᑦ ᑲᑎᖕᖓᔪᓃᖕᖏᓚᕿᒍᑎᖓ 
ᐱᑦᔪᑎᑦᓯᐊᖑᒻᒪᖔᑦ ᐱᑦᔪᑎᑦᓯᐊᖑᖕᖏᒪᖔᓪᓘᓃᑦ.

2.4. ᓂᕈᐊᕐᑕᐅᒪᔪᑦ ᑲᑎᖕᖓᔩᑦ ᐃᓂᖓᓂᒃ ᐃᓄᐃᕈᑦᑐᖃᕐᓯᒪᑉᐸᑦ
ᑲᑎᖕᖓᔨᐅᑉ ᑎᓕᔭᐅᓯᒪᕕᖓᑕ ᓂᕈᐊᕐᑕᐅᓯᒪᑦᓱᓂ ᐃᓱᓕᓐᓂᓴᖓ 
6-ᓂᑦ ᑕᕐᕿᓂᒃ ᐅᖓᑖᓃᑐᐊᕐᐸᑦ, ᓄᑖᒦᒃ ᑲᑎᖕᖓᔨᒥᒃ 
ᑎᓕᔭᐅᔪᖃᕆᐊᓕᒃ ᐅᓪᓗᐃᑦ 30 ᖄᖏᓚᐅᕐᑎᓇᒋᑦ ᑌᑦᓱᒪ 
ᑲᑎᖕᖓᔨᐅᑉ ᐃᓂᖓ ᐃᓐᓄᕆᐊᖃᓯᔪᕕᓂᐅᑎᓪᓗᒍ.  ᑖᓐᓇ 
ᐃᓇᖏᕐᑎᒋᓯᔭᖓ ᑌᓐᓇᐅᓚᖓᔪᖅ ᓂᕈᐊᕐᓂᖃᕐᑎᓗᒍ 
ᑭᖑᓪᓕᐹᒥ ᓂᕈᐊᕐᑕᐅᓂᖕᖏᑐᓂᑦ ᐅᓄᕐᓂᐹᓄᑦ ᓂᕈᐊᕐᑕᐅᔪᕕᓂᖅ; 
ᐱᑕᖃᖕᖏᐸᑦ, ᑌᒪ ᓂᕈᐊᕐᓂᖅ ᐊᑑᑎᒐᔭᕐᑐᖅ.

ᑲᑎᖕᖓᔨᐅᑉ ᑎᓕᔭᐅᓯᒪᕕᖓᑕ ᓂᕈᐊᕐᑕᐅᓯᒪᑦᓱᓂ ᐃᓱᓕᓐᓂᓴᖓᓄᑦ 
6-ᐸᑕ ᑕᕐᖀᑦ ᐃᑭᓐᓂᓴᐅᓗᑎᓘᓐᓃᑦ, ᐃᓕᓴᕐᓂᓕᕆᔨᓂ 
ᑲᑎᒪᔨᐅᖏᓐᓇᑐᐃᑦ ᑎᓕᔨᒐᔭᕐᑐᑦ ᓄᑖᒥᒃ ᑲᑎᖕᖓᔨᒥᒃ 
ᐅᓪᓗᐃᑦ 30 ᖄᖏᓚᐅᕐᑎᓇᒋᑦ ᑌᑦᓱᒪ ᑲᑎᖕᖓᔨᐅᑉ ᐃᓂᖓ 
ᐃᓐᓄᕆᐊᖃᓯᔪᕕᓂᐅᑎᓪᓗᒍ.  ᑖᓐᓇ ᐃᓇᖐᔪᖅ ᑌᓐᓇᐅᓚᖓᔪᖅ 
ᓂᕈᕐᓂᖃᕐᑎᓗᒍ ᑭᖑᓪᓕᐹᒥ ᓂᕈᐊᕐᑕᐅᓂᖕᖏᑐᓂᑦ 
ᐅᓄᕐᓂᐹᓄᑦ ᓂᕈᐊᕐᑕᐅᔪᕕᓂᖅ.  ᐱᑕᖃᖕᖏᐸᑦ, ᐃᓕᓴᕐᓂᓕᕆᔩᑦ 
ᑎᓕᔨᒍᓐᓇᑐᑦ ᑲᑎᖕᖓᔨᒥᒃ ᐱᔪᓐᓇᕆᐊᓕᖏᓐᓂᒃ 
ᓈᒻᒪᓈᕆᓯᒪᔪᒥᒃ ᓂᕈᐊᕐᓂᖃᕐᑎᓯᒍᓐᓇᓱᑎᓘᓐᓃᑦ ᑖᑦᓱᒥᖓ ᐃᓂᒥᒃ 
ᐃᓐᓄᐃᒍᑎᑦᓴᓄᑦ ᐅᕝᕙᓘᓐᓃᑦ ᑖᑦᓱᒥᖓ ᑲᑎᖕᖓᔨᐅᑉ ᐃᓂᖓᓂᒃ 
ᐃᓄᐃᑦᑑᖏᓐᓇᑎᑦᓯᓗᑎᒃ.

3. ᑲᑎᒪᒋᐊᖕᖓᓂᕐᒥᓂ ᓯᕗᓪᓕᐹᒥᒃ
3.1. ᓂᕈᐊᕐᓂᖅ ᐊᖓᔪᕐᖄᒥᒃ
ᐊᖓᔪᕐᖄᖅ ᐅᖃᕐᑎᒋᔭᐅᓲᖅ ᐃᓕᓴᕐᓂᓕᕆᔨᓄᑦ ᐊᒻᒪᓗ 
ᐃᓄᓐᓂᑦ, ᐊᓯᖏᓐᓂᑦ ᐱᓇᓱᐊᕐᕕᓂᑦ ᐊᒻᒪᓗ ᓇᖕᒥᓂᖃᖃᑎᐅᔪᓂᑦ 
ᑭᒡᒐᑐᕐᑎᒋᔭᐅᓲᖑᒻᒥᓱᓂ.

ᐃᓘᓐᓇᑎᒃ ᐃᓕᓴᕐᓂᓕᕆᔩᑦ ᓂᕈᐊᓲᑦ ᐊᖓᔪᕐᖄᒥᓂᒃ ᐅᓪᓗᐃᑦ 
14 ᖄᖏᓚᐅᕐᑎᓇᒋᑦ ᓂᕈᐊᕐᓂᖃᕐᑐᕕᓂᐅᑎᓪᓗᒋᑦ ᑐᑭᑖᕈᑎᒃᑯᑦ 
ᐊᖏᕈᑎᒋᑦᓱᒍ.  ᐊᖓᔪᕐᖄᖅ ᑎᓕᔭᐅᒪᓂᖃᒋᐊᖕᖓᓲᖅ ᒪᕐᕉᓂᒃ-
ᐊᕐᕌᒎᓐᓂᒃ ᑎᓕᔭᐅᒪᓂᑦᓭᓇᖓᓂᒃ ᐃᓕᓴᕐᓂᓕᕆᔩᑦ.

ᓂᕈᐊᕐᑐᓕᕆᔨᒋᔭᐅᑦᓱᓂ, ᑲᒪᔨᒻᒪᕆᒃ ᑲᒪᒋᔭᖃᕆᐊᓕᒃ ᐅᑯᓂᖓ 
ᒪᓕᒐᕐᓂᒃ ᒪᓕᑦᑕᐅᑎᑦᓯᓗᓂ ᓂᕈᐊᕐᓂᖃᕐᑎᓗᒍ:  ᑌᒃᑯᐊ ᑭᓯᐊᓂ 
ᓂᕈᐊᕐᑕᐅᔪᑦ ᑲᑎᖕᖓᔨᕈᕐᑐᑦ ᑎᓕᔭᐅᒍᓐᓇᑐᑦ ᐊᖓᔪᕐᖄᖑᓂᕐᒧᑦ 
ᐃᓕᓴᕐᓂᓕᕆᔨᓄᑦ.  ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ, ᓄᓇᓕᐅᑉ 
ᓯᕗᓕᕐᑎᖓ, ᑲᕙᒫᐱᒃᑯᑦ ᑲᑎᖕᖓᔨᖏᑦᑕ ᑎᓕᓯᒪᔭᖓ ᑭᒡᒐᑐᕐᑎ, 
ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓ ᐊᒻᒪᓗ ᐃᓕᓐᓂᐊᑎᑦᓯᔩᑦ 
ᑭᒡᒐᑐᕐᑎᖓ ᓂᕈᐊᕐᑕᐅᒍᓐᓇᖏᑦᑐᑦ ᐃᓕᓴᕐᓂᓕᕆᔩᑦ 
ᐊᖓᔪᕐᖃᖓᑕ ᐃᓂᖓᓄᑦ.

ᐃᓕᓴᕐᓂᓕᕆᔩᑦ ᐃᓇᖐᒍᓐᓇᑐᑦ ᐊᖓᔪᕐᖄᒥᒃ ᑎᓕᔨᓗᑎᓗ 
ᐊᓯᐊᓂᒃ ᑐᑭᑖᕈᑎᒃᑯᑦ ᑌᒣᓕᔪᓕᒻᒥᒃ ᐊᓂᒍᕐᑎᓯᓂᒃᑯᑦ.  
ᐊᑦᔨᒋᖕᖏᑕᖓ ᐲᕐᑎᓯᓂᕐᒧᑦ ᐃᓕᓴᕐᓂᓕᕆᔨᓂᒃ ᑲᑎᖕᖓᔨᒥᒃ, 
ᒪᓕᒐᓪᓗᑯᐊᐱᑦᑕᖃᖕᖏᑐᑦ ᐱᑦᔪᑎᖃᓪᓗᑯᐊᐱᒋᐊᑐᕋᑎᓗ 
ᐊᖓᔪᕐᖄᒥᒃ ᐲᕐᑎᓯᒍᑎᓄᑦ; ᑲᑎᖕᖓᔩᑦ ᐅᓄᕐᓂᓭᑦ ᓂᕈᐊᑐᐊᕐᐸᑕ 
ᑐᑭᑖᕐᑕᐅᒍᓐᓇᑐᖅ ᐊᓂᒍᕐᑎᓯᓗᑎᒃ ᑐᑭᑖᕈᑎᒥᒃ.  ᑌᓐᓇ ᐲᕐᑕᐅᔪᖅ 
ᐊᖓᔪᕐᖄᑉ ᐃᓂᖓᓂᑦ ᑲᑎᖕᖓᔨᐅᕕᒻᒥᓂᒃ ᐃᓂᒥᓃᖏᓐᓇᓲᖅ. 

3.1.1. ᓂᕈᐊᕐᓂᒥᒃ ᐊᑑᑎᑎᑦᓯᒍᓯᖅ 
ᐅᑯᐊᖑᕗᑦ ᑕᒐ ᒪᓕᑦᑕᐅᒋᐊᓖᑦ ᐊᖓᔪᕐᖄᑉ ᓂᕈᐊᕐᑕᐅᓂᖓ 
ᐱᑦᔪᑎᒋᓗᒍ:

1. ᐅᒃᑯᐃᑕᐅᓂᖓ ᑎᓕᔨᓂᐅᑉ ᐊᑑᑎᕕᖓᓂᒃ
>  ᑲᒪᔨᒻᒪᕆᒃ ᐅᒃᑯᐃᓯᓲᖅ ᑎᓕᔨᓂᐅᑉ ᐊᑑᑎᕕᖓᓂᒃ ᐊᒻᒪᓗ 
ᓂᕈᐊᕐᑎᓂᒃ (ᐃᓚᒋᔭᐅᑎᓪᓗᒍ ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ) 
ᑎᓕᔨᑲᑦᑕᖁᔨᑦᓱᓂ ᐊᖓᔪᕐᖄᑉ ᐃᓂᖓᓄᑦ.  ᑕᒪᓐᓇ 
ᑎᓕᔨᑲᑦᑕᓂᖅ ᓴᐳᑎᔭᐅᓂᖃᑲᑦᑕᕆᐊᑐᖕᖏᑐᖅ.

>  ᑎᓕᔭᐅᔪᐃᑦ ᐊᖏᓲᑦ ᐊᐅᑳᕐᓱᑎᓘᓐᓃᑦ ᑎᓕᔭᐅᓂᕐᒥᓂ 
ᑌᑲᓂᑦᓴᐅᑎᒋ.

2. ᐅᒃᑯᐊᑕᐅᓂᖓ ᑎᓕᔨᓂᐅᑉ ᐊᑑᑎᕕᖓᓂᒃ 
>  ᑲᑎᖕᖓᔩᑦ ᑎᓕᒐᑦᓴᖃᕈᓐᓀᐸᑕ ᑲᑎᖕᖓᔨᒋᐊᓪᓚᒥᒃ, 
ᑲᒪᔨᒻᒪᕆᒃ ᑎᓕᔨᓂᑲᑦᑕᓂᐅᑉ ᐊᑑᑎᓂᖓᓂᒃ ᐅᒃᑯᐊᓂᕃᓲᖅ.

>  ᑲᒪᔨᒻᒪᕆᒃ ᐊᑐᐊᕐᓯᓲᖅ ᓂᕈᐊᕋᑦᓴᖑᕐᑐᐃᑦ ᐊᑎᖏᓐᓂᒃ 
ᐊᓱᐃᓛᓗ ᐊᑕᐅᓯᐅᖕᖏᑐᐊᕐᒪᑦ ᓂᕈᐊᕋᑦᓴᖑᕐᑐᖅ 
ᓂᕈᐊᕐᓂᖃᕐᑎᓯᑦᓱᓂ.   ᑖᓐᓇᑐᐊᖑᑐᐊᕐᐸᑦ ᑎᓕᔭᐅᔪᖅ 
ᓂᕈᐊᕋᑦᓴᐅᓂᕐᒧᑦ, ᐃᓕᒌᑐᐃᓐᓇᓲᖅ ᐊᖓᔪᕐᖄᕈᕐᓱᓂ 
ᐃᓕᓴᕐᓂᓕᕆᔨᓂᑦ.

3. ᓂᕈᐊᕐᓂᖅ
>  ᑲᑎᖕᖓᔩᑦ ᐊᓯᒥᓄᑦ ᑕᑯᔭᐅᖕᖏᑎᓪᓗᒍ ᓂᕈᐊᕈᑎᒃ 
ᓂᕈᐊᕐᓂᖃᓲᑦ.

>  ᑲᒪᔨᒻᒪᕆᒃ ᐅᖄᑦᓴᐅᑎᒋᓲᖅ ᓂᕈᐊᕈᑎᓃᑦᑐᓂᒃ ᐊᑎᖏᓐᓂᒃ 
ᐊᒡᓚᑕᐅᓯᒪᔪᓂᒃ.

>  ᑲᒪᔨᒻᒪᕆᒃ ᐅᖃᐅᓯᖃᓲᖅ ᓂᕈᐊᕐᑕᐅᔪᒥᒃ ᐅᓄᕐᓂᐹᓄᑦ 
ᓂᕈᐊᕈᑎᓄᑦ.

>  ᐊᑦᔨᒌᒧᑦ ᑎᑭᐅᑎᑦᓴᐸᑕ, ᓂᕈᐊᕐᓂᖃᕆᐊᓕᕐᕿᓲᑦ.  ᒪᕐᕉᒃ 
ᐅᖓᑖᓃᑦᑐᓂᒃ ᓂᕈᐊᕋᑦᓴᓕᕕᓂᐅᑉᐸᑕ ᑌᑦᓱᒪ ᐃᑭᓐᓂᓴᓄᑦ 
ᓂᕈᐊᕐᑕᐅᑉ ᐊᑎᖓ ᐲᕐᑕᐅᓲᖅ. 

>  ᐊᑦᔨᒌᒧᑦ ᑎᑭᐅᑎᒋᐊᓪᓚᓴᕐᓂᐸᑎᒃ, ᐊᑎᕐᒥᒃ ᐊᒧᒋᐊᕐᓂᑯᑦ 
ᓵᓚᓐᓃᔪᖅ ᓇᓗᓀᕐᑕᐅᓲᖅ.

3.2. ᓂᕈᐊᕐᓂᖅ ᐊᖓᔪᕐᖄᑉ-ᑐᖓᓕᖓᓂᒃ
ᐊᖓᔪᕐᖄᑉ-ᑐᖓᓕᖓᓂᒃ ᓂᕈᐊᓪᓗᑯᒋᐊᑐᖕᖏᑐᑦ, ᑭᓯᐊᓂ 
ᐊᑐᕐᓂᖃᕈᓐᓇᒥᔪᖅ ᑎᓕᔨᓯᒪᓗᓂ ᐃᓇᖐᔪᑦᓴᒥᒃ ᐊᖓᔪᕐᖄᖅ 
ᐁᓯᒪᒍᓐᓀᐸᑦ.  ᐊᖓᔪᕐᖄᑉ ᑐᖓᓕᖓ ᑌᒫᓪᓗᐊᓭᓐᓇᖅ ᐊᖓᔪᕐᖄᑉ 
ᓄᑭᖃᕈᑎᖏᓐᓂᒃ ᐊᑐᕋᔭᕐᑐᖅ.

ᓂᕈᐊᕐᑕᐅᓂᖓ ᐊᖓᔪᕐᖄᑉ ᑐᖓᓕᖓᑕ ᐊᑑᑎᔭᐅᓲᖅ 
ᐊᖓᔪᕐᖄᒥᒃ ᓂᕈᐊᕐᓂᖃᕇᕐᑎᓗᒋᑦ, ᐊᑐᕐᓱᑎᒃ ᑌᒃᑯᓂᖓᑦᓭᓇᖅ 
ᓂᕈᐊᕐᑎᓯᒍᓯᓂᒃ.

3.3. ᐃᓕᓐᓂᐊᕕᒻᒥ ᑲᒪᔨᒻᒪᕆᐅᑉ ᐱᔭᑦᓴᖏᑦ
ᑲᑎᒪᒋᐊᖕᖓᓂᕐᒥᑕ ᑭᖑᓂᖓᓂᑦ ᐅᓪᓗᐃᑦ 7 ᖄᖏᓚᐅᕐᑎᓇᒋᑦ, 
ᑲᒪᔨᒻᒪᕆ ᐊᐅᓪᓚᑎᑦᓯᒋᐊᓕᒃ ᑐᓴᕐᑎᓯᒍᑎᒥᒃ ᐊᖓᔪᕐᖄᑉ 
ᑎᓕᔭᐅᓂᖓᓂᒃ ᐊᒻᒪᓗ, ᐱᑕᖃᑐᐊᕐᐸᑦ, ᐊᖓᔪᕐᖄᑉ-
ᑐᖓᓕᑖᖓᓂᓪᓗ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐸᐸᑦᓯᔨᖓᓄᑦ.

4. ᐅᐸᓗᙰᔭᕆᐊᓖᑦ ᑲᑎᒪᓂᕐᓄᑦ
ᑲᑎᖕᖓᓂᖓᑕ ᑲᔪᓯᑦᓯᐊᓂᖓ ᒪᓕᓲᖅ ᖃᓄᓪᓗᐊᑎᒋ 
ᐅᐸᓗᙰᔭᕈᑎᐅᓯᒪᑦᓯᐊᓂᖓᓂᒃ.  ᑲᑎᖕᖓᓂᐅᑉ ᓯᕗᓂᖓᒍᑦ, 
ᐱᒻᒪᕆᐅᕗᖅ ᑲᑎᒪᓂᕐᒥ ᑐᑭᒧᐊᒍᑎᑦᓴᐅᓚᖓᔪᓂᒃ 
ᑐᑭᓯᒪᒍᑎᑦᓴᖃᕐᑎᓯᑦᓯᐊᓗᓂ ᑲᑎᖕᖓᔩᑦ 
ᐊᑐᐃᓐᓇᕈᕐᓯᒪᒍᓐᓇᓂᐊᕐᒪᑕ ᐃᓚᐅᕕᖃᕈᓐᓇᓯᐊᕐᓗᑎᓗ 
ᐅᖄᒍᑎᐅᔪᓄᑦ.  ᑲᑎᖕᖓᔩᑦ ᑲᑎᒪᔪᓕᐊᕐᑐᐃᑦ ᖃᐅᔨᒪᒐᑎᒃ ᓱᓀᑦ 
ᑲᑎᒪᐅᑎᑦᓴᓃᒻᒪᖔᑕ ᐊᒻᒪᓘᓐᓃᑦ ᓯᕗᓂᐊᒍᑦ ᐊᑐᐊᕐᓯᒣᑦᑑᓱᑎᒃ 
ᐊᒡᓚᓯᒪᔪᖁᑎᖏᓐᓂᒃ ᐅᖄᒍᑎᐅᒋᐊᓕᓐᓂ ᐊᑐᕐᓂᖃᕈᓐᓇᓯᐊᕐᑐᓂᒃ 
ᐅᖄᒍᑎᖃᑦᓯᐊᕈᓐᓇᕋᔭᑦᔭᖏᒻᒪᑕ.  ᐅᖄᒍᑎᐅᓂᖏᑦ 
ᑖᕗᖓᐅᓕᑲᑦᑕᓯᑐᐃᓐᓇᕆᐊᖃᕐᒪᑕ ᐃᓱᓕᑦᑎᓯᒍᑎᐅᑦᓯᐊᖏᑦᑐᓄᑦ 
ᐅᕝᕙᓘᓐᓃᑦ ᓈᒻᒪᓈᖕᖏᑐᓂᒃ ᑐᑭᑖᕆᓂᕐᓄᑦ.

4.1. ᐊᑦᔨᒌᖕᖏᑐᑦ ᑲᑎᒪᓃᑦ
ᒪᕐᕉᓂᒃ ᐊᑦᔨᒌᖕᖏᑑᓐᓂᒃ ᑲᑎᖕᖓᒍᓯᓕᒃ:  ᐱᐅᓯᕐᓲᑎᒃ ᐊᒻᒪᓗ 
ᐱᐅᓯᕐᓲᑎᐅᑉ ᐊᓯᐊᒍᑦ.

4.1.1. ᐱᐅᓯᕐᓲᑎᒥᒃ ᑲᑎᒪᓃᑦ
ᑖᒃᑯᐊ ᑲᑎᖕᖓᓂᖏᑦ ᐊᑑᑎᖃᑦᑕᕆᐊᓖᑦ ᑕᕐᕿᑕᒫᕐᔪᐊᓘᓐᓃᑦ, 
ᓇᓪᓕᐅᑎᑦᑕᑐᓂᒃ ᐊᒻᒪᓗ ᓇᓗᓀᕐᑕᐅᒌᕐᓯᒪᔪᓂᑦ ᐅᓪᓗᖃᕐᓗᑎᒃ.  
ᐆᒃᑐᕋᐅᑎᒋᓗᒍ, ᓇᓪᓕᐅᑎᑦᑕᑐᒥᒃ ᑲᑎᖕᖓᓃᑦ ᐊᑑᑎᔭᐅᒍᓐᓇᑐᑦ 
ᐊᓪᓕᑐᖃᕇᖓᓂᒃ ᓯᕗᓪᓕᐹᖓᓂᒃ ᑕᕐᕿᑕᒫᖅ ᐅᕝᕙᓘᓐᓃᑦ 
ᐁᑉᐸᖓᓂᐅᑉ ᐁᑉᐸᖓᓂᑦ ᑕᒫᖅ.

4.1.2. ᐱᐅᓯᕐᓲᑎᑐᐃᓐᓇᐅᖏᑦᑐᒥᒃ ᑲᑎᒪᓃᑦ
ᑖᒃᑯᐊ ᑲᑎᖕᖓᓃᑦ ᓇᓪᓕᐅᑎᑦᑕᑐᓄᑦ ᐃᓚᒋᔭᐅᖕᖏᑐᑦ ᐊᒻᒪᓗ 
ᐅᐃᒪᓇᕐᑐᒥᒃ ᐊᑑᑎᔭᐅᒋᐊᖃᖕᖏᐅᓱᑎᒃ ᑲᒪᒋᔭᐅᓪᓗᑯᒋᐊᓕᒻᒥᒃ 
ᐱᔭᑦᓴᖃᓕᑐᐊᕐᒪᑦ ᐅᑕᕐᕿᑎᑕᐅᒍᓐᓇᖏᑦᑐᒥᒃ ᑭᖑᓪᓕᒥ 
ᓇᓪᓕᐅᑎᓗᓂ ᑲᑎᖕᖓᓂᐅᒐᔭᕐᑐᒥᒃ.

4.2. ᑲᑎᒪᓂᕐᒥᒃ ᑐᓴᐅᒪᔭᐅᑎᑦᓯᓂᖅ
ᖃᐅᔨᑎᑦᓯᒍᑎᒋᑦᓱᒍ ᑲᑎᖕᖓᔨᓂᒃ ᑲᑎᖕᖓᓂᖃᓚᖓᒋᐊᖓ, 
ᑲᑎᖕᖓᔩᑦ ᐊᒡᓚᑎᖓ ᐋᕐᖀᓯᒪᓲᖅ ᖃᐅᔨᑎᑦᓯᒍᑎᒥᒃ 
ᓇᓗᓀᕆᑦᓯᐊᑐᒥᒃ ᓇᓃᓐᓂᖓᓂᒃ, ᐅᓪᓗᖓᓂᒃ ᖃᑦᓯᖑᕐᒥᓗ 
ᑲᑎᖕᖓᓚᖓᓂᖏᓐᓂᒃ. 

ᑖᓐᓇ ᑲᑎᖕᖓᓂᐅᓚᖓᔪᒥᒃ ᖃᐅᔨᑎᑦᓯᒍᑎᒃ 
ᐊᑑᑎᔭᐅᓪᓗᑯᒋᐊᑐᖕᖏᑐᖅ ᓇᓪᓕᐅᑎᑦᑕᑐᓂᑦ ᑲᑎᒪᓂᕐᓂᒃ, 
ᑭᓯᐊᓂ ᐱᐅᓂᕐᓴᐅᓲᖑᒻᒪᑦ ᐃᕐᙯᑎᑕᐅᖃᑦᑕᑎᓪᓗᒋᑦ ᑲᑎᖕᖓᔩᑦ 
ᑲᑎᒪᓂᖃᓚᖓᓕᑐᐊᕐᒪᑦ.

ᐊᑑᑎᔭᐅᒋᐊᓕᒃ, ᑭᓯᐊᓂ, ᖃᐅᔨᑎᑦᓯᒍᑎᖃᕐᓗᓂ ᐃᓘᓐᓇᖏᓐᓂᒃ 
ᑲᑎᖕᖓᔨᓂᒃ ᓂᕆᐅᒋᔭᐅᒌᕐᓂᖏᑦᑐᒥᒃ ᑲᑎᖕᖓᓚᖓᓕᕐᐸᑕ 
ᐊᒻᒪᓗ ᖃᐅᔨᒪᓇᕐᑎᓯᓗᓂ ᐃᒫᒃ ᑲᑎᖕᖓᔩᑦ ᐁᓐᓂᖏᑦᑐᑦ 
ᓯᕗᓂᖓᓂ ᑐᓴᐅᒪᒌᕐᑎᑕᐅᑦᓯᐊᑐᕕᓂᐅᓂᖏᓐᓂᒃ.  ᑕᒪᓐᓇ 
ᐱᒻᒪᕆᐅᒍᑎᖃᕆᐊᓪᓚᑐᖅ ᐃᒣᑦᑐᒥᒃ ᑲᑎᖕᖓᔩᑦ ᐃᓚᐅᒍᓐᓇᓂᕐᒥᓂᒃ 
ᐊᓯᐅᔨᑐᐃᓐᓇᕆᐊᖃᕐᓂᖏᓐᓂᒃ 3-ᓂᒃ ᓇᓪᓕᐅᑎᑦᑕᑐᓂᒃ 
ᐱᐅᓯᕐᓲᑎᐅᖕᖏᑐᓂᓪᓘᓃᑦ ᑲᑎᖕᖓᓂᕐᓂᒃ ᐁᓯᒪᖕᖏᑐᕕᓂᐅᒍᓂ. 

ᑖᓐᓇ ᖃᐅᔨᑎᑦᓯᒍᑎᒃ ᐊᒡᓚᓯᒪᔫᒍᓐᓇᑐᖅ ᑐᑭᒧᐊᒍᑎᑦᓭᑦ 
ᐃᓚᐅᒌᕐᑎᓗᒋᑦ ᐅᕝᕙᓘᓐᓃᑦ ᑭᖑᓪᓕᐅᓗᑎᒃ ᐊᐅᓪᓚᑎᑕᐅᑎᓪᓗᒋᑦ.  
ᐱᐅᓂᕐᓴᐅᓲᖅ, ᐊᐅᓪᓚᑎᑕᐅᑦᓱᓂ 5 ᐅᓪᓗᐃᑦ ᑲᑎᖕᖓᓂᐅᓛᕐᑑᑉ 
ᓯᕗᓂᖓᒍᑦ ᐅᕝᕙᓘᓐᓃᑦ ᐅᓪᓗᒥᒃ 1-ᒥᒃ ᓯᕗᓂᖓᒍᑦ, 
ᑌᒃᑯᐊ ᓂᕈᐊᕈᓐᓇᐅᑎᓖᑦ ᑲᑎᖕᖓᔩᑦ ᐃᓘᓐᓇᑎᒃ 
ᐁᓯᒪᑐᐊᕐᐸᑕ ᐊᖏᕐᓱᑎᓗ ᑕᒪᑦᓱᒥᖓ ᐱᐅᓯᕆᔭᐅᒋᐊᓕᒻᒥᒃ 
ᐊᑑᑎᓪᓗᑯᖕᖏᓚᖓᓂᕐᒥᓂᒃ. 

ᐅᐃᒍᖓ 2 — ᑲᑎᒪᓂᐅᑉ ᖃᐅᔨᑎᑦᓯᒍᑎᐅᓂᖓ ᑲᑎᒪᐅᑎᑦᓭᓗ

4.3. ᑲᑎᒪᓂᕐᒥ ᑐᑭᒧᐊᒍᑎᑦᓭᑦ
ᑲᑎᖕᖓᔩᑦ ᐊᒡᓚᑎᖓ ᐊᑐᐃᓐᓇᕈᐃᓲᖅ ᑐᑭᒧᐊᒍᑎᑦᓴᐅᓚᖓᔪᓂᒃ 
ᐃᑲᔪᕐᑎᒋᑦᓱᒍ ᑲᑎᖕᖓᔩᑦ ᐊᖓᔪᕐᖄᖓ ᐊᒻᒪᓗ 
ᖃᐅᔨᒋᐊᕐᕕᒋᑦᓱᒍ ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓ.  ᑲᑎᒪᐅᑎᑦᓭᑦ 
ᓈᓴᕐᑕᐅᓲᑦ ᐱᒻᒪᕆᐅᓂᕐᐹᖏᑦ ᓯᕗᓪᓕᐅᑎᑦᓱᒋᑦ, ᓯᕗᓪᓕᐹᖓ 
ᐱᒻᒪᕆᐅᓂᕐᐸᐅᑎᓪᓗᒍ.

ᓇᓪᓕᐅᑎᑦᑕᑐᓄᑦ ᑲᑎᖕᖓᓂᕐᓄᑦ, ᑐᑭᒧᐊᒍᑎᑦᓭᑦ ᐃᓚᖃᓲᑦ 
ᑲᑎᒪᐅᑎᑦᓴᒥᒃ “ᐊᓯᖏᑦ”, ᑌᒣᒻᒪᑦ ᐱᕕᖃᕐᑎᓯᔪᖅ 
ᐃᓓᒋᐊᕆᒍᓐᓇᓂᕐᒥᒃ ᑲᑎᒪᐅᑎᑦᓴᓂᒃ ᑌᓐᓇ ᑭᖑᓪᓕᐹᖅ 
ᑐᑭᒧᐊᒍᑎᑦᓴᖓ ᐋᕐᕿᒌᕐᑕᐅᖏᓐᓂᖓᓂ.  ᐊᒡᓚᑎ ᐃᓕᔨᒐᔭᕐᑐᖅ 
ᑌᒃᑯᓂᖓ ᑲᑎᖕᖓᓂᕐᒥ ᑭᖑᓪᓕᐹᒥ ᑲᑎᒪᒍᑎᐅᒌᕐᓂᖏᑦᑐᓂᒃ.

4.4. ᑲᒪᒍᑎᑦᓴᓅᕆᓂᖅ ᐊᒡᓚᓯᒪᔪᓂᒃ ᑐᓴᕐᑎᓯᒍᑎᓂᓪᓗ 
ᐊᒡᓚᓯᒪᔪᖏᑦ ᑐᓴᕐᑎᓯᒍᑎᖏᓪᓗ ᐅᖄᒍᑎᐅᒋᐊᓖᑦ 
ᓵᒨᕐᑕᐅᒋᐊᓖᓪᓘᓃᑦ ᑲᑎᖕᖓᓂᕐᒥ ᑲᑎᖕᖓᔨᓅᔭᕐᑕᐅᓯᒪᔪᑦᓴᐅᕗᑦ 
ᐱᕕᖃᑦᓯᐊᑎᓗᒋᑦ ᓯᕗᓂᖓᒍᑦ ᕿᒥᕐᕈᔭᐅᑦᓯᐊᕈᓐᓇᖁᓗᒋᑦ 
ᐃᓘᓐᓇᖏᑦ.

5. ᑲᑎᓂᕐᒥ ᐱᐅᓯᐅᓲᑦ
5.1. �ᑲᑎᖕᖓᔩᑦ�ᑖᒃᑯᑑᑦᓱᑎᒃ ᑲᑎᒪᓂᖏᑦ  

(ᑐᓵᔭᐅᒐᑎᒃ ᐅᒃᑯᐊᓯᒪᔪᒦᑦᓱᑎᒃ)
ᑲᑎᒪᓂᖏᑦ ᓇᐅᓕᒫᓄᑦ ᐅᒃᑯᐃᖔᕐᓗᑎᒃ ᐊᑑᑎᒍᓐᓇᑐᑦ 
ᐅᕝᕙᓘᓐᓃᑦ ᑲᑎᖕᖓᔩᑦ ᑖᒃᑯᑑᓗᑎᒃ, ᐊᑐᕐᑕᐅᔪᑦᓴᖁᑎᖓᑎᒍᑦ 
ᐃᓕᓴᕐᓂᓕᕆᔩᑦ.  ᑲᑎᖕᖓᔩᑦ ᐃᑉᐱᒋᔭᖃᑦᓯᐊᕆᐊᓖᑦ ᑭᓯᐊᓂ 
ᐊᑑᑎᖔᕈᒪᑐᐊᕈᑎᒃ ᑲᑎᖕᖓᔩᑦ ᑖᒃᑯᑑᑎᓪᓗᒋᑦ ᑲᑎᒪᓂᕐᓂᒃ, 
ᐃᓕᓴᕐᓂᓕᕆᓂᖅ ᓇᐅᓕᒫᓅᓕᖓᑦᓱᓂ ᐱᓇᓱᐊᕐᕕᐅᒪ, ᑌᒣᑦᓱᓂᓗ 
ᑕᒐ ᓵᑕᑦᓴᐅᒍᑎᖃᕈᓐᓇᒪᑦ ᓇᐅᓕᒫᓅᓕᖓᔪᒥᒃ.

5.2. ᑲᑎᒪᓂᕐᒥ ᑐᑭᒧᐊᑦᑎᓯᔨ
ᑲᑎᒪᓂᖅ ᑐᑭᒧᐊᑦᑎᑕᐅᓂᕐᓴᐅᓲᖅ ᐃᓕᓴᕐᓂᓕᕆᔩᑦ 
ᐊᖓᔪᕐᖄᖓᓄᑦ, ᑭᓯᐊᓂ ᑲᑎᖕᖓᔨᒥᒃ ᐊᓯᐊᓂᒃ 
ᑎᓕᔭᐅᔪᖃᕈᓐᓇᒥᔪᖅ ᑲᑎᒪᓂᕐᒥ ᑐᑭᒧᐊᑦᑎᓯᓚᖓᑎᓪᓗᒍ.

ᑲᑎᒪᑎᓪᓗᒋᑦ ᑐᑭᒧᐊᑦᑎᓯᔨᐅᑉ ᖃᓄᐃᓘᕐᑎᐅᓂᖓ 
ᑲᑎᒪᓂᕐᒥᒃ ᑲᔪᓯᑦᑎᓯᔨᐅᑦᓱᓂ ᐊᒻᒪᓗ ᐊᑑᑎᒋᐊᓕᓐᓂᒃ 
ᑲᔪᓯᑦᓯᐊᑎᑕᐅᒍᑎᖏᓐᓂᒃ ᑲᒪᔨᒋᔭᐅᑦᓱᓂ.  ᑐᑭᒧᐊᑦᑎᓯᔨ 
ᐅᖄᒍᑎᐅᔪᓂᒃ ᓴᖑᔭᕋᕐᒍᑎᐅᑎᑦᓯᑌᓕᓲᖅ ᑖᒃᑯᐊᓗᑐᐃᑦ 
ᑲᑎᒪᐅᑎᑦᓴᓃᑦᑐᑦ ᐅᖄᒍᑎᐅᑎᑦᓯᒍᑦ ᐊᒻᒪᓗ ᑲᑎᖕᖓᔨᓂᒃ 
ᐅᖃᕈᓐᓇᕕᖃᕐᑎᓯᑦᓱᓂ.

ᑐᑭᒧᐊᑦᑎᓯᔨ ᒪᓕᑦᑕᐅᒋᐊᓕᓐᓂᒃ ᐊᑐᕐᑕᐅᑎᑦᓯᓲᖅ, 
ᑐᑭᑖᕈᑎᒋᔭᐅᒋᐊᓕᓐᓂᒃ ᒪᓂᔨᑦᓱᓂ ᑐᑭᑖᕐᑕᐅᒐᓱᐊᕐᓂᓴᖏᓐᓄᑦ, 
ᓂᕈᐊᕐᓂᖃᕆᐊᖃᓕᑐᐊᕐᒪᑦ ᐅᖃᐅᓯᖃᓲᖑᑦᓱᓂ ᐊᒻᒪᓗ 
ᓂᕈᐊᕈᑎᓂᒃ ᐅᖃᕐᓱᓂ.

ᐊᑏᑦᑑᑉ ᐃᓕᓐᓂᐊᕕᖓᑕ ᐃᓕᓴᕐᓂᓕᕆᔨᖏᑦᑕ  
ᑲᑎᖕᖓᓂᖓ ᐅᓪᓗᓕᐅᕐᓯᒪᔪᖅ 
                                                       
ᐊᓪᓕᕇᒥ, ᓅᕕᒻᐱᕆ 4, 20__, ᐅᓐᓄᑯᑦ 7-ᖑᒥ

ᑲᑎᖕᖓᓂᕐᒥᒃ ᑐᓴᕐᑎᓯᒍᑎᒃ

ᒫᒃ ᑲᒥᒃᒧᑦ:

ᖃᐅᔨᒪᓚᖓᕗᑎᑦ ᐃᓕᓴᕐᓂᓕᕆᔩᑦ ᑲᑎᖕᖓᓂᖃᓚᖓᒻᒪᑕ ᐊᑏᑦᑑᑉ ᐃᓕᓐᓂᐊᕕᖓᓂ ᐊᓪᓕᕇᕐᐸᑦ, 
ᓅᕕᒻᐱᕆ 4, 20    -ᒥ, ᐅᓐᓄᑯᑦ 7-ᖑᐸᑦ ᐃᓕᓐᓂᐊᑎᑦᓯᔩᑦ ᖃᕆᐊᖓᓂ.  ᑕᑯᓚᖓᕗᑎᑦ 
ᑐᑭᒧᐊᒍᑎᒋᔭᐅᓛᕐᑐᓂᒃ ᐊᒻᒪᓗ ᑭᖑᓪᓕᐹᒥ ᑲᑎᖕᖓᒍᑎᕕᓂᕐᓂᒃ.

ᑐᑭᒧᐊᒍᑏᑦ ᐊᒡᓚᖑᕐᑎᑕᐅᒋᐊᖕᖓᑐᑦ 

1. ᐊᖓᔪᕐᖄᑉ ᑲᑎᖕᖓᓂᕐᒥ ᐅᒃᑯᐃᓯᓂᖓ
2. ᑐᑭᒧᐊᒍᑎᐅᑉ ᐊᖏᕐᑕᐅᓂᖓ
3. ᑲᑎᖕᖓᒍᑎᕕᓃᑦ ᐆᒃᑑᐱᕆ 7, 20__-ᒥ ᐊᖏᕐᑕᐅᓂᖏᑦ
4. ᐊᒡᓚᒍᑎᐅᓯᒪᔪᑦ
5. ᖃᓪᓗᓈᑎᑐᑦ ᐃᓕᓐᓂᐊᑎᑦᓯᔨᒥᒃ ᐃᓕᓐᓂᐊᑎᑦᓯᔨᑖᕈᒪᐅᑏᑦ
6. ᐊᓯᖏᑦ 
7. ᐅᒃᑯᐊᓯᓂᖅ ᑲᑎᖕᖓᓂᕐᒥᒃ

                                                       
ᑲᑎᖕᖓᔩᑦ ᐊᒡᓚᑎᖓᓄᑦ 
ᐋᕐᕿᑕᐅᔪᕕᓃᑦ ᐆᒃᑑᐱᕆ 26, 20    

5.3. ᑲᑎᖕᖓᔩᑦ ᐅᓄᕐᓂᒋᒋᐊᓕᖏᑦ
ᑲᑎᖕᖓᔩᑦ ᐅᓄᕐᓂᕆᒋᐊᓕᖏᑦ ᓈᒻᒪᓂᕋᕐᑕᐅᒍᑎᖓ 
ᐃᒣᓕᖓᔪᖅ ᐃᑭᓐᓂᐸᐅᒍᑎᒋᒍᓐᓇᑕᖓ ᑲᑎᖕᖓᔩᑦ 
ᑲᑎᒪᓂᖓ ᓱᓕᓂᕋᕐᑕᐅᒍᑎᒋᓗᒍ.  ᐅᓄᕐᓂᒋᒋᐊᓕᒻᒥᓄᑦ 
ᑎᑭᐅᑎᒍᑎᖓ,  ᓂᕈᐊᕈᓐᓇᐅᑎᓖᑦ ᑲᑎᖕᖓᔩᑦ ᓇᑉᐸᓗᐊᖏᓐᓂᒃ 
ᐃᑭᓐᓂᓴᐅᒍᓐᓀᓗᑎᒃ ᐊᒻᒪᓗ ᐊᑕᐅᓯᒋᐊᓪᓚᒃ ᑌᑲᓂ 
ᑲᑎᒪᓂᕐᒦᒋᐊᓖᑦ.

ᐆᒃᑐᕋᐅᑎᒃ: 1 ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ +  
8 ᓂᕈᐊᕐᑕᐅᓯᒪᔪᑦ = 9 ᑲᑎᖕᖓᔩᑦ
ᑲᑎᖕᖓᓂᕐᒥ ᐅᓄᕐᓂᒋᒋᐊᓕᖏᑦ: 5 ᑲᑎᖕᖓᔩᑦ

ᑖᓐᓇᓭᓐᓇᐅᒋᐊᓕᒃ ᐅᓄᕐᓂᖓ ᑲᑎᒪᓂᓕᒫᖏᓐᓂᑦ.  ᑲᑎᖕᖓᔨᒥᒃ 
ᐊᓂᒋᐊᖃᕐᑐᖃᑐᐊᕐᐸᑦ ᐊᒻᒪᓗ ᑌᒃᑯᐊ ᐊᒥᐊᒃᑰᔪᑦ ᐅᓄᕐᓂᖏᑦ 
ᓈᒻᒪᖏᑐᐊᕐᐸᑕ, ᑲᑎᖕᖓᓂᖅ ᐃᓱᓕᑦᑎᑕᐅᓲᖅ.

ᑭᓯᐊᓂ, ᑲᑎᖕᖓᔨᒥᒃ ᑕᒃᑯᒧᑦ ᐁᓯᒪᖕᖏᓗᓂ ᐱᐅᓯᕐᓲᑎᒥᒃ 
ᑲᑎᖕᖓᓂᖃᕐᑎᓗᒋᑦ ᐃᓚᐅᒍᓐᓇᕕᓕᒃ ᐅᖄᓚᐅᑎᒃᑯᑦ ᐊᒥᓲᓂᕐᓭᑦ 
ᑲᑎᖕᖓᔩᑦ ᑌᑲᓃᑐᐊᕐᐸᑕ ᑕᒪᑦᓱᒥᖓᓗ ᐊᖏᑐᐊᕐᐸᑕ.

5.4. ᑲᑎᒪᓂᕐᒥ ᑐᑭᒧᐊᒍᑎᑦᓭᑦ ᐊᖏᕐᑕᐅᓂᖏᑦ
ᑲᑎᖕᖓᓂᐅᑉ ᐅᒃᑯᐃᑕᐅᓂᖓᓂ, ᑐᑭᒧᐊᑦᑎᓯᔨ ᓵᒨᕆᓲᖅ 
ᑐᑭᒧᐊᒍᑎᑦᓴᐅᓚᖓᔪᑦ ᓄᐃᑕᐅᒋᐊᖕᖓᓂᖓᓂᒃ 
ᐊᖏᕐᑕᐅᓚᖓᑎᓪᓗᒍ ᐃᓕᓴᕐᓂᓕᕆᔨᓄᑦ.  ᑲᑎᒪᓂᕐᒥ ᑐᑭᒧᐊᒍᑎᑦᓭᑦ 
ᐊᖏᕐᑕᐅᖏᓐᓂᖏᓐᓂᑦ, ᑲᑎᖕᖓᔩᑦ ᐊᓯᑦᔨᑐᐃᒍᓐᓇᕕᓖᑦ 
ᑐᑭᒧᐊᓐᓂᖏᓐᓂᒃ ᑲᑎᒪᐅᑎᑦᓴᓕᐊᕆᔭᐅᔪᑦ, ᐲᕐᓯᓗᑎᓘᓐᓃᑦ 
ᐃᓓᒋᐊᕐᓗᑎᓘᓐᓃᑦ ᑲᑎᒪᐅᑎᑦᓴᓂᒃ.  ᑭᓯᐊᓂ, ᐱᐅᓯᕐᓲᑎᐅᖕᖏᑐᒥᒃ 
ᑲᑎᖕᖓᓂᕐᓄᑦ ᐃᓚᒋᐊᕆᒍᓐᓇᕕᓖᑦ ᑐᑭᒧᐊᒍᑎᑦᓴᒥᒃ ᑲᑎᖕᖓᔩᑦ 
ᓱᓇᒥᓪᓗᑎᒃ ᑌᑲᓃᑐᐊᕐᐸᑕ ᑭᓯᐊᓂ.

5.5. ᐅᖃᕈᓐᓇᕕᖃᕐᓂᖅ ᑲᑎᒪᓂᕐᒥ
ᑲᑎᖕᖓᔨᓕᒫᑦ ᐃᓕᓴᕐᓂᓕᕆᔨᓂᑦ ᐊᑦᔨᒌᒥᒃ ᐅᖃᕈᓐᓇᕕᓖᑦ 
ᑕᑯᓐᓇᕈᓯᒥᓂᒃ ᐃᓱᒪᒋᔭᒥᓂᓪᓗ; ᑐᑭᒧᐊᑦᑎᓯᔨᖓ 
ᐱᕕᖃᕐᑎᓯᑦᓯᐊᖃᑦᑕᕆᐊᓕᒃ ᐃᓘᓐᓇᖏᓐᓂᒃ ᑲᑎᖕᖓᔨᓂᒃ 
ᐅᖃᕈᒪᓯᒪᔪᓂᒃ ᐅᖃᕈᓐᓇᕕᖃᑦᓯᐊᑎᓗᒋᑦ.  ᑐᑭᒧᐊᑦᑎᓯᔨ ᑭᓯᐊᓂ 
ᑐᑭᒧᐊᒋᐊᕐᑎᓯᒍᓐᓇᑐᖅ ᑲᑎᖕᖓᔨᒥᒃ ᑐᑭᐊᓃᒍᓐᓀᓗᐊᕐᑐᒥᒃ 
ᐊᒻᒪᓗ ᑲᑎᖕᖓᔨᒥᒃ ᐃᓱᓕᑦᑎᓯᖁᔨᒋᐊᕈᓐᓇᓱᓂ ᐅᖄᔭᖓ 
ᑖᕗᖓᐅᓕᓗᐊᓕᑐᐊᕐᐸᑦ.

5.6. ᑲᑎᒪᐅᑎᕕᓃᑦ ᐊᒡᓚᑕᐅᓯᒪᓂᖏᑦᑕ ᐊᖏᕐᑕᐅᓂᖏᑦ
ᑲᑎᖕᖓᒌᑐᐊᕐᐸᑕ, ᑲᑎᖕᖓᐅᑎᐅᑫᓐᓇᑐᓂᒃ 
ᐊᒡᓚᓯᒪᔪᓕᐅᒋᐊᖕᖓᕈᑏᑦ ᐊᒡᓚᑕᐅᔪᑦᓭ.  ᑲᑎᖕᖓᐅᑎᕕᓃᑦ 
ᐊᒡᓚᓯᒪᔪᖏᑦ ᓀᓪᓕᑎᕐᓯᒪᑦᓱᑎᒃ ᐊᑑᑎᔪᕕᓂᕐᓂᒃ ᑲᑎᒪᓂᕐᒥ 
ᓄᐃᑕᑎᑦᓯᒍᑎᐅᕗᑦ.  ᐅᖃᕐᑕᐅᔪᕕᓂᓕᒫᓂᒃ ᐊᒡᓚᓯᒪᒍᑎᐅᖕᖏᑐᑦ, 
ᑭᓯᐊᓂ ᐃᓘᓐᓈᒍᑦ ᑕᑯᑎᑦᓯᒍᑏᑦ ᐅᖄᒍᑎᐅᔪᓂᒃ, ᓱᓀᑦ ᐱᓀᓗᑌᑦ 
ᑲᒪᒋᔭᐅᒻᒪᖔᑕ ᐊᒻᒪᓗ ᑐᑭᑖᕐᑕᐅᔪᓂᒃ ᑲᑎᒪᓂᕐᒥ.

ᑲᑎᖕᖓᐅᑎᕕᓃᑦ ᐊᒡᓚᑕᐅᓯᒪᓂᖏᑦᑕ ᐊᖏᕐᑕᐅᓂᖏᑦ 
ᒪᓂᔭᐅᒋᐊᓖᑦ ᓴᐳᑎᔭᐅᓗᑎᓗ ᑲᑎᖕᖓᔨᓄᑦ ᑌᑲᓃᑦᑐᕕᓂᕐᓄᑦ 
ᑲᑎᖕᖓᓂᕐᒥ.  ᐊᓯᖏᑦ ᑲᑎᖕᖓᔩᑦ ᐁᓯᒪᓐᓂᖏᑦᑐᑦ 
ᓂᕈᐊᖕᖏᑑᒋᐊᓖᑦ ᓇᖕᒥᓂᖅ ᖃᐅᔨᖕᖏᓇᒥᒋᑦ ᓱᓀᑦ 
ᐅᖄᔭᐅᔪᕕᓂᐅᒻᒪᖔᑕ ᑌᒣᒻᒪᓗ ᐊᒡᓚᑕᐅᓯᒪᔪᓂᒃ 
ᓱᓕᓂᕃᒍᓐᓇᖏᓐᓇᒥᒃ.

ᑕᒻᒪᓯᒪᔪᕐᑕᕋᑐᐊᕐᐸᑕ ᐋᒥᑦᓯᔪᕕᓂᐅᑉᐸᑕᓘᓐᓃᑦ, 
ᐋᕐᕿᒋᐊᕐᑕᐅᒍᑎᖏᓐᓂᒃ ᓄᐃᑕᐅᔪᖃᕆᐊᓕᒃ.

ᑲᑎᖕᖓᐅᑎᕕᓃᑦ ᐊᒡᓚᓯᒪᔪᖏᑦ ᐊᖏᕐᑕᕕᓂᐅᓕᕐᑎᓗᒋᑦ, ᑌᒃᑯᐊ 
ᑐᑭᒧᐊᑦᑎᓯᔪᕕᓂᕐᓗ ᐊᒻᒪᓗ ᐊᒡᓚᑎᒋᔭᐅᔪᕕᓂᕐᓗ ᐊᑎᓕᐅᕆᒋᐊᓖᒃ 
ᑖᒃᑯᓂᖓ ᐊᒡᓚᓯᒪᔪᖏᓐᓂᒃ.

ᑲᑎᖕᖓᔨᐅᖃᑎᖏᑦ ᐊᑎᓕᐅᕆᓪᓗᑯᐊᐱᒋᐊᑐᖕᖏᑐᑦ 
ᑲᑎᖕᖓᐅᑎᕕᓂᕐᓂᒃ.  ᑐᑭᒧᐊᑦᑎᓯᔪᕕᓂᐅᑉ ᐊᒡᓚᑎᒋᔭᕕᓂᐅᓪᓗ 
ᐊᑎᓕᐅᕐᓯᒪᓂᒋᒃ ᑖᒃᑯᑑᓗᑎᒃ ᓱᓕᓂᕃᒍᑎᐅᒍᓐᓇᑑᒃ 
ᑲᑎᖕᖓᐅᑎᕕᓂᖏᓐᓂᒃ.

ᑲᑎᖕᖓᐅᑎᕕᓃᑦ ᐅᑯᓂᖓ ᑐᑭᓯᓇᕐᑎᓯᒍᑎᑕᖃᕆᐊᓖᑦ:
>  ᐅᓪᓗᖓ, ᖃᑦᓯᖑᕐᒥ ᐊᒻᒪᓗ ᓇᓃᓐᓂᖓ ᑲᑎᖕᖓᓂᐅᑉ;
>  ᑭᓇᒃᑰᓂᖏᑦ ᑌᑲᓃᑦᑐᑦ (ᙯᕐᖁᔭᐅᓯᒪᔪᑦ ᐃᓚᐅᑎᓪᓗᒋᑦ), 
ᓇᓗᓀᕐᓯᒪᓗᒋᑦ ᑭᓇᒃᑰᓂᒃ ᑐᑭᒧᐊᑦᑎᓯᔨᐅᒻᒪᖔᑕ 
ᐊᒡᓚᑎᐅᒻᒪᖔᑕᓗ ᑲᑎᒪᓂᕐᒥ;

>  ᑭᓇᒃᑰᓂᖏᑦ ᑌᑲᓃᖕᖏᑐᑦ, ᓇᓗᓀᕐᓯᒪᓗᒋᑦ ᐁᓯᒪᖕᖏᑑᒍᑎᖓ 
ᐱᑦᔪᑎᓪᓚᕆᐅᓂᕋᕐᑕᐅᓂᕐᒪᖔᑦ;

>  ᐅᖃᐅᓯᕐᑕᖏᑦ ᐊᑐᓂᑦ ᑐᑭᑖᕈᑎᓕᐊᖏᑦᑕ, ᓅᑦᓯᔪᕕᓂᐅᑉ 
ᓴᐳᑎᔪᓂᐅᓪᓗ ᐊᑎᒋᒃ ᐃᓚᐅᑎᓪᓗᒋᒃ;

>  ᓂᕈᐊᕐᓃᑦ ᖃᓄᐃᓕᖓᒻᒪᖔᑕ, ᐃᓚᐅᑎᓪᓗᒋᑦ ᖃᑦᓯᐅᓂᖏᑦ 
ᓂᕈᐊᖕᖏᑐᑦ , ᐊᐅᑳᕐᑐᑦ ᐊᒻᒪᓗ ᑲᑎᖕᖓᔪᓃᖕᖏᑐᑦ.

ᐅᐃᒍᖓ 3 — ᑲᑎᒪᐅᑎᕕᓃᑦ ᐊᒡᓚᑕᐅᓯᒪᓂᖏᑦ

4.  ᐊᒡᓚᑖᖑᓯᒪᔪᑦ 
ᑲᑎᒪᓂᕐᒥ ᐊᒡᓚᑎᒋᔭᐅᔪᖅ ᐊᑐᐊᕐᓯᔪᖅ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐊᖓᔪᕐᖄᖓᑕ 
ᐊᒡᓚᑕᕕᓂᖏᓐᓂᒃ ᐃᓕᓴᕐᓂᓕᕆᔩᑦ ᐊᖓᔪᕐᖄᖓᓄᑦ ᖃᐅᔨᑎᑦᓯᒍᑎᒋᑦᓱᓂᒋᑦ ᐳᕐᑐᓂᕐᓭᑦ 
ᐊᕐᕕᑕᓕᕈᑎᒃ ᓄᓇᓕᑦᑎᓄᑦ ᑎᑭᓛᕐᓂᖏᓐᓂᒃ ᑏᓯᒻᐱᕆᐅᓕᕐᐸᑦ ᐱᒋᐊᕐᖃᒥᐅᓕᕐᐸᑦ ᑕᕐᕿᖓ.  
ᑕᒡᒐᓂ ᑎᓯᒪᓂᕐᒥᓂ ᐳᕐᑐᓂᕐᓭᑦ ᐃᓄᓐᓂᒃ ᑐᓴᕐᑎᓯᒋᐊᕐᑐᓛᕐᑐᑦ ᐅᖄᕖᑦᓴᖃᕐᑎᓯᓗᑎᓗ 
ᐃᓕᓐᓂᐊᓂᐅᑉ ᒥᑦᓵᓄᑦ.  ᑎᑭᓯᒪᓂᕐᒥᓂᓗ ᐃᓕᓴᕐᓂᓕᕆᔨᓕᒫᓂᒃ ᑲᑎᓯᓛᕈᒪᑦᓱᑎᒃ.

5.  ᐱᓇᓱᑦᑎᑖᕐᓂᖅ ᖃᓪᓗᓈᑎᑐᑦ ᐃᓕᓐᓂᐊᑎᑦᓯᔨᒥᒃ 
ᒫᒃ ᑲᒥᒃ ᑲᑎᒪᔨᓂᒃ ᑐᓴᕐᑎᓯᔪᖅ ᐱᓇᓱᒐᕐᑖᕋᓱᐊᕈᑎᕕᓃᑦ ᐳᕐᑐᓂᓕᓐᓂ 5ᒥᒃ 
ᐃᓕᓐᓂᐊᑎᑦᓯᔨᐅᓂᕐᒧᑦ ᐱᓯᒪᓂᕋᕐᓱᒋᑦ.  ᑐᑭᓯᑦᓯᓯᐊᕐᓱᓂᓗ ᐱᓇᓱᒐᕐᑖᕋᓱᐊᕐᑐᓂᒃ ᓇᓪᓕᑳᕆᔩᑦ 
ᐱᓇᓱᑦᑎᓴᕐᓯᐅᓱᑎᒃ ᒪᓕᑦᑕᕕᓂᖏᓐᓂᒃ.  ᑌᒪ ᐱᓇᓱᑦᑐᓴᕐᓯᐅᑐᑦ ᑎᒍᓯᔪᕕᓂᐅᕗᑦ ᑭᓕᐅᔭ 
ᔫᓐᔅᒥᒃ. ᓅᑕᐅᑦᓱᓂ ᐹᓪ ᓇᓴᕐᒧᑦ ᐁᑉᐱᑕᐅᑦᓱᓂᓗ ᒫᑕ ᓛᒃᓛᒧᑦ, ᑐᑭᑖᕈᑎ ᑭᓯᑦᔪᑎᓕᒃ 
2019/2020-ᒥᒃ ᐊᖏᕐᑕᐅᕗᖅ ᐃᓘᓐᓇᖏᓐᓄᑦ:   

   ᐃᒣᒻᒪᑦ ᒫᒃ ᐳᔭᐅᓐ ᓄᕐᖃᓂᕐᒪᑦ ᐱᓇᓱᒐᕐᒥᓂᒃ ᖃᓪᓗᓈᑎᑐᑦ ᐃᓕᓭᔨᐅᑦᓱᓂ 
ᓄᕐᖃᕕᖓᑕ ᐅᓪᓗᖓ ᐱᒋᐊᕐᕕᖃᓚᖓᑎᓪᓗᒍ ᓅᕕᒻᐱᕆ 15, 20   ;

   ᐃᒣᒻᒪᑦ ᑖᓐᓇ ᐱᓇᓱᒐᖅ ᒪᓂᔭᐅᒪᓐᓂᒪᑦ ᓇᓪᓕᑳᕐᑏᓗ ᐱᓇᓱᑦᑐᓴᓂᒃ 
ᓇᓪᓕᑳᕆᔪᕕᓂᐅᑦᓱᑎᒃ;

   ᐃᒣᒻᒪᑦ ᑭᓕᐅᔭ ᔫᓐᔅ ᐱᔪᓇᐅᓂᕐᐸᐅᔪᕆᔭᐅᓐᓂᒪᑦ:
    ᑐᑭᑖᕐᑕᐅᕗᖅ ᐃᒫᒃ:
  1.  ᑭᓕᐅᔭ ᔫᓐᔅ ᐱᓇᓱᒐᕐᑖᖁᔭᐅᕗᖅ ᖃᓪᓗᓈᑎᑐᑦ ᐃᓕᓐᓂᐊᑎᑦᓯᓗᓂ ᖃᓪᓗᓈᑎᑐᑦ 

ᐳᕐᑐᓂᓕᓐᓂ 5-ᒥᒃ                                     ᐃᓕᓐᓂᐊᕕᒻᒥ;
  2.  ᑖᓐᓇ ᐱᓇᓱᑦᑎᑖᕋᓱᐊᕈᑎᐅᔪᖅ ᐊᐅᓪᓚᑎᑕᐅᑦᓴᐅᑎᒋᒋᐊᓕᒃ ᑐᕌᕐᑎᓗᒍ ᑲᑎᕕᒃ 

ᐃᓕᓴᕐᓂᓕᕆᓂᐅᑉ ᐳᕐᑐᓂᕐᓴᖏᓐᓄᑦ.
6.  ᐅᒃᑯᐊᓯᓂᖅ ᑲᑎᒪᓂᕐᒥᒃ  
ᑲᑎᒪᓂᖅ ᐃᓱᓕᑦᑐᖅ ᐅᓐᓄᑯᑦ 9:10 ᖑᕐᑎᓗᒍ.

                                                                                                                
ᐊᖓᔪᕐᖄᖅ                              ᐊᒡᓚᑎ
 2/2

                                                       
ᐃᓕᓐᓂᐊᕕᐅᑉ ᐃᓕᓴᕐᓂᓕᕆᔨᖏᑦ 
ᐃᓕᓴᕐᓂᓕᕆᔩᑦ ᑲᑎᒪᓂᖓᑕ ᑲᑎᖕᖓᐅᑎᖏᑦ 
ᑲᑎᒪᓂᖅ ᓅᕕᒻᐱᕆ 4, 20   ᒥ 7:00 ᐅᓐᓄᑯᑦ
                                                        ᐃᓕᓐᓂᐊᕕᒻᒥ 

ᐁᓯᒪᔪᑦ: ᒫᒃ ᑲᒥᒃ, ᐊᖓᔪᕐᖄᖅ
  ᐹᓪ ᓇᓴᖅ, ᑲᑎᒪᔨ
  ᒫᑕ ᓛᒃᓛ, ᑲᑎᒪᔨ
  ᒥᐊᔨ ᐊᕐᓴᓂᖅ, ᑲᑎᒪᔨ
  ᑌᕝ ᓗᒥᒃ, ᑲᑎᒪᔨ

ᐁᓯᒪᖕᖏᑐᑦ:  ᔮᓂ ᒪᓂᖅ, ᑲᑎᒪᔨ (ᐊᓯᖏᓐᓂ ᑲᑎᒪᔪᓂ ᑰᒃᔪᐊᒥ ᐁᓯᒪᔪᖅ)

ᐁᓯᒪᒻᒥᔪᑦ:   ᔩᒥ ᒍᐁᑦ, ᑲᒪᔨᒻᒪᕇᒃ 
ᓵᓐᑐᔭ ᓴᓐᑕ, ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ

ᒫᒃ ᑲᒥᒃ ᑐᑭᒧᐊᑦᑎᓯᔪᖅ ᑲᑎᒪᓂᕐᒥ ᔩᒥ ᒍᐁᑦ ᐊᒡᓚᑎᐅᑎᓪᓗᒍ.

1.  ᑲᑎᒪᓂᕐᒥ ᑐᑭᒧᐊᑦᑎᓯᔨᐅᑉ ᐅᒃᑯᐃᓯᓂᖓ 
ᑲᑎᒪᔪᑦᓭᑦ ᐅᓄᕐᓂᖏᑦ ᓈᒻᒪᒪᑕ 7:00-ᖑᑎᓪᓗᒍ ᐅᓐᓄᑯᑦ ᑲᑎᒪᓂᖅ ᐅᒃᑯᐃᓂᕋᕐᑕᐅᕗᖅ 
ᑐᑭᒧᐊᑦᑎᓯᔨᒥᓄᑦ.

2.  ᑐᑭᒧᐊᒍᑎᐅᑉ ᐊᖏᕐᑕᐅᓂᖓ 
ᑐᑭᒧᐊᒍᑎᑦᓭᑦ ᐊᖏᕐᑕᐅᔪᑦ ᐊᓯᑦᔨᒋᐊᕐᑕᐅᓱᑎᒃ ᐃᓚᒋᐊᕈᑎᒃᑯᑦ ᑖᒃᑯᓄᖓ ᐃᓚᐅᔪᓄᑦ.

3.  ᓯᕗᓪᓕᒥ ᑲᑎᒪᓂᕐᒥ ᑲᑎᖕᖓᐅᑎᕕᓃᑦ ᐊᖏᕐᑕᐅᓂᖏᑦ 
ᐃᓕᓴᕐᓂᓕᕆᔩᑦ ᑲᑎᖕᖓᐅᑎᕕᓂᖏᑦ ᐆᒃᑑᐱᕆ 7, 20   ᒥ ᐊᒡᓚᓂᐊᕐᑕᐅᓚᐅᑲᑦᓱᑎᒃ 
ᐋᕐᕿᒋᐊᓪᓛᔭᐅᑦᓱᑎᓪᓗ ᐊᖏᕐᑕᐅᕗᑦ.  ᓅᑕᐅᑦᓱᓂ ᒥᐊᓂ ᐊᕐᓴᓂᕐᒧᑦ, ᓴᐳᑎᔭᐅᑦᓱᓂ ᑌᕝ 
ᓘᒥᒃᒧᑦ, ᑐᑭᑖᕈᑎᒃ ᑭᓯᑦᔪᑎᓕᒃ #2019/2020-1 ᐊᖏᕐᑕᐅᕗᑦ:

   ᑐᑭᑖᕐᑕᐅᕗᖅ ᐃᒫᒃ ᑲᑎᖕᖓᒍᑎᕕᖏᑦ  ᐃᓕᓴᕐᓂᓕᕆᔩᑦ ᐆᒃᑑᐱᕆ 7, 20   ᒥ 
ᐊᖏᕐᑕᐅᕗᑦ ᐃᓚᒋᐊᕈᑎᒦᑦᑐᖅ ᐊᑦᔨᖓ.

6. ᑐᑭᑖᕐᑕᐅᒋᐊᓖᑦ ᐱᓇᓱᑦᑕᐅᒍᓯᖏᑦ
ᐃᓕᓴᕐᓂᓕᕆᔩᑦ ᐊᑐᓲᑦ ᓄᑭᖃᕈᑎᒥᓂᒃ ᐃᒫᙰᕐᑎᐅᓂᕐᒥᒃ 
ᑐᑭᑖᕆᔨᐅᕐᓂᒃᒥ ᐃᓘᓐᓇᖏᑦ ᑐᑭᑖᕈᑎᒃᑰᓗᑐᕐᑎᓗᒋᑦ.  
ᑭᓯᐊᓂ, ᑐᑭᑖᕐᑕᖏᑦ ᐊᑯᓃᕐᑐᒧᑦ ᓱᕐᕃᓚᖓᖕᖏᑐᐊᕐᒪᑕ 
ᐅᕝᕙᓘᓐᓃᑦ ᐊᒥᓱᓂᒃ ᖃᓄᐃᓕᖕᙰᓚᕿᖕᖏᑐᐊᕐᐸᑕ 
ᐊᑑᑎᔭᐅᒍᓐᓇᑐᑦ ᓂᕈᐊᕐᓂᑯᑦ ᐊᖏᖃᑎᒌᓐᓂᑯᓪᓘᓃᑦ 
ᐊᒡᓚᑕᐅᓯᒪᑐᐃᓐᓇᑎᓪᓗᒍ ᑲᑎᖕᖓᐅᑎᕕᓂᖏᓐᓂᑦ, ᑐᑭᑖᕈᑎᒥᒃ 
ᐊᓂᒍᕐᑎᑕᐅᔪᖃᓪᓗᑯᐊᐱᒋᐊᑐᖕᖏᑎᓪᓗᒍ.  ᐆᒃᑐᕋᐅᑎᒋᓗᒍ, 
ᐱᖁᔭᖅ ᐱᕕᖃᕐᑎᓯᔪᖅ ᑲᑎᖕᖓᔨᒥᒃ ᐃᓚᐅᒍᓐᓇᑎᓪᓗᒍ 
ᓂᕈᐊᕐᑐᓂ ᑲᑎᖕᖓᓂᕐᒥ ᐅᖄᓚᐅᑎᒃᑯᑦ ᐊᒥᓲᓂᕐᓭᑦ ᐊᖏᑐᐊᕐᐸᑕ.

6.1. ᑐᑭᑖᕈᑎᒥᒃ ᐊᓂᒍᕐᑎᓯᓂᕐᒧᑦ ᐱᓇᓱᑦᑕᐅᒍᓯᖏᑦ
ᒪᓕᑦᑕᐅᒋᐊᓖᑦ ᑐᑭᑖᕈᑎᒥᒃ ᐊᑐᓕᕐᑎᓯᓂᕐᒧᑦ

ᐅᐃᒍᖓ 4 — ᑐᑭᑖᕈᑎᒃ

                                                        ᐃᓕᓐᓂᐊᕕᒃ
ᑐᑭᑖᕈᑎᒃ #2019/2020-2

ᐱᑦᔪᑎᖃᕐᓱᓂ ᖃᓪᓗᓈᑎᑐᑦ ᐃᓕᓐᓂᐊᑎᑦᓯᔩᐅᑉ ᐱᓇᓱᑦᑎᑖᕆᔭᐅᓂᖓᓅᓕᖓᔪᒥᒃ ᐅᓇᑕᒑᕈᑎᒥᒃ

ᐃᒦᒻᒪᑦ  ᒫᒃ ᐳᔭᐅᓐ ᓄᕐᖃᓂᕋᕐᓯᒪᒻᒪᑦ ᖃᓪᓗᓈᑎᑐᑦ ᐃᓕᓐᓂᐊᑎᓯᔨᐅᓂᕐᒥᒃ, ᑖᓐᓇᓗ 
ᓄᕐᖃᓂᖓ ᐊᑐᓯᓚᖓᑦᓱᓂ ᓅᕕᒻᐱᕆ 15, 20   ᒥ; 

ᐃᒦᒻᒪᑦ   ᑖᓐᓇ ᐱᓇᓱᒐᖅ ᒪᓂᔭᐅᓯᒪᓚᐅᔪᒻᒪᑦ ᐊᒻᒪᓗ ᐃᓕᓴᕐᓂᓕᕆᔩᑦ ᐱᓇᓱᒐᕐᑖᕋᓱᐊᕐᑐᓂᒃ 
ᐊᐱᕐᓱᓂᓚᐅᔪᑦᓱᑎᒃ;

ᐃᒦᒻᒪᑦ   ᑭᓕᐅᔭ ᔫᓐᔅ ᐱᒍᓇᐅᓂᕐᐹᖁᑎᒋᔭᐅᒻᒪᑦ ᑖᑦᓱᒧᖓ ᐱᓇᓱᒐᕐᒧᑦ.

ᑐᑭᑖᕐᑕᐅᕗᖅ ᐃᒫᒃ:
1.  ᑭᓕᐅᔭ ᔫᓐᔅ ᐱᓇᓱᒐᕐᑖᑐᑦᓴᖁᑎᒋᔭᐅᑎᓪᓗᒍ ᐅᓪᓗᓕᒫᕐᓯᐅᑎᒥᒃ ᖃᓪᓗᓈᑎᑐᑦ 

ᐃᓕᓐᓂᐊᑎᑦᓯᔨᐅᓂᕐᒥᒃ ᐳᕐᑐᓂᓕᓐᓂ 5-ᒥᒃ                       School;
2. ᐱᓇᓱᑦᑎᒋᔭᐅᓗᓂ ᓅᕕᒻᐱᕆ 15, 20    ᒥᑦ ᔫᓂ 30, 20   ᒧᑦ;
3.  ᑖᓐᓇ ᐱᓇᓱᑦᑎᑖᕆᔭᐅᖁᔭᐅᓂᖓ ᐊᐅᓪᓚᑎᑕᐅᑦᓴᐅᑎᒋᓗᓂ ᐃᓕᓴᕐᓂᓕᕆᔨᒃᑯᑦ ᐳᕐᑐᓂᕐᓭᑦ 

ᑲᑎᖕᖓᔨᓄᑦ.

ᓅᑕᐅᑦᓱᓂ:  
ᓴᐳᑎᔭᐅᑦᓱᓂ:

ᐊᖏᕐᑐᑦ: 5
ᐊᐅᑳᕐᑐᑦ: 0
ᓂᕈᐊᖕᖏᑐᑦ: 0
ᐁᓯᒪᖕᖏᑐᑦ: 1

ᑐᑭᑖᕈᑎᐅᑉ ᐊᑦᔨᓚᕆᖓ ᐅᓪᓗᑖᕐᑕᐅᓯᒪᔪᖅ ᓅᕕᒻᐱᕆ 4, 20   -ᒥ ᐱᐅᓯᕐᓲᑎᒥᒃ ᑲᑎᒪᑎᓪᓗᒋᑦ 
ᐃᓕᓴᕐᓂᓕᕆᔩᑦ.

                                                       
ᐊᒡᓚᑎᐅᑉ ᐊᑎᓕᐅᕐᓂᖓ

ᑲᑎᒪᓂᖅ ᐊᑑᑎᔭᐅᔪᖅ                       , ᕕᑉᕗᐊᕆ 3, 20   

ᑐᑭᑖᕈᑎᖕᖑᓚᖓᔫᑉ 
ᐅᓂᒃᑳᑕᐅᓂᖓ

ᑐᑭᑖᕈᑎᐅᑉ ᓅᑕᐅᓂᖓ 
ᓂᕈᐊᕈᓐᓇᐅᑎᓕᒻᒧᑦ ᑲᑎᖕᖓᔨᒧᑦ

ᑐᑭᑖᕈᑎᐅᑉ ᓴᐳᑎᔭᐅᓂᖓ 
ᓂᕈᐊᕈᓐᓇᐅᑎᓕᒻᒧᑦ ᑲᑎᖕᖓᔨᒧᑦ

ᐊᒡᓚᑕᐅᓯᒪᓲᖅ 
ᑲᑎᖕᖓᐅᑎᕕᓂᕐᓂ 
ᑭᓯᑦᔪᑎᑖᕐᑕᐅᓯᒪᒐᓂ

ᑐᑭᑖᕈᑎᒃ ᐊᑐᓯᓲᖅ ᐅᓪᓗᖓᓂ 
ᐊᖏᕐᑕᐅᕕᒻᒥᓂ, ᐊᓯᐊᒍᑦ 
ᓇᓗᓀᕐᑕᐅᖏᒃᑯᓂ

ᓂᕈᐊᕐᓂᖅ

ᐊᖏᕐᑕᐅᔪᖅ

ᑐᑭᑖᕈᑎᒃ ᐊᒡᓚᑕᐅᓯᒪᓲᖅ 
ᑲᑎᖕᖓᐅᑎᕕᓂᕐᓂ 
ᑭᓯᑦᔪᑎᑖᕐᑕᐅᓯᒪᑦᓱᓂ 
ᐊᑎᓕᐅᕐᑕᐅᓯᒪᑦᓱᓂᓗ 

ᐃᓕᓴᕐᓂᓕᕆᔩᑦ ᐊᒡᓚᑎᖓᓄᑦ

ᐊᐅᑳᕐᑕᖅ

ᐅᖄᒍᑎᐅᓂᖓ  
ᐋᕐᕿᒋᐊᕆᓃᓪᓗ

6.2. ᓂᕈᐊᕈᓐᓇᐅᑎᖃᕐᓂᖅ
ᑲᑎᖕᖓᔩᑦ ᓅᑕᐅᔪᒥᒃ ᑐᑭᑖᕈᑎᒥᒃ ᓂᕈᐊᒍᓱᖕᖏᑐᐊᕈᑎᒃ 
ᐊᔪᐃᓐᓇᑕᐅᒍᓐᓇᖏᑦᑐᑦ, ᑭᓯᐊᓂ ᐃᕐᖃᐅᒪᒋᐊᓖᑦ 
ᓂᕈᐊᕐᑕᐅᓯᒪᓂᕐᒥᓂᒃ ᑐᑭᑖᕆᖃᑦᑕᓂᐊᕐᑎᓗᒋᑦ 
ᐱᔭᕆᐊᑐᔫᖃᑦᑕᕋᓗᐊᕐᐸᑦ ᐃᓚᖓᓂ, ᐊᒻᒪᓗ ᓂᕈᐊᕈᓐᓇᐅᑎᒥᓂᒃ 
ᐊᑐᑦᓯᐊᖏᓐᓇᕋᓱᖃᑦᑕᕆᐊᓖᑦ.  ᑲᑎᖕᖓᔩᑦ ᓂᕈᐊᖕᖏᑑᒍᓐᓇᑐᑦ 
ᐃᒣᓕᖓᔪᓂᑦ:
>  ᐁᓯᒪᓐᓂᖏᒃᑯᑎᒃ ᒪᓂᔭᐅᔪᖅ ᐅᖄᒍᑎᐅᑎᓪᓗᒍ ᐊᒻᒪᓗ 
ᑐᑭᓯᒪᑦᓯᐊᖏᓐᓇᒥ ᖃᓄᐃᓕᖓᓂᖏᓐᓂᒃ;

>  ᑐᑭᑖᕐᑕᐅᒐᓱᐊᕐᑐᒥᒃ ᓱᕐᕃᓂᕆᒐᔭᕐᑕᖓᓂᓘᓐᓃᑦ 
ᑐᑭᓯᒪᖕᖏᓗᐊᕋᒥᒃ;

>  ᐹᕐᓯᖓᓇᕐᑐᒦᒍᑎᖃᕆᐊᒥᓂᒃ ᐃᑉᐱᒋᔭᖃᕋᒥ, ᐊᒻᒪᓗ ᑐᑭᑖᕐᑕᖓ 
ᐃᑲᔪᕐᑐᕈᓱᓐᓂᖃᖕᖏᓗᓂ ᑐᑭᑖᕈᓐᓇᖏᑐᐃᓐᓇᕆᐊᖃᕐᓂᒥᓂᒃ.

ᐃᓕᓴᕐᓂᓕᕆᔩᑦ ᐃᓱᒣᓐᓇᕿᒍᑎᖃᑦᓯᐊᑐᑦ ᐱᔪᓐᓇᐅᑎᖃᑦᓯᐊᓱᑎᓗ 
ᑐᑭᓯᒪᒋᐊᓪᓚᒍᑎᑦᓴᑖᕐᑎᑕᐅᒍᒪᒍᓐᓇᓱᑎᒃ 
ᑐᑭᓯᓇᕐᓯᑎᑕᐅᒋᐊᓪᓚᖁᔨᓗᑎᓘᓐᓃᑦ ᓱᓇᑐᐃᓐᓇᒥᒃ 
ᓂᕈᐊᓚᐅᖕᖏᓂᕐᒥᓂᑦ.

6.3. ᐹᕐᓯᖓᐅᑎᓂᓖᑦ
ᐹᕐᓯᖓᓂᕐᒨᓯᒪᒍᑎᐅᑐᐃᓐᓇᕆᐊᓖᑦ ᐋᑕᐅᓲᑦ ᐃᓕᓴᕐᓂᓕᕆᔨᓂ 
ᑲᑎᖕᖓᔨᐅᖃᑎᖏᓐᓄᑦ ᑐᑭᑖᕐᑕᐅᓂᑦᓴᒥᓄᑦ.

ᑲᑎᖕᖓᔨ ᐃᓕᓴᕐᓂᓕᕆᔨᓂ ᐹᕐᓯᖓᓂᕐᒦᒍᑎᖃᕋᔭᕐᑐᖅ 
ᐃᒣᓕᖓᑉᐸᑦ:
>  ᑐᑭᑖᕐᑕᐅᒋᐊᓕᒃ ᑖᑦᓱᒧᖓ ᑮᓇᐅᔭᑎᒍᑦ 
ᐃᓕᖓᓂᖃᑐᐃᓐᓇᕆᐊᖃᑐᐊᕐᐸᑦ;

>  ᖃᐅᔨᒪᑐᐊᕈᓂ ᐃᓚᓪᓗᑐᕐᒥᓂᒃ ᖃᓄᐃᓘᖃᑎᐅᒐᓱᐊᕐᑐᖃᕆᐊᖓ 
ᑐᑭᑖᕐᑕᐅᒋᐊᓕᒻᒨᓕᖓᔪᒥᒃ;

>  ᓇᖕᒥᓂᖃᖃᑎᐅᒍᓂ ᑐᑭᒧᐊᑦᑎᓯᔨᐅᒍᓂᓘᓐᓃᑦ ᐱᓇᓱᐊᕐᕕᒥᒃ 
ᖃᓄᐃᓘᖃᑎᐅᒐᓱᐊᕐᑐᒥᑦ ᑐᑭᑖᕐᑕᐅᒋᐊᓕᒻᒨᓕᖓᔪᒥᒃ.

ᑲᑎᖕᖓᔨᒥᒃ ᐹᕐᓯᖓᐅᑎᓂᕐᒦᒍᑎᖃᕐᓂᖓ ᓇᓗᓀᕐᑕᐅᔪᒥᒃ 
ᐅᖄᒍᑎᐅᓂᖓᓄᑦ ᐃᓚᐅᔪᖃᕐᓂᐊᖏᑦᑐᖅ ᐊᒻᒪᓗ 
ᓂᕈᐊᕈᑎᐅᓕᕐᐸᑦ ᓂᕈᐊᖕᖏᑑᓚᖓᑦᓱᓂ.

ᐆᒃᑐᕋᐅᑎᒃ:
ᑲᑎᖕᖓᔨᒥᒃ ᐱᓇᓱᑦᑎᑖᕆᔭᐅᔪᑦᓴᐅᓂᕃᔪᖃᕐᐸᑦ 
ᐃᓚᒥᓂᒃ (ᐆᒃᑐᕋᐅᑎᒃ:  ᐃᕐᓂᒥᓂᒃ) ᐱᓇᓱᑦᑎᑖᕆᔭᐅᑎᓪᓗᒍ 
ᐃᓕᓐᓂᐊᕕᒻᒥ.

ᐆᒃᑐᕋᐅᑎᒃ:
ᑲᑎᖕᖓᔨᒥᒃ ᓇᖕᒥᓂᖃᕐᒥᔪᒥᒃ ᖄᖏᕐᓂᑯᓕᐅᕐᕕᒥᒃ 
ᐊᖏᖃᑎᒌᒍᑎᒥᒃ ᐃᓕᓐᓂᐊᕕᒻᒧᑦ ᓇᖕᒥᓂᖁᑎᖓᓄᓪᓗ 
ᐃᓕᖓᔪᒥᒃ ᐊᖏᕐᑕᐅᓂᖓᓅᓕᖓᔪᓄᑦ ᐃᓚᐅᔪᖃᕐᑎᓗᒍ.

6.4. ᓂᕈᐊᕈᑏᑦ ᓄᐃᑕᖏᑦ
ᑐᑭᑖᕈᑎᒥᒃ ᐊᑐᓕᕐᑎᑕᐅᔪᖃᕆᐊᓕᒃ ᐊᒥᓲᓂᕐᓴᓄᑦ (50% 
ᐃᓚᖃᕆᐊᓪᓚᓗᑎᒃ ᐊᑕᐅᓯᕐᒥᒃ) ᑲᑎᖕᖓᔨᓄᑦ ᐊᑐᑦᓯᐊᑐᓄᑦ 
ᓂᕈᐊᕈᓐᓇᐅᑎᒥᓂᒃ.

ᐆᒃᑐᕋᐅᑎᒃ:
>  1 ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ + 8 ᓂᕈᐊᕐᑕᐅᒪᔪᑦ = 
9 ᑲᑎᖕᖓᔩᑦ

>  5 ᑲᑎᖕᖓᔩᑦ ᐁᓯᒪᔪᑦ ᑲᑎᒪᓂᕐᒥ
ᐊᒥᓲᓂᕐᓭᑦ:
>  3-ᒋᐊᓖᑦ ᓂᕈᐊᕐᑐᑦ ᐊᕐᓗᑎᒃ ᐊᖏᕐᑕᐅᓚᖓᑐᐊᕐᐸᑦ

ᐆᒃᑐᕋᐅᑎᒃ:
>  1 ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ + 8 ᓂᕈᐊᕐᑕᐅᒪᔪᑦ = 
9 ᑲᑎᖕᖓᔩᑦ

>  5 ᑲᑎᖕᖓᔩᑦ ᐁᓯᒪᔪᑦ ᑲᑎᒪᓂᕐᒥ
>  4 ᑲᑎᖕᖓᔩᑦ ᐁᓯᒪᔪᑦ ᓂᕈᐊᖕᖏᑑᒍᑎᒥᓂᒃ ᐊᑐᕐᑐᑦ
ᐊᒥᓲᓂᕐᓭᑦ:
>  1-ᐅᒋᐊᓕᒃ ᓂᕈᐊᕐᑐᖅ ᐊᖏᕐᓗᑎᒃ 
ᐊᖏᕐᑕᐅᓚᖓᑐᐊᕐᐸ

ᑌᒣᒻᒪ ᐱᒻᒪᕆᐅᕗᖅ ᑲᑎᖕᖓᔩᑦ ᐅᖃᐅᓯᖃᕆᐊᖃᕐᓂᖏᑦ 
ᐊᖏᖃᑎᐅᖕᖏᓂᕐᒥᒃ ᓇᓗᓇᖕᖏᑎᓪᓗᒍ ᓂᕈᐊᕐᓗᑎᒃ 
ᐊᐅᑳᕐᓗᑎᒃ ᑐᑭᑖᕈᑎᒥᒃ ᓂᕈᐊᖕᖏᑑᒍᑎᒥᓂᒃ ᐊᑐᖔᕐᓂᖓ 
ᐱᒍᒥᓇᖕᖏᓂᕐᓴᒧᑦ ᑎᑭᐅᑎᒍᑎᐅᖔᕈᓐᓇᒪᑦ.

ᓂᕈᐊᖕᖏᑑᒍᑎᒥᓂᑦ ᐊᑐᕐᑐᖅ ᑌᓐᓇ ᑲᑎᖕᖓᔨ ᑐᑭᖃᕐᑎᑕᐅᓲᖅ 
ᐊᒥᓲᓂᕐᓴᓄᑦ ᓂᕈᐊᕐᑕᐅᔪᒥᒃ ᐊᖏᖃᑎᐅᓂᖓ.

ᐱᒻᒪᕆᐅᕗᖅ ᓂᕈᐊᕐᑐᑦ ᐊᒻᒪᓗ ᐁᓯᒪᖕᖏᑐᑦ ᖃᑦᓯᐅᓂᖏᑦ 
ᐊᒡᓚᓯᒪᔭᑦᓯᐊᓂᖏᑦᑕ ᑐᑭᑖᕈᑎᒥ, ᑕᒪᓐᓇ ᑐᑭᑖᕈᑎᐅᑉ 
ᓱᓕᔪᕈᕐᑎᑕᐅᒍᑎᒋᒻᒪᐅᒃ ᓇᓗᓀᕐᓯᒍᑎᐅᑦᓱᓂ ᑲᑎᖕᖓᔩᑦ 
ᐅᓄᕐᓂᕆᒋᐊᓕᖏᑦ ᓈᒻᒪᑐᕕᓂᐅᒋᐊᖏᑦ.

6.5. ᑐᑭᑖᕈᑎᒥᒃ ᐋᕐᕿᒋᐊᕆᓂᖅ ᓄᖑᑎᕆᓂᕐᓘᓃᑦ 
ᑐᑭᑖᕈᑎᒃ ᐋᕐᕿᒋᐊᕐᑕᐅᒍᓐᓇᕕᙯᓐᓇᓲᖅ, ᐊᓪᓛᑦ 
ᓄᖑᑎᕐᑕᐅᓗᓂᓘᓐᓃᑦ, ᐊᑐᓕᕐᑎᑕᐅᓂᕐᒥᑕ ᑭᖑᓂᖓᒍᑦ, 
ᐱᖁᔭᑎᒍᑦ ᖃᓄᐃᓘᕆᐊᖃᕐᑎᓯᒍᑎᑖᕆᖕᖏᑐᐊᕈᓂ ᐊᓯᖏᓐᓂᒃ. 

ᐆᒃᑐᕋᐅᑎᒃ:
ᐃᓕᓐᓂᐊᑎᑦᓯᔨᐅᑉ ᐱᓇᓱᑦᑎᑖᕆᔭᐅᓂᖓ ᑐᑭᑖᕈᑎᒃᑯᑦ 
ᐋᕐᖀᓲᖅ ᐱᖁᔭᑎᒍᑦ ᐱᑐᑦᓯᒪᓂᒋᓐᓂᒃ ᐃᓕᓐᓂᐊᑎᑦᓯᔨᐅᑉ 
ᐃᓕᓴᕐᓂᓕᕆᓂᐅᓪᓗ ᓯᖁᒥᑕᐅᒍᓐᓇᖏᑦᑐᒥᒃ 
ᑭᖑᓂᖃᕈᑎᑖᖕᖏᑎᓪᓗᒋᑦ.

ᐁᑉᐹᒍᓪᓗ, ᑐᑭᑖᕈᑎᒃ ᐋᕐᖀᔪᖅ ᖃᓄᐃᓘᕈᑎᑦᓴᒥᒃ 
ᐱᓇᓱᒍᓯᕐᒥᓘᓐᓃᑦ ᐊᓯᖏᓐᓂᒃ ᖃᓄᐃᓘᕆᐊᖃᓚᕿᑎᑦᓯᖏᑦᑐᒥᒃ 
ᐋᕐᕿᒋᐊᕐᑕᐅᒍᓐᓇᕕᓕᒃ ᐅᕝᕙᓘᓐᓃᑦ ᓄᖑᑎᕐᑕᐅᓗᓂ ᐊᓯᐊᒍᑦ 
ᑐᑭᑖᕈᑎᒋᐊᓪᓚᑎᒍᑦ.

ᐆᒃᑐᕋᐅᑎᒃ:
ᐃᓕᓴᕐᓂᓕᕆᔩᑦ ᐊᓂᒎᑎᑎᑦᓯᓯᒪᔪᑦ ᑐᑭᑖᕈᑎᒥᒃ 
ᓄᐃᑦᓯᒍᑎᒥᒃ ᐃᓕᓐᓂᐊᕕᐅᑉ ᐱᖁᔮᐱᖏᓐᓂᒃ 
ᐋᕐᕿᒋᐊᕆᖃᑦᑕᕈᓐᓇᑐᑦ ᑕᒪᒃᑯᓂᖓ ᐱᖁᔮᐱᓐᓂᒃ 
ᑐᑭᑖᕈᑎᒥᒃ ᐊᓯᐊᓂᒃ ᐊᓂᒎᑎᑎᑦᓯᒋᐊᓪᓚᓗᑎᒃ 
ᐊᓯᑦᔨᑐᕐᑕᐅᓂᕃᔪᒥᒃ. 

ᑐᑭᑖᕈᑎᕕᓂᖅ ᐊᑐᕈᓐᓀᑎᑕᐅᒍᓐᓇᑐᖅ ᑐᑭᑖᕈᑎᒋᐊᓪᓚᖅ 
ᐊᓂᒎᑎᑎᑕᐅᑎᓪᓗᒍ ᐊᑐᕈᓐᓀᓂᕃᔪᖅ ᑐᑭᑖᕈᑎᐅᒋᐊᖕᖓᑐᕕᓂᕐᒥᒃ. 
ᐊᑭᑖᕈᑎ ᐊᓂᒎᑎᑎᑕᐅᔪᕕᓂᖅ ᑌᒫᒍᓗᑐᐃᓐᓇᖅ 
ᐲᕐᑕᐅᖃᔭᖕᖏᑐᖅ ᐊᑐᕈᓐᓀᖃᔭᕋᓂᓗ ᑌᒫᑐᐃᓐᓇᖅ. 

7. ᐊᑭᓕᕐᑕᐅᓂᖅ
ᐃᓘᓐᓇᑎᒃ ᓂᕈᐊᕐᑕᐅᓯᒪᔪᑦ ᑲᑎᖕᖓᔩᑦ ᐃᓕᓴᕐᓂᓕᕆᔨᓂ 
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ ᐃᓚᐅᖕᖏᑎᓪᓗᒍ ᐊᒻᒪᓗ 
“ᐃᓚᐅᒍᓐᓇᒥᒐᒥ” ᐃᓚᒋᔭᐅᒻᒥᔪᐃᑦ ᐊᑭᓕᕐᑕᐅᓲᑦ ᐊᕐᕌᒍᓕᒫᖅ 
ᑲᑎᖕᖓᔨᐅᓂᕐᒧᑦ ᐊᑭᓕᕐᑕᐅᒍᑎᓂᒃ $1,400-ᓄᑦ 
ᑎᑭᑦᑐᓂᒃ.  ᑖᒃᑯᐊ ᑮᓇᐅᔦᑦ ᐊᒡᒍᑕᐅᓲᑦ 10-ᕈᕐᑎᑕᐅᑦᓱᑎᒃ 
ᐊᑭᓕᕐᑕᐅᓚᖓᑎᓪᓗᒋᑦ ᑕᕐᕿᐅᑉ ᐃᓱᓕᓐᓂᖓᓂᑕᒫᖅ 
ᐃᓚᐅᖕᖏᑎᓪᓗᒋᒃ ᔪᓓ ᐊᒻᒪᓗ ᐊᐅᒡᒍᓯ.

ᑕᕐᕿᐅᑉ-ᐃᓱᓕᓐᓂᖓᓂ ᐊᑭᓕᕐᑕᐅᖃᑦᑕᑎᓪᓗᒋᑦ ᐃᓱᐊᕐᓂᓴᐅᓲᖅ 
ᑌᓐᓇ ᑲᑎᖕᖓᔨ ᑲᑎᖕᖓᒋᐊᖃᑦᑕᓂᖕᖏᑐᖅ ᐱᑦᔪᑎᖃᑦᓯᐊᕋᓂ 
ᐊᑭᓕᕐᑕᐅᒌᖕᖏᓂᕐᓴᐅᒍᓐᓇᒪᑦ.  ᑕᒪᓐᓇ ᐋᕐᕿᑕᐅᓯᒪᓪᓗᑯᐊᐱᒍᓯᖅ 
ᐊᑐᕐᑕᐅᓯᐊᕆᐊᓕᒃ ᑲᑎᖕᖓᔨᐅᖃᑎᖏᓐᓄᑦ ᐃᓕᓴᕐᓂᓕᕆᔨᓂ 
ᑐᑭᑖᕆᒋᐊᖃᕋᔭᕐᒪᑕ ᑌᓐᓇ ᑲᑎᖕᖓᔨ ᐱᑦᔪᑎᖃᑦᓯᐊᑐᕕᓂᐅᒻᒪᖔᑦ 
ᐱᑦᔪᑎᖃᑦᓯᐊᑐᕕᓂᐅᖕᖏᒪᖔᓪᓘᓃᑦ.  ᑖᑦᓱᒪ ᑐᑭᑖᕐᑕᐅᓂᖓ 
ᑲᒪᔨᒻᒪᕆᐅᑉ ᑐᑭᑖᕋᑦᓴᔭᕆᖕᖏᑕᖓ.

ᑲᑎᖕᖓᔨ ᐁᓯᒪᖕᖏᑐᕕᓂᐅᑉᐸᑦ ᑲᑎᖕᖓᔨᐅᒍᑎᑖᖓ 
ᐃᑭᓐᓂᓴᐅᓚᕿᑉᐸᑦ, ᐅᕝᕙᓘᓐᓃᑦ ᐊᑭᓕᕐᑕᐅᖏᓪᓚᕆᑦᑐᖃᕐᐸᑦ 
ᓄᕐᖃᑐᕕᓂᐅᔪᖃᕐᐸᑦ ᑲᑎᖕᖓᔨᒥᒃ, ᐊᑐᕐᑕᐅᒣᑦᑐᓕᐅᑐᐃᓐᓇᕆᐊᓖᑦ 
ᑖᒃᑯᐊ ᐃᓕᓴᕐᓂᓕᕆᔩᑦ ᑲᑎᖕᖓᔨᐅᒍᑎᑖᕆᒋᐊᓕᕕᓂᖏᑦᑕ 
ᑮᓇᐅᔭᖁᑎᖏᑦ.  ᑖᒃᑯᐊ ᐊᑐᕇᒻᒣᑐᑦ ᑮᓇᐅᔦᑦ 
ᐊᒡᒍᑕᐅᒋᐊᖃᖕᖏᑐᑦ ᑲᑎᖕᖓᔨᐅᖏᓐᓇᑐᓄᑦ.

ᑮᓇᐅᔦᑦ ᐊᑐᒻᒣᑐᑦ ᑭᓯᐊᓂ ᐊᑐᕐᑕᐅᒍᓐᓇᑐᑦ ᐃᓕᓐᓂᐊᕕᒻᒥ 
ᐃᓕᓐᓂᐊᓇᐅᑉ-ᓯᓚᑕᒍᓪᓘᓃᑦ ᓱᓇᓱᐊᕐᑎᓯᒍᑎᓄᒃ 
ᐱᕙᓪᓕᖁᑎᐅᑦᓴᐅᑎᒋᓚᖓᔪᓄᑦ ᐃᓕᓐᓂᐊᑎᓄᑦ ᐃᓕᓐᓂᐊᕕᒻᒥ.  
ᐃᓕᓴᕐᓂᓕᕆᔩᑦ ᑐᑦᓯᕋᐅᑎᓕᐅᕈᓐᓇᑐᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐸᐸᑦᓯᔨᖓᓄᑦ, ᑐᑭᓯᓇᕐᑎᓯᓗᑎᒃ ᖃᓄᐃᓕᖓᔪᒥᒃ ᐱᓇᓱᐊᕐᑕᐅᔪᒥᒃ 
ᑮᓇᐅᔭᖃᕐᑎᑕᐅᖁᔨᒻᒪᖔᕐᒥ ᐊᒻᒪᓗ ᐸᐸᑦᓯᔨ ᑐᑭᑖᕋᔭᕐᑐᖅ 
ᐊᖏᕐᓗᒋᑦ ᐊᐅᑳᕐᓗᒋᓘᓐᓃᑦ.

8. ᐃᓕᓐᓂᐊᓂᓕᕆᓂᕐᒧᑦ ᐋᕐᕿᓱᕐᓯᒪᒍᓯᖅ ᓄᓇᕕᒻᒥ
8.1. ᑲᑎᕕᒃ ᐃᓕᓴᕐᓂᓕᕆᓂᖅ
ᑲᑎᕕᒃ ᐃᓕᓴᕐᓂᓕᕆᓂᖅ ᐱᑕᖃᕐᑎᓯᓲᖅ 
ᐃᓕᓐᓂᐊᓂᓕᕆᓂᕐᒨᓕᖓᔪᓂᒃ ᐱᒍᑦᔨᐅᑎᓂᒃ ᐃᓘᓐᓇᖏᓐᓄᑦ 
ᓄᓇᖃᕐᑐᓄᑦ 55 ᐃᑳᖓᔫᑉ ᑕᕐᕋᖓᓂ, ᐃᓄᑐᐃᓐᓇᐅᐸᑕ 
ᐃᓄᑐᐃᓐᓇᐅᖏᒃᑲᓗᐊᕐᐸᑕ ᓄᓇᕕᒻᒥ ᓄᓇᖃᕐᑐᑦ.

8.1.1. ᐱᖁᔭᓕᕆᓂᑎᒍᑦ ᖃᓄᐃᓕᖓᓂᖓ
ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓ-ᑎᒍᑦ  
ᐁᑦᑐᑕᐅᓯᒪᒻᒥᔪᑦ ᓄᑭᖃᕐᓂᒥᒃ ᐊᐅᓚᑦᓯᔨᐅᔨᖃᕐᓂᒥᓪᓗ 
ᓴᓇᓂᐊᕐᑎᓗᒋᑦ ᐱᑕᖃᕐᑎᓯᓗᑎᓗ ᐋᕐᕿᓱᕐᑕᐅᓯᒪᓪᓗᑯᒍᑎᓕᓐᓂᒃ 
ᐃᓕᓐᓂᐊᓂᓕᕆᓂᕐᒨᓕᖓᔪᓂᒃ ᐱᒍᑦᔨᓂᕐᓂᒃ ᐃᓕᓐᓂᐊᕈᑎᑦᓴᓂᓪᓗ 
ᒪᓕᑦᓯᐊᑐᓂᒃ ᐃᓄᑐᐃᓐᓀᑦ ᐃᓗᕐᕈᓯᖓᓅᓕᖓᔪᓂᒃ 
ᐊᑦᔨᒋᔭᐅᖕᖏᑐᓂᓪᓗ ᓄᑭᖃᕈᑎᓂᒃ ᐊᐅᓚᑦᓯᔨᐅᕕᖃᕈᑎᓂᓪᓗ 
ᑐᕌᕐᓂᓕᓐᓂᒃ ᓴᐳᒻᒥᓯᒍᑎᐅᓗᑎᒃ, ᐱᑕᖃᕐᑎᓯᖏᓐᓇᒍᑎᐅᓗᑎᒃ, 
ᐊᒻᒪᓗ ᐱᕙᓪᓕᐊᑎᑦᓯᒍᑎᐅᓗᑎᒃ ᐃᓄᑐᐃᓐᓀᑦ ᐅᖃᐅᓯᖓᓂᒃ, 
ᐃᓗᕐᕈᓯᖓᓂᒃ, ᐊᒻᒪᓗ ᐃᓅᑦᔪᓯᖓᓂᒃ.

ᑲᑎᕕᒃ ᐃᓕᓴᕐᓂᓕᕆᓂᖅ ᒪᓕᒋᐊᓕᒃ ᐃᓕᓐᓂᐊᓂᓕᕆᓂᕐᒧ 
ᐱᖁᔭᖅ ᐄᔫᓄᑦ, ᐃᓄᑐᐃᓐᓇᓄᑦ ᓇᔅᑳᐱᓄᓪᓗ (CQLR, c. I-14), 
ᐃᒣᓕᖓᑎᓪᓗᒍ ᐃᓕᓐᓂᐊᓂᓕᕆᓂᕐᒥ ᐱᖁᔭᖅ (CQLR, c. 
I-13.3) ᐊᑐᕐᑎᑕᐅᑎᓪᓗᒍ ᐊᓯᓕᒫᖏᓐᓄᑦ ᓄᓇᖃᕐᖃᓯᒪᔫᒐᑎᒃ 
ᐃᓕᓐᓂᐊᓂᓕᕆᔨᓄᑦ ᑯᐯᒃ ᓄᓇᖁᑎᓕᒫᖓᓂ.

ᐃᓱᒪᒋᔭᐅᑦᓭᓇᕆᐊᓕᒃ ᐅᓇ ᐊᒡᓚᓯᒪᔪᖏᑦ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᑕ ᐊᖏᖃᑎᒌᓐᓂᒥ chapter 17-ᖓᓂ ᐅᖃᕐᑕᐅᔪᑦ 
ᓱᓕᓂᕐᓴᐅᑎᑕᐅᒻᒪᑕ ᐱᖁᔭᓕᐊᖑᓯᒪᔪᓕᒫᓂᑦ ᑯᐯᒃᒥ.

8.1.2. ᐱᓇᓱᑦᑏᑦ
ᓯᑉᑎᒻᐱᕆ 30, 2022-ᒥ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐱᓇᓱᑦᑎᓕᕕᓂᖅ 1,352-ᓂᒃ ᐱᓇᓱᑦᑎᓂᒃ, ᐃᓚᐅᑎᓪᓗᒋᑦ 
ᐅᑯᐊ:  546 ᐃᓕᓐᓂᐊᑎᑦᓯᔩᑦ, 545 ᐃᑲᔪᕐᑏᑦ ᐱᓇᓱᑦᑏᑦ, 125 
ᐃᓕᓐᓂᐊᑎᑦᓯᔨᐅᒐᑎᒃ ᐱᔪᓐᓇᐅᑎᓖᑦ ᐱᓇᓱᑦᑏᑦ ᐊᒻᒪᓗ 136 ᑲᒪᔩᑦ.  
ᑖᒃᑯᓇᓂ, 86%-ᖏᑦ ᐅᓪᓗᓕᒫᖅ-ᐊᑌᓐᓇᑐᒥᒃ ᐱᓇᓱᒐᓕᕕᓃᑦ 
ᐊᒻᒪᓗ 55%-ᖏᑦ ᐃᓄᑐᐃᓐᓇᐅᓱᑎᒃ ᐊᖏᖃᑎᒌᓐᓂᒧᑦ 
ᐃᓚᐅᔫᑦᓱᑎᒃ.  85%-ᒧᑦ ᑎᑭᐅᑎᑲᓴᑦᑐᑦ ᐱᓇᓱᑦᑎᓕᒫᖏᑦᑕ 
ᐱᓇᓱᒐᖏᑦ ᓄᓇᕕᒻᒦᑐᑦ.

8.2. ᐃᓕᓐᓂᐊᑎᖏᑦᑕ ᐅᓄᕐᓂᖏᑦ
8.2.1. ᐃᓕᓐᓂᐊᕕᑐᐃᓐᓇᓂ
ᓯᑉᑎᒻᐱᕆ 30, 2022-ᒥ, ᑖᒃᑯᓇᓂ ᐃᓕᓐᓂᐊᕕᑐᐃᓐᓇᓂ 3,373-
ᓂᒃ ᐃᓕᓐᓂᐊᑎᓕᕕᓂᖅ ᐃᓕᓐᓂᐊᑎᐅᓂᖏᑦ ᐊᓪᓚᑕᐅᓯᒪᔪᓂᒃ 
18-ᓂᑦ ᐃᓕᓐᓂᐊᕕᓐᓂᑦ:
>  ᐃᓕᓐᓂᐊᕆᐊᖕᖓᑐᑦ = 218 ᐃᓕᓐᓂᐊᑏᑦ
>  ᐳᒃᑭᓂᕐᓭᑦ = 1,771 ᐃᓕᓐᓂᐊᑏᑦ
>  ᐳᕐᑐᓂᕐᓭᑦ = 1,384 ᐃᓕᓐᓂᐊᑏᑦ

ᑖᒃᑯᓇᖕᖓᑦ ᐃᓕᓐᓂᐊᑎᓂᑦ 3ᖓᓂᒃ ᐳᕐᑐᓂᒥᑦ  ᐳᕐᑐᓂᕐᓴᒥ 5-ᒧᑦ, 
47%-ᒥᑦᓵᓃᑦᑐᓂᒃ ᐃᓕᓐᓂᐊᑎᓕᕕᓂᖅ ᒍᐃᒍᐃᑎᑐᑦ ᐅᖃᐅᓯᐅᑉ 
ᐁᑉᐸᖓᓂᒃ 53%-ᖑᑎᓪᓗᒋᑦ ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐸᖓᓂ. 

8.2.2. ᐃᓄᒻᒪᕇᑦ ᐃᓕᓐᓂᐊᕕᖓ ᐱᓇᓱᒐᕐᒨᓕᖓᔪᓂᓪᓗ 
ᐃᓕᓐᓂᐊᓂᖅ
ᓯᑉᑎᒻᐱᕆ 30, 2022-ᒥ, 356 ᐃᓕᓐᓂᐊᑏᑦ ᐃᓕᓐᓂᐊᑎᐅᓂᖏᑦ 
ᐊᓪᓚᑕᐅᓯᒪᔪᕕᓃᑦ ᐃᓄᒻᒪᕇᑦ ᐃᓕᓐᓂᐊᕕᖏᓐᓂ.  
ᑖᒃᑯᓇᖕᖓᑦ, 319 ᐃᓕᓐᓂᐊᑎᐅᓂᖏᑦ ᐊᓪᓚᑕᐅᓯᒪᔪᕕᓃᑦ 
ᐃᓘᓐᓇᖏᓐᓄᐊᖓᔪᓂᒃ ᐃᓕᓐᓂᐊᓂᕐᒥ ᐊᒻᒪᓗ 37 
ᐊᓪᓚᑕᐅᓯᒪᑎᓪᓗᒋᑦ ᐱᓇᓱᒐᕐᒨᓕᖓᔪᓂᒃ ᐱᒋᐅᕐᓴᑎᓴᑕᐅᓂᕐᓂ. 
ᐱᖓᓲᔪᕐᑐᓂᒃ ᐃᓄᒻᒪᕇᑦ ᐃᓕᓐᓂᐊᕕᖏᓐᓂᒃ ᐃᓕᓐᓂᐊᕕᓕᒃ 
ᓄᓇᕕᒻᒥ (ᑰᒃᔪᐊᖅ, ᑲᖏᕐᓱᔪᐊᖅ, ᓴᓪᓗᐃᑦ, ᐳᕕᕐᓂᑐᖅ, ᐃᓄᒃᔪᐊᒃ 
ᐊᒻᒪᓗ ᑰᒃᔪᐊᕌᐱᒃ). 

8.2.3. ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᓐᓂ
ᐱᒋᐊᕐᑎᓗᒍ 2022-2023 ᐃᓕᓐᓂᐊᓇᐅᑉ ᐊᕐᕌᒍᖓ, 162 
ᐃᓕᓐᓂᐊᑏᑦ ᐃᓕᓐᓂᐊᓂᖏᑦ ᑮᓇᐅᔭᖃᕐᑎᑕᐅᔪᕕᓃᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᐃᓕᓐᓂᐊᑎᓪᓗᒋᑦ ᐃᓕᓐᓂᐊᒐᕐᓂᒃ ᐱᓇᓱᒐᕐᒥᒃ 
ᐱᒋᐅᕐᓴᓂᕐᒥ, ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᒻᒥ ᐅᕝᕙᓘᓐᓃᑦ 
ᐃᓕᓐᓂᐊᕕᕐᔪᐊᑦ ᐃᓕᓐᓂᐊᕕᖏᓐᓂᑦ ᓄᓇᕕᐅᑉ ᓯᓚᑖᓃᑦᑐᓂᑦ 
(ᐃᓚᐅᑎᓪᓗᒍ ᓄᓇᕕᒃ ᓯᕗᓂᑦᓴᕗᑦ).

8.3. ᑮᓇᐅᔭᖃᕐᑎᑕᐅᓂᖓ
2021-2022-ᒧᑦ, ᐃᓕᓴᕐᓂᓕᕆᓂᖅ ᑮᓇᐅᔭᓂᒃ ᐸᕐᓀᒍᑎᓅᕆᓯᒪᔪᖅ 
$176 ᒥᓕᐊᓐ ᐅᖓᑖᓃᑦᑐᓂᒃ ᐱᓇᓱᐊᕐᑕᓕᒫᒥᓄᑦ.  
ᐃᓕᓴᕐᓂᓕᕆᓂᒃᑯᑦ ᑮᓇᐅᔭᓂᒃ ᐸᕐᓀᒍᑎᖓᑦ ᑲᑎᓕᒫᕐᓱᒍ 
ᐋᕐᕿᑕᐅᓲᖅ ᐊᕐᕌᒍᑕᒫᖅ ᒪᓕᑦᓱᑎᒃ ᐱᔭᕆᐊᑐᔪᑲᓪᓚᓂᒃ 
ᒪᓕᒐᕐᓂᒃ ᑐᖕᖓᕕᓕᓐᓂᒃ ᐃᓕᓐᓂᐊᑏᑦ ᑭᓯᑕᐅᓯᒪᔪᑦ 
ᐅᓄᕐᓂᖓᓂᑐᐃᓐᓇᐅᖏᑦᑐᖅ ᑭᓯᐊᓂ ᐊᓯᒋᐊᓪᓚᖏᓐᓂᒃ 
ᐊᒥᓱᒐᓚᓐᓂᒃ ᐱᑦᔪᑎᐅᒍᓐᓇᑐᓂᒃ ᐃᓕᖓᑦᓱᑎᒃ 
ᖃᓄᐃᓕᖓᓪᓗᑯᒍᑎᖏᓐᓄᑦ ᓄᓇᕕᐅᑉ, ᐆᒃᑐᕋᐅᑎᒋᓗᒋᑦ 
ᓴᓇᔭᐅᓯᒪᓂᖏᑦ ᐃᓕᓴᕐᓂᓕᕆᓂᕐᑯᓄᑐᐊᖅ ᐊᑐᕐᑕᐅᔪᑦᓴᔦᑦ 
ᐃᓕᓐᓂᐊᕈᑎᑦᓭᑦ, ᐊᐅᓪᓚᑎᑦᓯᒍᑎᐅᑉ ᐊᑭᖓ, ᐃᒡᓗᔪᐊᓂᒃ 
ᐊᐅᓚᑦᓯᓂᕐᒧᑦ ᐊᑭᖓ, ᐊᓯᖏᓪᓗ. 

8.4. ᐃᓕᓴᕐᓂᓕᕆᔩᑦ ᑲᑎᖕᖓᔨᖏᑦ
ᐃᓕᓴᕐᓂᓕᕆᔩᑦ ᑲᑎᖕᖓᔨᖏᑦ ᐃᓕᒃᑯᑦ ᐃᓕᑕᕆᔭᐅᒪᒍᑎᖃᕐᓱᑎᒃ 
ᐊᔪᖀᒋᐊᕐᑏᑦ ᒪᕐᕉᓂᒃ ᓂᕈᐊᕐᑕᐅᒪᔫᓐᓂᒃ ᐊᑐᓂᑦ 
ᐃᓕᓴᕐᓂᓕᕆᔨᓕᒫᓂᑦ ᐱᓯᒪᔪᓂᒃ ᑲᑎᖕᖓᔨᖃᕐᓱᓂ.  
ᐃᓕᓴᕐᓂᓕᕆᔩᑦ ᑲᑎᖕᖓᔨᖏᑦ ᑲᑎᓲᑦ ᐊᕐᕌᒎᒃ ᒪᕐᕉᒃ 
ᓈᓂᖏᓐᓂᑕᒫᖅ ᐃᑭᓐᓂᓴᐅᖕᖏᑐᓂᒃ ᑭᒡᒐᑐᕐᑎᖃᕐᑎᓗᒋᑦ 
ᐃᓕᓴᕐᓂᓕᕆᔨᒃᑯᑦ.  ᑖᓐᓇ ᑲᑎᒪᖃᑎᒌᓐᓂᖓ ᐅᖄᖃᑎᒌᒍᑎᑦᓭᑦ 
ᓄᓇᕕᒻᒥ ᐃᓕᓐᓂᐊᓂᓕᕆᓂᐅᑉ ᐱᕙᓪᓕᐊᔭᐅᓂᖓᓄᑦ, 
ᐃᓱᒫᓗᓐᓇᑐᖁᑎᒋᔭᐅᖃᑦᑕᑐᓂᒃ ᐃᓘᓐᓇᖏᓐᓄᑦ 
ᒪᓕᒉᓪᓗ ᐅᖃᓕᒪᒍᑕᐅᕕᖓᑦ.  ᐃᓘᓐᓇᖏᓐᓅᓕᖓᔪᓂᒃ 
ᐱᓂᐊᕐᓂᖃᕈᑎᒋᓂᐊᕐᑕᖏᑦ ᐃᓕᓴᕐᓂᓕᕆᓂᒃᑯᑦ 
ᐅᖃᓕᒪᒍᑎᐅᒍᓐᓇᒥᔪᑦ.

ᑲᑎᖕᖓᔩᑦ ᐃᓕᓴᕐᓂᓕᕆᔩᑦ ᑲᑎᖕᖓᔨᖏᓐᓂ ᐊᑐᓕᕐᑎᓯᒍᓐᓇᕕᓖᑦ 
ᑐᑭᑖᕈᑎᓂᒃ ᑌᑲᓂ ᑲᑎᒪᓂᕐᒥᒃ ᐅᖃᐅᓯᐅᔪᓅᓕᖓᔪᓂᒃ 
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᓂᒃ ᐃᒫᙰᕈᑎᒋᓗᒋᑦ.

ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ ᑎᓕᔨᒍᓐᓇᑐᑦ ᐳᕐᑐᓂᕐᓴᓂᒃ 
ᑲᑎᖕᖓᔨᓂᒃ ᑭᒡᒐᑐᓚᖓᑎᓪᓗᒋᑦ ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑎᓂᒃ ᐃᓕᓴᕐᓂᓕᕆᔩᑦ ᑲᑎᖕᖓᔨᖏᑦᑕ ᑲᑎᒪᓂᖏᓐᓂᑦ.  
ᑭᓯᐊᓂ, ᐃᓚᖓᓂ, ᐃᓘᓐᓇᑎᒃ ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ 
ᐁᒍᓐᓇᒥᔪᑦ ᑖᑦᓱᒧᖓ ᑲᑎᒪᓂᕐᒧᑦ.

ᐃᓘᓐᓇᑎᒃ ᐃᓕᓴᕐᓂᓕᕆᔩᑦ ᑎᓕᔨᒍᓐᓇᑐᑦ ᐊᑕᐅᓯᕐᒥᒃ 
ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᓂᕐᒥ ᐱᓇᓱᑦᑎᒥᒃ ᐁᓯᒪᖃᑎᐅᓚᖓᔪᒥᒃ 
ᑲᑎᖕᖓᒋᐊᕐᓯᒪᖃᑎᐅᓗᓂ.  ᐊᐅᓚᑦᓯᓂᓕᕆᔩᑦ ᑌᑲᓂ 
ᑭᒡᒐᑐᑦᓯᐊᓗᑎᒃ ᖃᓄᐃᓘᖃᑎᐅᓗᑎᓗ ᑲᑎᖕᖓᑎᓪᓗᒋᑦ 
ᐱᒍᓐᓇᕕᖃᑦᓯᐊᕋᓗᐊᕐᓱᑎᒃ, ᐱᒍᓐᓇᐅᑎᖃᖕᖏᑐᐃᑦ ᓂᕈᐊᕐᓂᒧᑦ 
ᑐᑭᑖᕈᑎᓂᒃ.  ᑌᒃᑯᐊ ᑭᓯᐊᓂ ᓂᕈᐊᕐᑕᐅᓯᒪᔫᑦᓱᑎᒃ ᑲᑎᖕᖓᔩᑦ 
ᐃᓕᓴᕐᓂᓕᕆᔨᓂᑦ ᓂᕈᐊᕈᓐᓇᐅᑎᓖᑦ ᑐᑭᑖᕈᑎᓂᒃ ᓵᒨᕐᑕᐅᔪᓂᒃ 
ᑲᑎᒪᓂᕐᒥ.

8.5. ᐃᓕᓐᓂᐊᕕᐅᑉ ᑲᑎᖕᖓᔨᖏᑦ
ᐃᓕᓐᓂᐊᑎᑦᓯᔩᑦ ᑲᑐᑦᔨᖃᑎᒌᓐᓂᖓᑕ ᐊᖏᖃᑎᒌᒍᑎᖓ 
ᐱᑕᖃᕐᑎᓯᔪᖅ ᓄᐃᑕᐅᓂᖓᓂᒃ ᐊᑐᓂᑦ ᐃᓕᓐᓂᐊᕕᓕᒫᓂᑦ 
ᐃᓕᓐᓂᐊᕕᐅᑉ ᑲᑎᖕᖓᔨᖏᓐᓂᒃ ᑲᑎᖕᖓᔨᐅᕕᖓᓂᒃ 
ᐃᓕᓐᓂᐊᑎᑦᓯᔩᑦ ᑭᓯᐊᓂ ᑌᑲᖕᖓᑦ ᐃᓕᓐᓂᐊᕕᒻᒥ.  ᐃᓕᓐᓂᐊᕕᐅᑉ 
ᑲᑎᖕᖓᔨᖏᓐᓂᑦ ᑲᑎᖕᖓᔩᑦ ᓂᕈᐊᕐᑕᐅᓲᑦ ᐊᕐᕌᒍ ᑕᒫᖅ 
ᐃᓕᓐᓂᐊᑎᑦᓯᔨᓕᒫᑦ ᑲᑎᖕᖓᓂᖃᕐᑎᑕᐅᑎᓪᓗᒋᑦ ᑌᑲᓂ 
ᓄᓇᓕᒻᒥ.  ᐃᓄᒻᒪᕇᑦ ᐃᓕᓐᓂᐊᕕᖏᓐᓂᑦ ᐃᓕᓐᓂᐊᑎᑦᓯᔩᑦ 
ᐅᕝᕙᓘᓐᓃᑦ ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᓂᕐᒥ ᐱᓇᓱᒐᓖᑦ 
ᑲᑎᖕᖓᔨᐅᒍᓐᓇᖏᑦᑐᑦ ᐃᓕᓐᓂᐊᕕᐅᑉ ᑲᑎᖕᖓᔨᖏᓐᓂ.

ᐱᓇᓱᖃᑎᒌᒍᑎᖏᑦ ᐃᓕᓴᕐᓂᓕᕆᔩᑦ ᐊᒻᒪᓗ ᐃᓕᓐᓂᐊᕕᐅᑉ 
ᑲᑎᖕᖓᔨᖏᑦᑕ ᑐᖕᖓᕕᑐᐊᓪᓚᕆᓖᑦ ᐃᓕᓴᕐᓂᓕᕆᔩᑦ 
ᖃᐅᔨᒋᐊᕐᕕᖃᕆᐊᖃᕐᓂᖓᓂᒃ ᐃᓕᓐᓂᐊᕕᐅᑉ ᑲᑎᖕᖓᔨᖏᓐᓂᒃ 
ᐊᑐᓕᕐᑎᓯᓚᐅᕋᓂ ᒪᓕᒐᕐᓂᒃ ᒪᓕᑦᑕᐅᒋᐊᓕᓐᓂᓗ ᐱᓪᓗᑯᒋᐊᓕᓐᓄᑦ 
ᓇᓗᓀᕐᑕᐅᓯᒪᔪᓄᑦ ᐃᓕᓐᓂᐊᑎᑦᓯᔩᑦ ᑲᑐᑦᔨᖃᑎᒌᓐᓂᖓᑕ 
ᐊᖏᖃᑎᒌᓐᓂᖓᓂᑦ.

ᑌᒣᓕᖓᓂᑯᖓᓄᑦ, ᐃᓕᓴᕐᓂᓕᕆᔩᑦ ᖃᐅᔨᒋᐊᕐᕕᖃᕆᐊᓖᑦ 
ᐃᓕᓐᓂᐊᕕᐅᑉ ᑲᑎᖕᖓᔨᖏᓐᓂᒃ ᑐᑭᑖᕆᓚᐅᕋᑎᒃ ᐱᑦᔪᑎᓕᒻᒥᒃ 
ᐊᓯᑦᔨᑐᐃᓂᕐᒥᒃ ᐃᓕᓐᓂᐊᕕᐅᑉ ᐋᕐᕿᓱᕐᑕᐅᓯᒪᓂᖓᓂᒃ, ᒪᓕᒐᐅᑉ 
ᐱᓇᓱᐊᕐᑌᓘᓐᓃᑦ ᐊᓯᑦᔨᑕᐅᓂᖓᓂᒃ ᐊᐅᓚᑦᓯᔨᐅᕕᒥᑎᒍᑦ ᓄᓇᓕᒻᒥ 
ᐃᓕᓴᕐᓂᓕᕆᔩᑦ ᐅᑯᓄᖓ ᐃᓕᖓᔪᓄᑦ:
>  ᐊ. ᐊᒡᒍᑕᐅᓂᖏᑦ, ᓱᒃᑯᑌᓕᒪᑎᑕᐅᓂᖏᑦ ᐊᒻᒪᓗ 
ᓴᓇᔭᐅᓂᖏᑦ ᐊᓂᕐᕋᕆᔦᑦ ᐃᒡᓗᔪᐊᑦ;

>  ᑲᒪᒋᔭᐅᓂᖏᑦ ᐊᓂᕐᕋᕆᔦᑦ ᐃᒡᓗᔪᐊᑦ ᐊᒻᒪᓗ ᓴᓂᕐᕙᑕᐅᓂᖏᑦ 
ᓇᖕᒥᓂᕆᔦᑦ ᐱᖁᑏᑦ ᐃᓕᓐᓂᐊᑎᑦᓯᔩᑦ ᐊᐅᓪᓚᓯᒪᓂᖏᓐᓂᑦ;

>  ᓄᓇᓕᒻᒥ ᐃᓕᓐᓂᐊᑎᑦᓯᔩᑦ ᐃᓂᕐᕋᐅᑎᖃᕐᑎᑕᐅᓂᖏᑦ;
>  ᐃᓕᓐᓂᐊᑎᑦᓯᔩᑦ ᐱᓇᓱᒋᐊᓕᖏᓐᓂᒃ ᐊᒡᒍᑐᐃᓯᒪᒍᓰᑦ 
ᐃᓕᓐᓂᐊᕕᒻᒥ;

>  ᐃᓕᓐᓂᐊᓂᓕᕆᓂᕐᒨᓕᖓᔪᑦ ᐸᕐᓀᒍᑏᑦ, ᐃᓕᓐᓂᐊᕈᑎᑦᓭ 
ᐅᕝᕙᓘᓐᓃᑦ ᑲᑎᒪᓂᐊᕈᓰᑦ ᐋᕐᕿᓱᕐᑕᐅᓂᖏᑦ;

>  ᓄᓇᓕᒻᒥ ᐊᑐᕐᑎᓯᓂᖅ ᑎᓕᔭᐅᓯᒪᒍᑎᖓᑕ ᒪᓕᒐᖏᓐᓂᒃ;
>  ᐃᓕᓐᓂᐊᑎᓅᓕᖓᔪᑦ ᐃᓕᓐᓂᐊᑎᑦᓯᔨᓅᓕᖓᔪᐃᓪᓗ 
ᐃᓕᓐᓂᐊᕕᒻᒥ ᒪᓕᑦᑕᐅᒋᐊᓖᑦ ᐋᕐᕿᓱᕐᑕᐅᓂᖏᑦ 
ᐊᑐᕐᑎᑕᐅᓂᖏᓪᓗ;

>  ᕿᑐᕐᖓᓖᑦ-ᐃᓕᓭᔩᓪᓗ ᑲᑎᖕᖓᒍᑎᖏᓐᓂᒃ ᐋᕐᕿᓱᐃᓂᖅ;
>  ᓄᓇᓕᒻᒥ ᐃᓕᓐᓂᐊᑎᑦᓯᔩᑦ ᐊᑐᐃᓐᓇᕈᕐᑎᕕᖏᓐᓂ 
ᐱᓇᓱᑦᑕᐅᔪᑦᓴᓂᒃ ᐋᕐᕿᓱᐃᓂᖅ;

>  ᐃᓕᓐᓂᐊᑎᓂᒃ ᓇᓗᓀᕐᓯᒍᑏᑦ ᖃᐅᔨᓴᕈᑏᓪᓗ;
>  ᐃᓕᓐᓂᐊᓇᐅᑉ ᐅᓪᓗᖁᑎᖏᑦ;
>  ᐃᓕᓐᓂᐊᓇᐅᑉ-ᓯᓚᑖᒍᑦ ᓱᓇᓱᐊᕐᑎᓯᒍᑎᓂᒃ ᐋᕐᕿᓱᐃᓂᖅ;
>  ᐃᓕᓐᓂᐊᑏᑦ ᖃᐅᔨᓴᕐᑕᐅᕕᖏᓐᓂᒃ ᐋᕐᕿᓱᐃᓂᖅ;
>  ᐃᓕᓐᓂᐊᑏᑦ ᑲᒪᔨᖃᕐᑎᑕᐅᒍᑎᖏᓐᓂᒃ ᐋᕐᕿᓱᐃᓂᖅ;
>  ᐃᓕᓐᓂᐊᑎᑦᓯᒍᑎᑦᓭᑦ ᐊᑐᕐᑕᐅᓚᖓᔪᑦ ᓇᓗᓀᕐᑕᐅᓂᖏᑦ.

ᐃᓚᖏᑦ ᖁᓛᓃᑦᑐᓂᑦ ᓈᓴᕐᑕᐅᓯᒪᔪᑦ 
ᑎᓕᔨᒍᑎᐅᓯᒪᖕᖏᑑᑐᐃᓐᓇᕆᐊᓖᑦ ᐃᓕᓴᕐᓂᓕᕆᔨᓂᒃ; 
ᑌᒣᓕᖓᔪᓂᑦ, ᐃᓕᓴᕐᓂᓕᕆᔩᑦ ᑐᑭᑖᕆᒍᓐᓇᖏᑦᑐᑦ ᑕᒪᒃᑯᓄᖓ 
ᐃᓕᖓᔪᓂᒃ ᐊᒻᒪᓗ ᑐᑭᑖᕆᓪᓗᑯᒋᐊᑐᕐᓂᕋᕐᑕᐅᒐᑎᓗ ᐱᓇᓱᑦᑏᑦ 
ᐊᖏᖃᑎᒌᒍᑎᖓᓄᑦ.

ᑕᒪᑦᓱᒧᖓ ᐃᓕᖓᔪᓄᑦ ᖃᐅᔨᒋᐊᕐᕕᒋᓗᒍ ᐱᓇᓱᑦᑎᓅᓕᖓᔪᓂᒃ 
ᐱᓇᓱᕝᕕᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ  ᖃᖓᑐᐃᓐᓇᓕᒫᖅ.

9. ᐃᓕᓐᓂᐊᑏᑦ ᐱᔪᓐᓇᐅᑎᖏᑦ ᐊᑑᑎᒋᐊᓕᖏᓪᓗ
9.1. ᐊᑑᑎᒋᐊᓕᖓ ᐃᓕᓴᕐᕕᒨᖃᑦᑕᕆᐊᓕᒃ
ᐃᓘᓐᓇᓯᐊᑎᒃ ᐱᐊᕃᑦ ᐱᔪᓐᓇᐅᑎᓖᑦ ᐃᓕᓐᓂᐊᕈᓐᓇᓂᕐᒥᒃ 
ᐃᓕᓐᓂᐊᕆᐊᖕᖓᐅᑎᓂᑦ ᐱᒋᐊᕐᓗᑎᒃ, ᐅᑭᐅᖃᑐᐊᕈᑎᒃ 
5-ᓂᒃ ᓯᑉᑎᒻᐱᕆ 30-ᐅᓕᕐᑎᓗᒍ. ᐱᐊᕋᖅ ᐱᒍᓐᓇᐅᑎᖃᕐᒥᔪᖅ 
ᐃᓕᓐᓂᐊᕆᐊᖕᖓᑐᕐᓯᐅᑏᑦ-ᓯᕗᓪᓕᖏᓐᓂᒃ ᐃᓕᓐᓂᐊᕈᓐᓇᓂᕐᒥᒃ 
ᐱᑕᖃᕐᑎᑕᐅᑐᐊᕐᐸᑦ, 4-ᓂᒃ ᐅᑭᐅᖃᑐᐊᕈᓂ ᓯᑉᑎᒻᐱᕆ 
30-ᐅᓕᕐᑎᓗᒍ.

ᑕᒪᓐᓇ ᕿᑐᕐᖓᓕᓐᓄᑦ ᑐᑭᑖᕐᑕᐅᓲᖅ, ᑭᓯᐊᓂ ᐃᓘᓐᓇᑎᒃ ᐱᐊᕃᑦ 
ᐃᓕᓐᓂᐊᕆᐊᓖᑦ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐱᒋᐊᕐᓂᖓᓂ ᑌᑲᓂ 
ᐱᒋᐊᓯᔪᒥ ᐅᑭᐅᖃᑐᐊᕈᑎᒃ 6-ᓂᒃ ᑎᑭᐅᑎᓗᒍ ᐃᓱᓕᓐᓂᖓ 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᑌᑲᓂ ᐅᑭᐅᕐᑖᓯᒪᓕᕐᓗᓂ 15ᓂᒃ.

9.2. ᐊᑑᑎᒋᐊᓕᒃ ᕿᑐᕐᖓᒥᓂᒃ ᐃᓕᓐᓂᐊᕕᒻᒥ 
ᐃᓕᓐᓂᐊᑎᖕᖑᑎᑦᓯᒋᐊᓕᒃ
ᑲᑎᕕᒃ ᐃᓕᓴᕐᓂᓕᕆᓂᖅ ᐃᓕᓐᓂᐊᕕᒻᒥᓄᑦ ᐃᑎᕈᓐᓇᑎᑦᓯᒋᐊᓕᒃ 
ᓇᐅᑐᐃᓐᓇᒥᒃ ᐱᐊᕋᕐᒥᒃ ᐃᓕᓐᓂᐊᕆᐊᓕᐅᑉ-ᐅᑭᐅᖏᓐᓂᒃ 
ᐅᑭᐅᓕᒻᒥᒃ ᓄᓇᖃᕐᑐᒥᒃ ᓄᓇᖁᑎᖓᓂ.  ᓄᓇᖃᕐᓂᕋᕐᑕᐅᓂᖅ 
ᑖᒃᑯᓇᓂ ᓇᓪᓕᑐᐃᓐᓇᖓᓂᑦ ᓄᓇᕕᒻᒥ ᓄᓇᓕᓐᓂᑦ 
ᐱᔪᓐᓇᐅᑎᖃᕈᑎᐅᕗᖅ ᑖᑦᓱᒥᖓ ᒪᓕᒐᕐᒥᒃ ᐊᑐᕐᑎᓯᒍᑎᓚᕿᑑᑦᓱᓂ.

ᐆᒃᑐᕋᐅᑎᒃ:
ᐱᐊᕋᖅ ᓄᓇᖃᕐᓱᓂ ᐃᓄᒃᔪᐊᒥ, ᐊᓂᕐᕋᓯᒪᕕᖃᓚᐅᕐᑐᑐᖅ 
ᐊᓈᓇᑦᓯᐊᑯᒥᓂᒃ/ᐊᑖᑕᑦᓯᐊᑯᒥᓂᒃ ᓴᓪᓗᓂ ᐱᓇᓱᐊᕈᓰᓐᓂᒃ 
ᒪᕐᕉᓂᒃ ᐅᖓᑖᓄᓘᓐᓃᑦ ᐃᓕᓐᓂᐊᕈᓐᓇᑎᑕᐅᒍᒪᒍᓐᓇᑐᖅ 
ᓴᓪᓗᓃᓐᓂᒥᓂ.

ᐊᑦᔨᒋᒐᔭᖏᓚᐅᒃ ᐱᐊᕋᕐᒥᒃ ᓄᓇᖃᕐᑐᖃᕈᓂ 
ᓯᓵᓯᐱᒥ ᐃᓄᒃᔪᐊᒥᐅᖕᖏᑐᖅ, ᐱᑦᔪᑎᐅᒐᔭᕐᒪᑦ ᐃᒫᒃ 
ᐃᓕᑕᕆᔭᐅᓯᒪᕋᔭᖕᖏᒪᑦ ᓄᓇᖃᕆᐊᖓ ᐃᓕᓴᕐᓂᓕᕆᔨᖏᑦᑕ 
ᓄᓇᖁᑎᖓᓂᒃ.  ᑲᑎᕕᒃ ᐃᓕᓴᕐᓂᓕᕆᓂᖅ ᐃᓕᓐᓂᐊᕕᒻᒧᑦ 
ᐃᑎᕈᓐᓇᓯᑎᑦᓯᒋᐊᑐᕋᔭᖕᖏᑐᖅ ᓴᓪᓗᓂ, ᓯᕕᑭᑦᑐᒨᒐᓗᐊᕐᐸᑦ 
ᐊᑯᓂᐅᓂᕐᓴᒨᒐᓗᐊᕐᐸᑦ.  ᐱᑦᓯᐊᖏᓐᓂᑕᓕᕐᔫᔮᕋᓗᐊᕐᑎᓗᒍ 
ᑌᒣᓕᖓᓂᖓ, ᑕᒪᓐᓇ ᐱᐅᓯᐅᓲᖅ ᓄᐃᑕᐅᓯᒪᔪᖅ ᐊᓯᐊᓄᑦ ᐆᒧᖓ 
ᐃᓕᓐᓂᐊᓂᓕᕆᓂᕐᒥ ᐱᖁᔭᖅ ᐄᔫᒃᑯᓄᑦ, ᐃᓄᑐᐃᓐᓇᓄᑦ ᐊᒻᒪᓗ 
ᓇᔅᑳᐱᓄᑦ ᑖᓐᓇ ᐱᐊᕋᕐᒥᒃ ᐃᓕᓐᓂᐊᕆᐊᖃᕐᓂᕃᒻᒪᑦ ᑌᒪᖕᖓᓕᒫᖅ 
ᓄᓇᓕᒻᒥᓂ ᐃᓕᓐᓂᐊᕕᖓᓂ - ᑕᑉᐱᑲᓂ ᖁᓛᓃᕐᓯᓂ ᐅᖃᕐᑕᐅᔪᓂ, 
ᐄᔫᒃᑯᑦ ᐃᓕᓴᕐᓂᓕᕆᓂᒃᑯᖏᑦ.

ᑭᓯᐊᓂ, ᐃᓕᓴᕐᓂᓕᕆᓂᖅ ᐃᓕᓐᓂᐊᑎᐅᒋᐊᓕᓐᓂᒃ-ᐅᑭᐅᓕᒻᒥᒃ 
ᐱᐊᕋᕐᒥᒃ ᐃᓕᓐᓂᐊᕕᒻᒥᓄᑦ ᐃᑎᕈᓐᓇᑎᑦᓯᒋᐊᓕᒃ ᒪᓕᑦᓱᒋᑦ 
ᐅᖃᕐᑕᐅᓂᖏᑦ ᐅᕙᓂ ᐃᓅᓱᑦᑐᐃᑦ ᓴᐳᒻᒥᔭᐅᓂᖏᓐᓄᑦ 
ᐱᖁᔭᖅ (CQLR, c. P-34.1) ᐅᕝᕙᓘᓐᓃᑦ ᐱᖁᔭᖅ ᐱᑦᔪᑎᓕᒃ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ (CQLR, c. S-4.2), 
ᑖᓐᓇ ᐱᐊᕋᖅ ᓄᓇᖃᖕᖏᑲᓗᐊᕐᐸᑦ ᓄᓇᖁᑎᖓᓂ.

9.3. ᐊᑑᑎᒋᐊᓕᒃ ᐱᑕᖃᕐᑎᓯᓗᓂ ᐃᓕᓴᕐᑕᐅᒍᑎᖏᓐᓂᒃ 
ᐃᓕᓐᓂᐊᑎᐅᑉ ᐅᖃᐅᓯᕐᖄᖓ ᐊᑐᕐᓗᒍ?
ᐱᖁᔭᕐᔪᐊᖅ ᒍᐃᒍᐃᑎᑐᑦ ᐅᖃᐅᓯᕐᒧᑦ ᐱᑕᖃᕐᑎᓯᒻᒪᑦ 
ᐊᓯᐊᒎᕐᕕᓴᒋᓪᓗᑯᐊᐱᖏᓐᓂᒃ ᓄᓇᕕᒻᒥ ᐃᓕᓐᓂᐊᓂᓕᕆᓂᕐᒥ 
ᐱᓇᓱᒍᑎᓂᑦ ᑖᒃᑯᐊ ᒪᓕᑦᑕᐅᒋᐊᓕᓐᓄᑦ ᐃᓕᖓᑦᓱᑎᒃ 
ᒍᐃᒍᐃᑎᑐᑦ ᑭᓯᐊᓂ ᐃᓕᓴᕐᑕᐅᒋᐊᖃᕐᓂᕃᔪᓄ ᐱᑦᔪᑎᒋᑦᓱᒋᑦ 
ᐊᑐᕐᑎᑕᐅᒍᓯᖓᑕ.  ᐱᒍᓐᓇᑎᑦᓯᔪᖅ ᐃᓄᒃᑎᑐᑦ ᐅᖃᐅᓯᖃᕐᓗᑎᒃ 
ᐃᓕᓐᓂᐊᑎᑦᓯᒍᓐᓇᑎᑦᓯᓱᓂ ᐃᓕᓐᓂᐊᕆᐊᖕᖓᑐᓂᒃ ᐊᒻᒪᓗ 
ᐳᒃᑭᓂᕐᓴᓂ ᐳᕐᑐᓂᕐᓴᓂᓪᓗ. 

ᐋᕐᕿᑕᐅᓯᒪᒻᒥᔪᖅ ᑭᓯᐊᓂ ᐃᒫᒃ ᐃᓕᓐᓂᐊᓂᓕᕆᓂᕐᒥ 
ᑭᒡᒐᑐᕐᑏᑦ, ᖃᐅᔨᒋᐊᕐᕕᖃᕐᓯᒪᓗᑎᒃ ᐃᓕᓴᕐᓂᓕᕆᔨᓂᒃ, 
ᐋᕐᖀᓯᒪᖃᑦᑕᓂᐊᕐᑎᓗᒋᑦ ᒍᐃᒍᐃᑎᑐᑦ ᐊᒻᒪᓗ ᖃᓪᓗᓈᑎᑐᑦ 
ᐅᖃᐅᓯᐅᑉ ᐁᑉᐸᖓᓂ ᐃᓕᓐᓂᐊᑎᑦᓯᒍᑎᐅᓂᖓ ᖃᖓᐅᑎᓪᓗᒍ 
ᐱᒋᐊᕐᑎᑕᐅᖃᑦᑕᓂᖏᓐᓂᒃ.  ᑖᑦᓱᒪ ᐋᕐᕿᓱᕐᑕᐅᓯᒪᓂᖓ 
ᐊᑦᔨᒌᓲᖑᖕᖏᑐᖅ ᒪᓕᑦᓱᒋᑦ ᓄᓇᓕᒻᒥ ᑭᖕᖒᒪᒋᔭᐅᔪᑦ.

ᑲᑎᕕᒃ ᐃᓕᓴᕐᓂᓕᕆᓂᖅ ᐱᑕᖃᕐᑎᓯᓪᓗᑯᒋᐊᑐᖕᖏᑐᖅ ᐃᓕᓭᓂᕐᒥᒃ 
ᒍᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᑌᒃᑯᐊ ᐱᐊᕃᑦ ᐅᓄᕐᓂᖏᑦ 
ᓈᒻᒪᓂᕋᕐᑕᐅᒐᔭᖕᖏᑐᐊᕐᐸᑕ ᓇᐅᓕᒫᓅᓕᖓᔪᑦ-ᑮᓇᐅᔭᖏᑎᒍᑦ 
ᐃᓕᓭᓂᐅᑉ ᐱᑕᖃᕐᑎᑕᐅᒍᑎᑦᓴᖏᓐᓂᒃ.  ᐃᓕᓴᕐᓂᓕᕆᓂᖅ 
ᑭᓯᐊᓂ ᐊᓯᐊᒎᕐᑐᑯᑦ ᐊᑐᕐᑎᓯᒐᓱᒐᔭᕐᑐᖅ ᖃᓄᑐᐃᓐᓇᑎᒍᑦ 
ᐱᓇᓲᑎᑦᓴᑎᒍᑦ ᐱᑕᖃᕐᑎᓯᒍᑎᑦᓴᓂᒃ ᐃᓕᓐᓂᐊᑎᒥᒃ ᐃᓕᓭᒍᑎᓂᒃ 
ᐅᖃᐅᓯᕐᖄᖓᓂᒃ ᐊᑐᕐᑐᓂᒃ. 

ᒍᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ, ᐅᕝᕙᓘᓐᓃᑦ ᑕᒪᒋᒃ, 
ᐊᑐᕐᑕᐅᓯᑐᐊᕐᒪᑏᒃ ᐃᓕᓐᓂᐊᕕᒻᒥ, ᕿᑐᕐᖓᓖᑦ ᐃᓚᐅᔪᐃᑦ 
ᐊᖏᖃᑎᒌᓐᓂᒧᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ 
ᐊᖏᖃᑎᒌᓐᓂᖓᓃᓄᑦ, ᕿᑐᕐᖓᒥᓂᒃ ᐃᓕᓐᓂᐊᑎᑦᓯᒍᓐᓇᑐᑦ 
ᒍᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᐃᓕᓐᓂᐊᕕᒻᒥ, ᓇᓪᓕᐊᓂᒃ 
ᐅᖃᐅᓯᕐᒥᒃ ᓇᖕᒥᓂᖅ ᐃᓕᓐᓂᐊᑎᑕᐅᒍᑎᖃᕐᓂᕋᓗᐊᕈᑎᒃ.

ᑭᓯᐊᓂ, ᐃᓕᓐᓂᐊᕈᓐᓇᑎᑕᐅᓂᖅ ᖃᓪᓗᓈᑎᑐᑦ, ᑌᒃᑯᓄᖓ 
ᐱᐊᕋᕐᓄᑦ ᕿᑐᕐᖓᕆᔭᐅᔪᓄᑦ ᐃᓚᐅᔫᖕᖏᑐᓄᑦ 
ᐊᖏᖃᑎᒌᓐᓂᒧᑦ, ᐊᐅᓚᑕᐅᒍᓯᓖᑦ ᐱᖁᔭᕐᔪᐊᑉ ᒍᐃᒍᐃᑎᑐᑦ 
ᐅᖃᐅᓯᕐᒨᓕᖓᔫᑉ ᒪᓕᒐᖏᓐᓄᑦ.  ᐊᖏᖃᑎᒌᓐᓂᒧᑦ-
ᐃᓚᐅᔫᒐᓂ ᐃᓕᓐᓂᐊᑎ ᐃᓕᓐᓂᐊᕈᒪᔪᖅ ᖃᓪᓗᓈᑎᑐᑦ 
ᐃᓕᓐᓂᐊᕕᒻᒥ ᐱᔪᓐᓇᐅᑎᖃᑦᓴᐅᑎᒋᖕᖏᑐᖅ ᑌᒣᓘᕈᓐᓇᓂᕐᒧᑦ; 
ᐊᖏᕐᑕᐅᓯᒪᓪᓗᑯᒍᑎᖓ ᑲᕙᒪᒃᑯᓂᑦ ᐱᔭᐅᓯᒪᒋᐊᓕᒃ 
ᐃᓕᓐᓂᐊᕈᓐᓇᑎᑕᐅᖕᖏᓂᖓᓂ ᖃᓪᓗᓈᑎᑐᑦ ᐃᓕᓐᓂᐊᕕᒻᒥ. 
ᑕᑯᑦᓴᐅᒋᐊᓕᒃ ᑖᓐᓇ ᐱᐊᕋᖅ ᐱᒍᓐᓇᑎᑕᐅᕕᖃᕆᐊᖓ 
ᐊᖏᕐᑕᐅᓯᒪᒍᓐᓇᕈᑎᓄᑦ ᐋᕐᕿᓱᕐᑕᐅᓯᒪᔪᓄᑦ ᐱᖁᔭᕐᔪᐊᖅ 
ᒍᐃᒍᐃᑎᑐᑦ ᐅᖃᐅᓯᕐᒨᓕᖓᔪᒧᑦ.

ᐆᒃᑐᕋᐅᑎᒃ:
ᐱᐊᕋᖅ ᓅᑦᑐᖅ ᓄᓇᕕᒻᒧᑦ ᕿᑐᕐᖓᕆᔭᐅᑦᓱᓂ ᑲᓇᑕᒥᐅᓄᒃ 
ᐊᒻᒪᓗ ᐃᓕᓐᓂᐊᓯᒪᔭᖏᑦ ᐳᒃᑭᓂᕐᓴᒥ ᐳᕐᑐᓂᕐᓴᒥᓪᓗ 
ᖃᓪᓗᓈᑎᑑᕐᓯᒪᓂᕐᓴᐅᓱᑎᒃ ᑲᓇᑕᒥ, ᐱᒍᓐᓇᑎᑕᐅᕕᓕᒃ 
ᖃᓪᓗᓈᑎᑐᑦ ᐃᓕᓐᓂᐊᕕᒻᒥ ᐃᓕᓐᓂᐊᓂᕐᒥᒃ.

ᐆᒃᑐᕋᐅᑎᒃ:
ᐱᐊᕋᖅ ᕿᑐᕐᖓᕆᔭᐅᑦᓱᓂ ᐃᓕᓐᓂᐊᓯᒪᔫᓐᓄᒃ 
ᖃᓪᓗᓈᑎᑐᑦ ᑲᓇᑕᐅᑉ ᓯᓚᑖᓃ ᐱᒍᓐᓇᑎᑕᐅᕕᖃᖕᖏᑐᖅ 
ᐊᒻᒪᓗ ᐃᓕᓐᓂᐊᕆᐊᖃᕐᓱᓂ ᒍᐃᒍᐃᑎᑐᑦ ᐃᓕᓐᓂᐊᕕᒻᒥ, 
ᑭᓯᐊᓂ ᕿᑐᕐᖓᓖᒃ ᑖᑦᓱᒥᖓ ᓄᓇᖃᕐᑐᕕᓂᐅᑐᐊᕐᐸᑏᒃ 
ᑯᐯᒃᒥ ᐊᐅᒡᒍᓯ 26, 1977-ᖑᓕᕐᑎᓗᒍᓂᑦ.

ᐆᒃᑐᕋᐅᑎᒃ:
ᐊᖏᖃᑎᒌᓐᓂᒧᑦ ᐃᓚᐅᔫᖕᖏᑐᖅ ᐱᐊᕋᖅ 
ᕿᑐᕐᖓᕆᔭᐅᑦᓱᓂ ᐃᓕᓐᓂᐊᓯᒪᔫᓐᓄᒃ ᒍᐃᒍᐃᑎᑐᑦ 
ᓄᓇᖃᕐᓱᓂ ᓄᓇᓕᒻᒥ ᖃᓪᓗᓈᑎᑐᑦ ᕿᓯᐊᓂ 
ᐃᓕᓐᓂᐊᕕᑦᑕᓕᒻᒥ ᑖᓐᓇ ᐃᓕᓐᓂᐊᕆᐊᓕᒃ ᖃᓪᓗᓈᑎᑐᑦ 
ᐃᓕᓐᓂᐊᕕᒻᒥ ᑌᒣᓕᓂᖓ, ᐅᖃᐅᓯᐅᓯᒪᔪᒃᑯᑦ, 
ᐱᒍᓐᓇᑎᑕᐅᒍᑎᒋᒋᐊᖃᖕᖏᑲᓗᐊᕐᑕᖓᓂ 
ᐱᖁᔭᕐᔪᐊᑎᒍᑦ.  ᑌᒣᓕᖓᔪᕕᓂᐅᑦᓴᓂᕐᐸᑦ 
ᑭᓯᐊᓂ ᑌᒣᓘᕈᓐᓇᕕᓕᒃ ᐃᒣᓕᖓᒻᒪᑦ ᒍᐃᒍᐃᑎᑐᑦ 
ᐃᓕᓐᓂᐊᑎᑕᐅᒍᓐᓇᓯᑦᓴᐸᑦ, ᓅᒋᐊᖃᕋᔭᕐᑐᖅ 
ᐃᓕᓐᓂᐊᓯᓗᓂ ᒍᐃᒍᐃᑎᑑᕐᑐᓂ.

ᐊᑐᓂᑦ  ᐊᑦᔨᒌᖕᖏᑑᒍᑎᖃᓲᖑᓂᑯᖏᓐᓄᑦ, ᐊᒻᒪᓗ  
ᐊᒥᓲᖕᖏᓱᑎᒃ  ᑖᒃᑯᐊ ᒪᓕᒐᖏᑦᑕ ᐊᓯᐊᒎᕐᑎᑕᐅᒋᐊᖃᓲᑦ, 
ᐅᖄᓚᑦᑌᓕᖕᖏᓗᓯ ᐃᓕᓴᕐᓂᓕᕆᓂᐅᑉ ᐊᒡᓚᕕᒻᒪᕆᖓᓄᑦ 
ᑐᑭᑖᕆᐊᓕᒻᒥᒃ ᑐᑭᑖᓚᐅᖕᖏᓂᑦᓯᓂ.. 






